
ßahoewa ini boekoe jang beralamat „LAUW TAU 

TJIANG KOEN PENG WIE TJIAN KIE" tjerita perang 

Japan dan Taij Wan, maka djikaloe ada boekoe jang 

sama boenjinja seperti ini, tiada ada landa tangan 

atau tjapnja jang poenja itoe kentara ada paisoe, dan 

siapa jang djoewal atau siarken nanti di bikin perkara 
di moeka Pengadilan. 

Tanda tangan dari saija. 

BATAVIA, 189 



TJEMTA PERANG 
DARI KADOEA FIHAK NEGRI 

JAPAU dan TAY WAI 

Sablonnja di moelai tjerita ini maka baiklah di kalahoei 
lebi doeloe pada pembatja jang tjara begimana maka-
nja negri Japan telah menjerang pada negri Taij Wan 
sahingga kedoea fihak itoe mendjadi perang besar, dan 
soeda membinasaken bebrapa banjak djiwa manoesia. 

Tatkala Japan telah menjerang pada negri Tjina 
Taij Tjeng Tiauw radja Kong Sie Koen ka 20 tahon-
nja, itoe tempo bala Japan soeda dapet rampas bebra
pa Hindianja negri Tjina, kcrna dari sebab satoe mantri 
besar di negri Tjina jang di tare kapertjaija'an besar 
oleh Keizer, dan sekalian Hindia tjina poenja radja-radja 
ketjil samoea ada taro hormat padanja, maka apa djoega 
maksoednja samoea radja-radja ketjil tiada brani ber-
banta pada itoe mantri besar jang soeda menjebla 
pada moesoe pake segala tipoe daja, niatnja aken 
membikin moesna keradja'an Taij Tjeng, dari sebab 
itoe maka Keizer tjina seperti teriket kaki tangannja dan 
di toetoep matanja sahingga segala perkara tiada di 
katahoei lagi oleh Keizer; traoesalah kita seboetken siapa 

itoe mantri besa*'" poenja nama, jang mana sekalian 
pembatja tentoe soeda taoe siapaka itoe adanja, sebab 
itoe raak^ Japan soeda begitoe gampang lantas 
bisa iiajiet menaloekin. 

Keizec tjina jang seperti di toetoep matanja soeda 
kepaksa misli teekend bebrapa soerat contract boeat 
ganti kiiroegian serta pasraken djoega poelo Taij Wan 
pada Japan, jang orang Japan tiada doega sekali itoe 
poelo Taij Wan (bendera item) poenja djendral sa'orang 
she Lauw serta sekalian anak negrinja jang hartawan 
samoea tiada soeka menaloek pada orang Japan, sahingga 
kadoea fihak negri itoe masing-masing angkat sendjata 
mendjadi perang besar, jang hendak di tjeritaken sa-
perti di bawa ini; 

FATSAL I. 

Dengan sanget kita orang hendak tjari taoe djoega 
dari hal perkara perang di negri Tjina ja-itoe dari 
kadoea fihak nefjri Japan dan Taij Wan, sekian lamanja 
belon pernah kita orang bisa dapet taoe dengen terang, 
apa lagi jang ada termoeat di dalem soerat-soerat ka
bar sering-sering soeda mengkabarken hal peprangan 
kadoea negri itoe, jang satoe toelis begini dan jang 
laen bilang begitoe, hanja pekabaran itoe samoea 
ampir kita orang tiada bole pertjaja betoel, sahingga 
membikin poesing kepala sadja, dari sebab itoe kita 
orang djadi penasaran sekali dan sebrapa bole kita 
orang hendak oesoet lebi djaoe jang tjara begimana 
kita orang bole dapet taoe terang, maka dengen 
sakoenjoeng-koenjoeng adà dateng satoe dari kita 

poenja sobat jang kekal dan sasoedanja kita orang 
bitjara bitjara sedikit dari keada'annja, komedian kita 
poenja sobat lantas tjerita teroes meneroes dari hal 
perdjalanannja di poelo Taij Wan dan soeda berdiam 
di poelo Talj Wan sakean laruanja, perloenja aken 
mentjari taoe serta menjaksiken sendiri dengen kadoea 
matanja, dari kadoea fibak negri Japan dan Taij Wan 
memboeka peprangan besar, dari sabermoela bingga 
sampe sekarang ini dan satoe persatoe apa jang soeda 
djadi disana, kita orang poenja sobat soeda toelis di 
dalem boekoe dengen teliti sekali, komedian kita poenja 
sobat lantas ambil satoe koentji dari dalem sakoenja 
teroes boeka tromolnja jang ada di samping pintoe 
kasi kloear satoe boekoe dengen lekas kita orang lan
tas samboetin dan preksa itoe boekoe banjaknja kira 
ada 100 lembar lebi, dari permoela sampe di penga-
bisannja kita soeda batja teroes meneroes samoea di 
dalem boekoe itoe ada menjeritaken dari bal perangnja 
Japan antara Taij Wan sampe sekarang ini soeda 
memboeka perang ada 30 kali lebi, maka sasoedanja 
kita abis batja itoe boekoe lantas kita ambil sekah'an soe-
rat-soerat kabar jang lantas djoega kita padoe (akoerin) 
sahingga dalem tjerita itoe ada jang akoer ada djoega 
jang tiada akoer, komedian kita berpikir bole djadi 
djoega, kerna sekalian soerat-soerat kabar poenja tjerita 
asal sadja ja dapet kabar angin lantas sadja marika 
itoe toelis- dalem soerat kabarnja asal sadja bole bikin 
penoeb di dalem soerat kabarnja, maka kita poenja 
sobat lantas berkata samoea apa jang soeda tertoelis 
di dalem boekoe ini dia soeda saksiken dengen matanja 
sendiri, sahingga satoe tiada ada jang djoesta, demikian-



Iah adanja jang membikin kiia poenja hali terlaloe 
amat senangnja tiada terkata lagi, njatalah sekarang 
kita orang soeda bisa dapet ketrangan jang pasti dan 
tjoekoep dari hal perkara peprangan kadoea fihak 
negri Japan dan Taij Wan, jang dengan sigra kita 
orang lantas copij kombali dan tjitak soepaja sekalian 
orang bole katahoei dengen betoel begimana soeda 
djadi di poelo Taij Wan adanja. 

FA TS AL II. 

Perang jang pertama di Poelo Taij Pak. 

Tatkala di boelan Go Gwe tanggal 15 orang-orang 
Japan ada membawa bebrapa boewa kapal perang serta 
bebrapa banjak bala tentara (*) langkep dengen alat 
peprangan naek di poelo Taij Pak di sebla Lor dari poelo 
Taij Wan dengen diam-diam soeda kasi cewang sogokan 
(smeer) pada sekalian bala tentara orang tjina jang djaga 
di loear itoe poelo, maka samoea soldadoe tjina jang ada 
disitoe dengen soeka hali menaloek pada Japan oleh kerna 
marika itoe berpikir soeda tentoe tiada sanggoep tangkis 
bala Japan poenja dateng, dan apa lagi marika itoe 
meliat jang balanja Japan djoega kebanjakan tertjam-
poer bangsa tjina, jang banjak djoega djoembla'annja, 
maka dari sebab itoe sekalian bala tjina jang ada di 
loear poelo Taij Pak ada serikat dengen orang Japan 

(*) Ini bala tentaranja Japan ada banjak djoega tertjanipoer bait 
tentaranja orang tjina, berpakean tjara Japan jang soeda laloek 
pada Japan. 



hoeat anter masok kasebla dalem poelo Taij Pak dan 
teroes bakar goedang obat jang ada disitoe, sahingga 
swaranja begitoe besar kadengeran sampe satenga langit, 
dari orang-orang ketjil jang mana ada tinggal deket 
disitoe samoea kena binasa, serta balanja Japan sapan-
djang djalan pada merampas orang ketjil poenja anak 
bini dan harta banda, sahingga mendjadi kalang ka-
boetan, kasihan ! ! ! 

Maka jang djaga itoe pnelo Taij Pak saorang she 
Thung berpangkat Tjhong Thong dapet meliat kedja-
dian begitoe roepa tiada ada taksiran lagi boeat lawan 
pada Japan teroes lari semboeniken dirinja, tiada taoe 
kemana perginja. 

Orang Japan poenja pikiran ada besar sekali, teroes 
mendoedoekin itoe tempal, dan lantas prenta sama 
samoea anak negri disitoe moesti menoeroet dia poenja 
agama, siapa orang jang tiada maoe menoeroet lantas 
dapet hoekoeman mati. sebab Japan poenja ingetan 
jang itoe poelo Taij Pak soeda djadi kepoenjaännja 
selama-lamanja, komedian Japan laûtas prenta lagi bala 
tentaranja boeat madjoe ka sebla dalem boeat menjerang 
teroes meneroes. 

Tjerita di poelo Taij Lam di sebla kidoelnja dari 
poelo Taij Wan, jang djaga di sitoe saorang she Lauw 
pangkat Koen Boen orangnja soeda toewa kira beroe-
moer anem poeloe lebi, tapi dandanannja keliatan gagah 
sekali, tiada berkoemis, ramboetnja poeti, djikaloe tiada 
sala jang orang seboet kepala dari bandera item ja-itoe 
Djendral Lauw Eng Hok. Maka pada swatoe hari itoe 
Djendral Lauw ada dapet kabar pasti, jang di bilangan 
poelo Taij Pak soeda djato di tangannja orang Japan 

dari sebab bala tentara jang djaga disitoe soeda dapet 
makan smeer oleh Japan, maka dengen begitoe gam
pang orang Japan lantas doedoekin itoe poelo Taij Pak, 
sahingga Djendral Lauw serta dapet itoe kabar mendjadi 
kaget tiada terkira, komedian Djendral Lauw lantas 
dengen sigra prenta bala tentaranja banjaknja 20,000 
orang boeat mendjaga dimana watas-watasnja bilangan 
Taij Lam, soepaja djangan sampe keboeroe orang Japan 
gampang dapet masoek. 

Demikian Djendral Lauw lantas ambil persobatan sama 
orane Tjhe Hoan alias batak (*) soepaja satóe sama 
laen bole membantoe, maka itoe orang Tjhe Hoan 
samoea dengen segala soeka hati boeat menoeroet 
pads Djendral Lauw poenja prenta. 

Komedian Djendral Lauw lantas prenta bala tentaranja 
banjaknja 10,000 orang dengen langkep sendjata boeat 
pergi poekoel oi-ang Japan ambil djalan dari Sin Tiok, 
di kepalai oleh djendral Lauw sendiri, tiba-tiba sampe di 
tenga djalan laloe bertemoe oleh bala tjina jang soeda 
masoek djadi soldadoe Japan jang di namai Hoaij Koen 
banjaknja ada 4000 kepala jang lagi djalan mendatengin 
hendak menjerang di bilangan Taij Lam, maka kadoea 
fihak itoe lantas berantem tapi dengen sabentaran 
sadja itoe bala Hoaij Koen lantas moesna satoe tiada 
ada ketingalan, sahingga sekalian mait-mait ada berdje-
djer di tenga djalan bersoesoen tindi tiada kaoeroesan. 

Maka Djendral Lauw bersama satoe panglima peraiig-
nja saorang she Lim soeroe komendir bala tentaranja 

(*) Ini orang Tjhe Hoan alias batak orangnja ada banjakjang gaga-
gaga tempatnja di pegoenoengan serta banjak sekali orangnja, bole d' 
ïata djoembla'annja ada bermelioenan banjaknja. 

aken madjoe teroes ka goenoeng Ki San jang memang 
Djendral Lauw soeda dapet kabar orang-orang Japan 
ada berdiam djoega disitoe, maka omng Japan poenja 
bala jang berdiam disitoe kira ada 5000 lebi menda-
pet liat dari djaoe banderanja Djendral Lauw lagi 
mendatengin serta balaten ta ranja keliatan begitoe rapet 
sekali, sabingga orang Japan poenja hati mendjadi 
ketjil, satelah soeda deket lantas Djendral Lauw ko-
mendir balanja soeroe tembak lebi doeloe tangsinja 
orang Japan jang lantas sadja kadoea iihak itoe men
djadi perang besar, dari pagi sampe di waktoe lohor 
perang teroes sabingga swaranja itoe mariam dan 
snapan ampir koeping mendjadi toeli, tatkala itoe 
orang Japan poenja bala jang mati ada 3000, jang 
dapet beka ada lÖOO lebi dan selaennja itoe samoea 
pada lan pergi di loear poelo Taij Pak, maka itoe 
waktoe soeda mendjadi sore Djendral Lauw lantas 
prenta balanja soeroe berkoempoel serta di preksa 
balatentaranja jang mati dan ada djoega jang dapet 
loeka, tapi tiada brapa lantas prenta soeroe gotong balik 
poelang ka Taij Lam, orang ketjil disitoe samoea merasa 
senangan, kerna marika itoe traoesa di ganggoe lagi 
oleh balanja Japan. 

FATSAL m. 

Perang jang kadoea. 

Saperti pembatja soeda taoe, bahoea tempo perang 
jang pertama Djendral Lauw soeda labrak orang-orang 
Japan jang ada berdiam di bilangan goenoeng Ki San, 
sabingga orang Japan banjak jang mati dan loeka 

selaennja itoe pada lari pergi di loear poelo Taij Pak 
aken merapport pada Djendral orang Japan jang me
mang ada berdiam disitoe, dengen bersama bebrapa 
banjak balatentaranja. Maka tatkala Djendral orang 
Japan mendenger kabar itoe jang Djendral Lauw soeda 
bikin moesna Ija poenja balatentara di goenoeng Kie 
San, sahingga mendjadi sänget goesarnja dan berkata: 
jang ija nanti maoe labrak pada bandera item bikin 
moesna sama sekali, maka tatkala waktoe soeda djadi 
pagi, itoe Djendral Japan lantas komendir dia poenja 
2 panglima bersama 3300 balatentaranja di petja 2 
barisan jang saloe barisan menoedjoe di bilangan Heng 
Tjoen boeat poekoel dimana moeara-moeara sekalian 
menjegat pada bandera item poenja djalan, dan jang 
laen di prenta aken pegat dimana djalanan Kie Liong, 
komedian Djendral Japan prenta lagi 1000 balatentara 
dengen diam-diam pergi di bilangan Sam Sian Leng 
atau orang seboet djoega Sam Sian Nia, boeat meram
pas bandera ilem poenja benteng mariam dan jang 
laen-laen pekakas jang ada disitoe. 

Tatkala bala Japan soeda sampe di dalem itoe 3 
bilangan sakoenjoeng-koenjoeng teroes sadja menjerang, 
lakoenja ada begitoe gagah sekali, jang dengen saben-
taran sadja soeda bisa rampas di dalem itoe 3 bila
ngan poenja tempat, dari sebab jang djaga di bilangan 
Kie Liong dan Heng Tjoen samoea kebanjakan soldadoe 
dari negri Tjina ja-itoe Hoaij Koen jang biasa makan 
smeer, apa lagi kaloe marika itoe meliat orang Japan 
datengnja begitoe gagah di taksir tiada sanggoep tang
kis, lantas sadja marika itoe berbalik poekoel temennja 
sendiri, begitoelah adanja, tetapi kaloe bala bandera 

item sendiri ja-iloe bala Taij Wan beda sekali lakoenja, 
maski marika itoe meliat bala Japan sabegimana gaganja 
djoega, ija poen tiada sedikit merasa djeri atau takoet, 
sentiasa dengen sengit dia melawan teroes tiada perdoeli 
mati, asal sadja marika itoe bole bikin poeas bati 
melabrak pada bala Japan, kerna marika itoe terlaloe 
bentji sekali, seperti jang djaga di bilangan Sam Sian Nia 
poenja soldadoe bandera item tjoema tiada ada brapa 
orang, tatkala marika itoe meliat bala Japan poenja 
dateng lantas sadja kadoea fihak itoe dengen sengit ija 
melawan, tatapi dari sebab bala Taij Wan (bandera item) 
sedikit bilangannja maka djadi kepaksa itoe tempat 
kasi orang Japan rampas, bersama di bilangan Saij 
Kioe Nia djadi samoea ada 4 tempat jang soeda djato 
di tangannja orang Japan, jang mana membikin hatinja 
orang Japan samingkin bertamba besarnja. 

Maka pada swatoe hari Lim Koan Tjat ja-itoe jang 
djaga di bilangan Pat Tjie, mendapet kabar jang di 
bilangan Saij Kioe Nia, Sam Sian Nia, Heng Tjoen 
dan Kie Liong 4 tempat samoea soeda djato di tangan
nja orang Japan, disitoe Lim Koan Tjat lantas bangoen 
serta angkat dan gojang kepala laloe bertjoeljoeran 
aer matanja, komedian ja berkata sama sakalian pang-
limanja jang ada disitoe; »kita orang tiada ada doega 
isekali pegimana jang itoe 4 bilangan sakoenjoeng-
»koenjoeng bole djato di tangannja orang Japan? bra-
»paka kagagabanja orang Japan? ach tentoe ini ada 
ssaloe sebabnja ! kaloe begitoe laen hari orang Japan 
ïtentoe brani dateng serang djoega kita poenja tempat 
umaka sekarang angkau sekalian poenja pikiran pegimana, 
»apaka soengoe hati boeat oesir kombali itoe orang 

»Japan jang begitoe koerang adjar merampas boeta 
»toeli !" 

Bebrapa panglima jang ada disitoe niendenger perka
taan itoe samoea mendjadi marah serta besann matanja, 
bergigit gigi, kerna merasa gemes sakali sama orang 
Japan, komedian samoea berkata: »kita orang soempah 
»dengen segala soenggoe hati boeat melabrak itoe orang 
»Japan dan tjintjang padanja seperti perkedel, sasoeng-
»goenja ija ada koerang adjar sekali." 

Lim Koan Tjat bilang : »kaloe begitoe baelah" kome
dian Lim Koan Tjat lantas prenta 5000 balatentara 
boeat mendjaga bikin tigoeh di bilangannja Pat Tjie, 
sasoedanja itoe lantas komendir lagi balatentara dengen 
langkep pekakas perang terpetja doea barisan boeat ke-
poeng balatentaianja orang Japan jang ada berdiam di 
Saij Kiie Nia itoe tempo soeda djadi malem balateiita-
ranja Taij Wan teroes sadja brangkat tiada perdoeli 
malera dan siang, tatkala soeda sampe di Saij KioeNia, 
bala Taij Wan teroes tembakin dimana benteng-benteng-
nja oran^' Japan dan orang Japan jang baroe men-
doedoekin itoe tempat belon sempet makan nasi soeda 
dapet denser swaranja mariam bebrapa kali aken 
tembakin bentengnja sahingga mendjadi goe^oep, lantas 
sadja dengen sigra ambil sendjata, tiba-tiba orang Japan 
dapet liat bala Taij Wan poenja dateng begitoe gaga 
dan rapet, disitoe teroes mendjadi perang besar, satoe 
sama laen tiada maoe moendoer. berantem dengen 
sengit dan itoe asep jang kloear dari lobang snapan 
atau mariam sampe djadi gelap, sahingga koeping 
merasa toeli, maka balanja Taij Wan ada angsek sadja 
madjoe kamoeka, sedeng balanja Japan jang memang 

tiada seLrapa banjaknja saniingkin lama saiiiingkin abis 
pada mati, kerna moelai perang dari waktoe tengahari 
sampe sore, orang Japan soeda merasa tiada bole tahan 
sebab obat pasang soeda moelai abis lagi soldadoe 
soeda banjak mati, tambahan belon sempet makan 
peroet lapar, maka itoe waktoe bala Japan tiada ting
gal brapa ratoes jang masi melawan pada bala Taij 
Wan, sahingga lakoenja ada bingoeng sekali, lantas 
boeang sendjatanja teroes lari kalang kaboet, dan bala 
Taij Wan liat begitoe lantas kedjar sadja padanja, 
tetapi bala Japan banjakan jang lari menoedjoe ka 
sebla Lor di bilangan Kie Liong, kerna disitoe marika 
itoe ada harepan dapet pertoeloengan pada kawan-
kawannja jang ada berdiam di Kie Liong, tetapi balanja 
Taij Wan teroes kedjar sadja padanja, sampe balanja 
Japan ketmgalan tiada brapa orang dan jang mati 
maitnja ada beslingkatan di tana bertoempoek-toempoek 
soesoen tindi, daranja pada meloela'an seperti oedjan, 
berbaoe amis. 

Tatkala bala Japan jang ada di Kie Liong liat begi
toe lantas marika itoe samoea kloear hendak mem-
bantoe aken melabrak bala Taij Wan, tetapi bala Taij 
Wan liat bala Japan dateng bantoe lantas moendoer 
dengen sigra pergi di Saij Kioe Nia aken mendoe-
doekin disitoe, serta di preksa balanja Japan jang 
mati ada 1000 kepala lebi sama satoe panglimanja, dan 
bala Taij Wan sendiri jang mati tjoema tiada brapa 
banjak, pekakas perang dan ramsoem poenjanja Japan 
jang masi ketinggalan di Saij Kioe Nia dan di boeang 
dimana djalanan samoea Lim Koan Tjat prenta soeroe 
bawa poelang. 

Itoe waktoe Liai Koan Tjat poenja pikiran baroe 
merasa senang, lantas berdarai lagi pada sekahan pang-
limanja boeat poekoel teroes di bilangan Kie Liong, 
maka sakoenjoeng-koenjoeng ada dateng kabar jang 
di Taij Pak orang Japan soeda dapel rampas dan 
doedoekin disitoe lantaran soldadoe Hoaij Koen soeda 
dapel makan smeer hingga Ijampoer sama orang 
Japan boeat bikin hoeroe hara disitoe, sedeng jang 
djaga itoe tempat saorang she Tbung pangkat Tjong 
Thong soeda minggat trataoe kemana perginja, dan 
balanja Japan soeda bikin hoeroe hara boeat merampas 
orang ketjil poenja harta banda dan anak bini, jang 
mana B>embikin anak nefjri terlaloe amat sangsaranja 
satelah Lim Koan Tjat dapet denger itoe kabar, sahingtja 
matanja djadi mendelik teroes djato kalenger, tatkala 
itoe sekalian panglima raendjadi ripoe lantas angkat 
banooenin, serta Lim Koan Tjat soeda mendoesin dan 
inget orang kombali, lantas gojang kepal serta tarik 
napas bebrapa kali serta berkala di hadepannja dia 
poenja panglima; »adoeh panglimakoe begimanaka 
»sekarang ini kita poenja hati ada sanget kvvatirjang 
• kaloe kaloe dengen sekoenjoeng-koenjoeng bala Japan 
•dateng menjerang di ini tempat, sedeng kita ini 
»poenja bala tentara Ijoema sedikit, dimanaka bisa 
• melawan padanja, sekarang lebi bae kita moendoer 
»sadja berdiam di bilangan Sin Tiok lebi doeloe kerna 
»kita poenja badan merasa ada koerang enak aken boeat 
• tetira disitoe sedikit tempo kerna disitoe hawanja 
»boemi ada njaman." 

Panglima-panglima semoea lantas menoeroet apa jang 
Lim Koan Tjat poenja kahendakan, komedian Lim Koan 



Tjat soeda denger dia poenja panglima samoea soeda 
menoeroet lantas menibri persen dia poenja panglima 
dan bala tentaranja ija itoe tandanja jang marika itoe 
soeda menang berperang, setelah Lim Koan Tjat soeda 
^lese membri persen disitoe djoega lantas brangkat 
bersama balatentaranja moendoer pergi di bilangan 

PATSAL IV. 

Perang jang katiga. 

Pembatja tentoe soeda taoe, dari Djendral Lauw 
poenja kegagahan jaug soeda dapet oesir orang Japan 
jang ada berkoempoel di goenoeng Kie San, sahingga 
orang Japan banjak jang mati dan loeka, maka laen 
dpi Itoe setinggaln a bala Japan teroes maboer pergi 
di ioear poelo Taij Pak. sedeng Üjendral Lauw poen 
lantas balik po(!lang ka Taij Lam senliasa atoer barisan 
aken adjar sampe paham soepaja djikaloe soeda me
nampak moesoe djangan mendjadi goegoep. serta segala 
perkara soeda di atoer rapi, maka Djendral Lauw 
lantas komendir bebrapa soldadoe boeat pergi menje-
rang di Taij Pak dan 500 soldadoe jang biasa maen 
di laoet di prenta pergi di pinggir plaboean Taij Pak 
bawa saloeloep bebrapa riboe dijnamid (Te Lwi) aken 
tanem di dalem aer boeat binasaken Japan poenja 
kapal perang dan jang laen itoe soldadoe laoet dt 
prenta lagi oleh Djendral Lauw aken di soeroe blaga 
menjaroe djadi toekang tangkep ikan, atau toekang 



dagang dengen bawa praoe ketjil boeat melajanin kapal 
perang Japan jang dateng berlaboe disitoe seboleh-boleh 
soeroe lipoe soepaja Japan poenja kapal perang pinda 
berlaboe dimana tempat jang ada dijnamid (Te Lwie) 
itoe dan Djendral Lauw prenta lagi soeroe bikin tegoe 
semoeanja benteng-benteng jang ada deket disitoe serta 
soeroe bikin 1 patij^rgoeng aken goenanja liat ka'ada-
annja kapal perang Japan, satelah Djendral Lauw soeda 
selesa apa jang dia soeda atoer disitoe lantas prenta 
pada sekalian panglimanja dan soldadoe boeat madjoe 
nienjerang bala Japan jang soeda naek di daratan di
mana loewar poelo Tai) Pak, maka bala bendera item 
soeda dapet prenta oleh Djendralnja dengen sigra madjoe 
tiada antara lama lantas kelemoe pada bala Japan, disitoe 
kadoea fihak itoe teroes berperang dengen sanget belon 
ada jang menang atau kala, komedian bala laoet bandera 
item jang melaga menjaroe djadi toekang tangkep ikan 
jang terseboet tadi ija soeda melajanin pada kapal 
perang Japan djoeal barang pergi dateng sahingga 
orang Japan terlaloe pertjaja sekali, sebab apa itoe 
soldadoe laoet jang menjaroe djadi toekang tangkep 
ikan banjak jang pande mengemong Kwitang men-
djadi orang Japan tiada ambil tjemboeroean lagi apa 
dia orang poenja pembilangan, Japan lantas pertjaja 
maka dari itoe orang Japan kena di tipoe dia poenja 
kapal perang semoeanja teroes pinda blaboe di tempat 
jang ada di tanemin dijnamid (Te Lwie) tadi satelah 
soldadoe laoet jang biasa maen di dalena aer soeda 
dapet liat kapal perang Japan semoeanja soeda pinda 
blaboe di tempat jang terseboet tadi lantas bala laoetnja 
bendera item dengen plahan semoeanja seloeloep kada-



lem aer teroes bakar soeiuboenja itoe dijnamid janc 
terhoeboeng di pinggir pasisir, tiada antara lama sakoe-
njoeng-koenjoeng itoe dijnamid teroes beledoek soewa-
ranja ada seperti goenoeng roeboe dan Djendral Lauw 
jang ada di atas panggoeng soeda dapet liat begitoe 
dengen sigra soeroe tembak dari atas benteng aken 
menoedjoe pada Japan poenja kapal perang, itoe tempo 
Japan poenja kapal perang 1 boewa jang berlapis besi 
soeda kena katembak dari atas benteng tambahan kena 
ieledoeknja dijnamid lantas teroes tenggelem dan lagi 

1 1!°^^ perang roesak sabingga lantas di rampas 
1Ï J 1 salinggalnja banjak jang roesak serta 

soldadoe laoet dari bendera item itoe tempo lantas 
bersama lompat ka'atas kapal perang Japan mengamoek 
kalangkaboet, soldadoe Japan jang ada di dalem kapal 
tiada ada 1 jang sanggoep melawan dan bala Japan 
Itoe waktoe banjak jang mati djato di dalem aer. 
komedian bala Japan jang ada di darat poelo Tai] Pak 
lagi perang sama balanja Djendral Lauw, serta dapet liat 
kapalnja Japan jang hendak bantoe padanja soeda dapet 
keroesakan hatinja djadi kalangkaboet dan satoe pang-
lima Japan soeda mati, soldadoe-soldadoenja samoea 
pada lari ada kira 5 à 6 pai poenja djaoe baroe brenti 
aken berdiriken tangsi disitoe. 

Balanja bendera item jang memboeroe sadja pada 
balanja Japan sampe disitoe sakoenjoeng-koenjoeng mei^a 
mendjadi gelap trataoe apa sebabnja, sabingga satoe 
sama laen trabisa liat, komedian Djendral Lauw lantas 
komendir pada 2000 balanja jang soeda terpeladjar 
aken memana pada moesoe sedeng anak pana itoe 
jang memang soeda sedia oedjoengnja di taroin ratjoen 

jang lantas sadja di panaken pada moesoe jang seperti 
oedjan toeroennja. 

Bala Japan jang lagi berkoenipoel jang mana kena 
i toe pana lantas mati, dan jang mana tiada kena pana 
teroes lari kira ada 2 pai poenja djaoe sakoenjoeng-
koenjoeng keteraoe sama soldadoe orang Tjhe Hoan 
jang di tangannja samoea ada bersendjata toembak, 
pedang dan sebaginja, lantas sadja boenoe-boenoein itoe 
orang Japan sedeng di tangannja orang Japan maski ada 
banjak jang pegang snapan tapi kosong sadja, kerna 
keabisan obat bedil, sahingga mati di boenoe sama se
kali oleh Tjhe Hoan, ada djoega bebrapa orang Japan 
jang dapet lari teroes pergi di loear Poelo Taij Pak 
boeat raerapport pada Djendralnja orang Japan jang 
ada disitoe. 

Di dalem bilangan Taij Lam ada 2 bagian Resident 
ja-itoe Taij Lam Hoe dan Taij Tiong Hoe doea-doea 
itoe Resident sebab merasa dirinja soeda toewa dan 
tiada mempoenjai daja oepaja aken membantoe pada 
Djendral Lauw, maka dengen sigra marika itoe masok 
rekest boeat minta brenti dari djabatannja, soepaja 
bole di ganti sama satoe ponggawa jang terlebi 
gaga aken merawatin itoe tempat, demikian Djendral 
Lauw pikir wadjib di kaboelken perminfa'an marika 
itoe, jang lantas sigra di ganti oleh se'orang dari Wie 
Tjiat bernama Tiong Taij Leng jang lakoenja sikep, 
gaga dan pinter, aken mendoedoekin dalem itoe 2 bi
langan boeat mendjaga jang kaloe-kaloe orang Japan 
ada dateng menjerang disitoe. 

Djendral Lauw anibil kesenangan sedikit waktoe, 
sekarang pembatjakoe marilah kita liat pada Lim Koan 

Tjat, jang seabisnja oesir orang Japan dari Saij Kioe 
Nia lantas balik tinggal berdiam di Sin Tiok, sabari 
hari ada berdami sama panglinianja jang bernama 
Kboe Hong Kak aken atoer atau menegoein itoe terapat, 
serta mengoempoelken soldadoe jang gaga-gaga dan 
moeda-moeda tiada lebi dari oemoer 29 tahon, soldadoe 
jang mana soeda toewa-toewa samoea di afkeur atau 
di soeroe boeka tana bikin sawa sahari-hari aken 
poengoet hasilnja boeat sedia djangan sampe soldadoe-
soldadoe kakoerangan ramsoem. Komedian Lim Koan 
Tjat prenta bebrapa soldadoe boeat menegoein dimana 
pelaboean jang kira-kira ada 6—7 pai djaoenja dari 
Sin Tiok, maka dimana pinggiran itoe moeara di bikin 
bebrapa boewa benteng serta di semboeniken bebrapa 
boewa mariam jang besar-besar, boeat mendjaga jang 
kaloe nanti orang Japan dateng menjerang disitoe. 

FATSAL V. 

Perang jang ka-ampat. 

Sabegimana jang soeda di tjeriiaken baboewa orang 
Japan jang memang ada berdiam dan mendoedoekin 
di loear poelo Taij Pak, serta menegoein itoe tempat 
dengen bebrapa banjak bala tentara, sakoenjoeng-koe-
njoeng Djendralnja orang Japan dapet kabar dari bebra
pa soldadoenja jang baroe poelang dari dalem poelo 
Taij Pak. menjataken jang marika soeda di binasaken 
oleh soldadoe bendera item, sahingga semoea temen-
temennja banjak jang mati. 

Djendral Japan denger itoe kabar ada sänget mor-
kanja, beserta satoe sama laen ada moefakat jang 
sabole bole hendak raembinasaken di antero poeloTaij 
Wan, maka kira ada satoe doea hari komediaii Djen-
dralnja orang Japan lantas komendir soldadoenja iioeat 
nienjerang masok kadalem poelo Taij Pak bilangan 
Taij Kho Kain di inaiia betoelan watesnja bilangan 
orang Tjhe Hoan (orang batak) disitoe balatentara 
orang Japan ada berdiriken tangsi. 

Orang bangsa Tjhe Hoan dapet liat dari atas goe-
noeng jang orang Japan ada membikin tangsi disitoe, 
lantas marika itoe raengoempoelken bebrapa banjak 
kambratnja laloe toeroen dari atas goenoeng dengen 
membawa api (obor) dui bersendjata golok, pedang 
dan toembak lantas timpoek itoe obor di mamatang-
sinja orang Japan jang lantas sadja djadi terbakar, 
dan balanja Japan laii kalangkaboet ada djoega jang 
mati terbakar, lantas sadja marika itoe berantem sama 
orang Tjhe Hoan, tetapi dari sebab orang-orang Tjhe 
Hoan tjoema pegang gegaman tadjem sadja tiada poe-
nja snapan maka marika itoe trada bisa tahan sama 
orang Japan dan lantas lari naek ka atas goenoeng 
saperti koetjing jang dengen sabentaran sadja soeda 
linjap saperti setan adanja, — orang Japan ada 
ingetan boeat oedak pada pada marika itoe, tapi dari 
sebab orang Japan tiada bisa naek di atas goenoeng 
jang begitoe lebat, mendjadi orang Japan lantas balik 
poelang dengen oering-oeringan. 

Kombali sekarang kita orang liat pada Djendral 
Lauw jang sasoedanja abis mengatoer dari perkara 
negri, sei ta ambil kasenangan boeat sedikit waktoe, 

sakoenjoeng koenjoeng mendapet kabar jang bebrapa 
banjak kapal perangnja orang Japan soeda daleng di 
bilangan pelaboean Peng Ouw, — ini kabar soeda bi-
kin Djendjal Lauw djadi sedikit terkedjoet, tetapi sen-
tiasa hatinja ada liuggal tetep, dan sasoedanja berpi
kir sedikit waktoe, maka Djendjal Lauw lantas komen-
dir balanja dengen bawa bebrapa banjak torpedo, ma-
riam jang besar-besar dan sebaginja jang perloe di 
pake boeat pergi di Peng Ouw, serta üjendral Lauw 
sendiri soeda ikoet bersama-sama aken pergi di sana, 
maka tatkala Djendral Lauw soeda sampe dimana 
plaboean Peng Ouw dan preksa betoel apa adanja di-
sitoe, komedian ija soeroe toelis bebrapa potong soerat 
jang boenjinja saperti di bawa ini: 

» Dengen hormat di kasi taoe pada sekalian 
kapal kapainja orang asing jang hendak me
nonton dari ini pemboeka-an perang di bi
langan ini moeara Peng Ouw dan pada siapa 
jang tiada toeroet dalem ini peprangan di 
minta soepaja bole laloe dari ini plaboe'an, 
barang siapa jang bentahan tiada maoe laloe 
dari sitoe, djikaloe terkena binasa, djangan 
bikin sala pada kita orang." 

DJENDRAL LAUW. 

Soerat ini di prenta soeroe kasiken pada siapa jang 
ada menonton di bilangan plaboean Peng Ouw, satelah 
soeda maka Djendral Lauw prenta pada orangnja 
soeroe pergi di mana loear moeara di mana ada poelo 
ketjil-ketjil jang ada mengoelilingin di mana itoe 

moeara Peng Ouw, dengen dijnaiuid di bongkar itoe 
poelo ketjil jang lantas sadja petja aken menoetoepin 
itoe plaboean Peng Ouw, sedeng kapal-kapalnja orang 
Japan jang ada di dalem itoe plaboean roda dan ka-
moedinja di belit-belit dengen roempoet dan rante-
rante besi soepaja marika itoe poenja kapal tiada bisa 
berdjalan lagi. 

Bebrapa soldadoe laoel di prenta soeroe saloeloep di 
dalem aer boeat tanein bebrapa torpedo aken mem-
binasaken kapalnja orang Japan. 

Tatkala Djendral Lauw meliat pakerdja'annja soeda 
rapi, lantas soeroe pasang mariam aken mengasi tanda 
jang marika itoe poenja tipoe misti di djalanken, dan 
soldadoe laoet lantas moelai saloeloep aken pasang dia 
poenja torpedo jang sakoenjoeng-koenjoeng swaranja 
saperti goenoeng petja terdampar pada kapal-kapalnja i 
orang Japan, komedian Djendral Lauw dari darat lan
tas bantoe tembak dengen mariam sampe ada 4 boewa | 
kapal perangnja orang Japan jang petja lantas teng
gelam, dan jang laen 4 kapal jang blon petja niat-
tannja maoe lari tapi tiada bisa, sebab di mana roda 
kamoedinja soeda terlibat roempoet dan rante, disitoe 
orang Japan jang ada di dalem kapal lakoenja ada 
bingoeng sekali, dengen terboeroe-boeroe toeroenin 
sekoetjinja maoe lari jang lantas sadja di tembakin oleh 
soldadoe bandera item, tapi ada djoega jang dapet lari 
teroes pergi di loear poelo Taij Pak aken merapport 
pada Djendral Japan jang ada berdiam disitoe. 

Maka orang-orang ketjil jang ada di bilangan Peng 
Ouw semoea merasa senang hati, serta memoedji dari 
Djendral Lauw poenja kegagahan dan masing-masing 

i 

ada menghatoer medja sembajang di moeka pintoe 
membri hormat pada Djendral Lauw serta mengoetjap 
soekoer pada Allah dan sebageinja enz. 

Djendral Lauw itoe tempo ada merasa senang sekali 
lantas komendir soldadoenja aken pergi menjerang di 
poelo Taij Pak, kerna Djendral Lauw memang soeda 
taoe jang orang-orang Japan soeda mendoedoekin di 
loear poelo Taij Pak adanja. 

FATSAL VL 

Perang jang ka-lima. 

Djendralnja orang Japan jang senliasa ada men
doedoekin di loear poelo Taij Pak, sakoenjoeng-koe-
njoeng mendapet kabar dari orang-orang Japan jang 
melariken dirinjH dari perang di Peng Ouw, aken 
mengasi taoe apa jang soeda djadi di Peng Ouw, 
Djendral Japan denger itoe kabar djadi terkedjoet 
tiada terkira-kira, tapi sebole-bole ija mentjari pikiran 
tjara begimana ija misti berboeat soepaja bole djadi 
kemenangan, tiada abis mengarti memikiri dari Djendral 
Lauw poenja keangkeran, maka satelah soeda sampe 
besok harinja Djendral Japan lantas komendir 500 
bala tentaranja jang ada di Kie Liong aken serang 
di bilangan Sin Tiok dia kira itoe tempat tentoe tiada 
di djaga beloel. 

Komedian balatentara Japan 1000 lebi jang ada di 
Kie Liong dapet prenta dari Djendralnja aken bawa 
Ö00 balatentara boeat perang di bilangan Sin Tiok, 
sigra djoega brangkat tiba-tiba soeda sampe di se-

Lia loear kota Sin Tiok disitoe ada bertemoe bebrapa 
ratoes bala Taij Wan jang lantas sadja poera-poera 
melawan lantas lari masok di sebla dalem, bala Japan 
ada girang sekali teroes oedak kadalem, dimana swa-
toe tempat menang soeda di tanemin obat pasang, 
tiba orang Japan soeda sampe disitoe sakoenjoeng-
koenjoeng itoe obat lantas meledoek hingga sebppa 
ratoes bala Japan mendjadi mati terbakar, dan jang 
mana lari lantas di oedak-oedak oleh bala Taij Wan, 
jang mana troes kena tertangkep samoeanja lantas bala 
Japan minta-minta ampoen di hadepanLim Kwan Tjat 
tapi pertjoema disitoe djoega Lim Kwan Tjat lantas 
prenta soeroe boenoe semoeanja dan dari pekakas 
atau pakeannja semoea lantas di rampas aken kasi 
pake sama balanja sendiri boeat menjaroe seperti bala 
Japan hmtas menjerang troes pergi di Kie Liong, tatkala 
bala Japan satingainja jang masi ada di Kie Liong 
sakoeiijoeng-koenjoeng dapat liat marika itoe poenja 
temen jang menjerang di Sin Tiok ada dateng kom-
bali, lantas sadja dia samboet hendak kasi masoek ka
dalem tangsi, tetapi satelah soeda deket baroe dia taoe 
jang dateng itoe semoeanja ada bala tentara dari Taij 
Wan, maka bala Japan tiada kira-kira poenja kaget 
serta dia orang semoeanja tiada ada jang pegang 
sendjata, tamba'an lagi saking kagetnja mendjadi 
satoe sama laen katoebroekan sama temennja sen
diri, komedian bala tentara Taij Wan jang menjaroe 
s«perti bala Japan sesampenja di depan tangsinja orang 
Japan lantas troes tembak dengen serang memboenoe 
pada bala Japan, kerna bala Japan itoe tempo semoea
nja dia poenja tangan kosong, sahingga bala Taij Wah 

dia poenja gaga bolenja meiaboenoe pada bala Japan, 
ada seperti matjan dapat ketemoe sama sekawan 
kambing, bala Japan jang masi idoep troes lari pergi 
di loewar poelo Taij Pak dan apa jang ada dia poe
nja pekakas prang atau ramsoem seraoeanja dia kasi 
tinggal di Kie Liong, disitoe Lim Kwan Tjat soeda 
dapet ambil kombali itoe kota Kie Liong berserta 
banjak dapet rampas obat peprangan daa ramsoem, 
mendjadi Lim Kwan Tjat poenja hati bertamba senang 
troes doedoekin kombali itoe tempat dan marika itoe 
lantas membri persent pada panglima sekalian bala 
tentaranja. 

FATSAL Vn. 
Perang jang ka-anem, 

Saperti apa jang soeda di tjeritaken di atas ini jang 
Djendral Lauw soeda dapet kemenangannja di bilangan 
Peng Ouw soeda dapet binasaken 4 boewa kapal 
prangnja orang Japan dan 4 boewa kapal jang telah 
di rampas serta bebrapa banjak alat peprangan jang 
ada di rtalem kapal itoe, komedian dari itoe Djendral 
Lauw lantas brangkat pergi menjerang lagi di poelo 
Taij Pak. 

Tatkala Djendral Lauw soeda sampe di dalem poelo 
Taij Pak lantas prenta soeroe berdiriken tangsi, jang 
tiada djaoe dari tangsinja orang Japan, dan anak ne-
gri disitoe dapet meliat banderanja Djendral Lauw 
terlampau amat senang hatinja, maka masing masing 
marika itoe lantas kloear samboet dengen segala ka-
hormatan besar. 



Maka Djendral Lauw jang soeda berdiriken tangsi 
disitoe sentiasa ada berdami sadja pada sekalian pang-
limanja dari perkara angkat peprangan pada Japan, 
sakoeiijoeng-koenjoeng Djendral Lauw ada dapet satoe 
akal boeat tipoe pada Japan, jang Djendral Lauw 
lantas sadja kasi taoe pada sekalian pendoedoek di 
dalem itoe poelo Taij Pak saperti di bawa ini : 

»Oi kasi taoe pada sekalian orang-orang di dalem 
»ini poelo Taij Pak soepaja djangan djadi kaget jang 
»ini hari kita orang hendak berdami sadja pada orang 
«Japan boeat pasraken ini poelo Taij Wan kerna dari 
»sebab kita orang merasa tiada sangoep boeat lawan 
»lagi pada orang Japan jang begit^e gaga perkasa serta 
»banjak œempoenjai soldadoe soeda dateng menjerang 
»disini, maskipoen kita orang soeda sering dapet ke-
»menangan tapi itoe kemenangan ada ketjil-ketjil sadja 
»apa lagi ini hari kita orang soeda banjak oemoer, 
»soeda djaoe meliwatin moeda jang membikin kita 
»orang poenja kaki tangan merasa lelah, laen dari itoe 
»memangnja Keizer (Hongtee) di negri tjina soeda bi-
»kin soerat perdame'an boeat ganti karoegian serta 
»soeda pasraken djoega ini poelo Taij Wan di tangan-
»nja orang Japan jang kepaksa kita orang misti me-
»noeroet di bawa pren ta n j a, dari! toe kita orang banjak 
»harep pada angkau orang pendoedoek di dalem ini 
»tempat sebrapa bole soeka toeroet apa jang kita orang 
»poenja maksoed." 

Orang-orang ketjil jang mana denger itoe perkataan 
samoea mendjadi bengong, hingga djadi meleleh aer 
matanja mendjadi sedi, tiada abis mengarti begimana 
misti djadi begitoe, komedian orang-orang ketjil disitoe 

pada mendjawab: »Ja padoeka toean Djeiidral jang 
»amat nioelia, dengen sänget haniba sekalian ada me-
»ngarep sekali-kali djanpn maoe menaloek lebi doeloe 
»sama Japan, apa lagi jang memang Padoeka Toean 
îsoeda bebrapa kali dapet kemenangan, maka kaloe 
»hamba taksir maski itoe orang Japan poenja soldadoe 
»ada besar bilangannja poen belon tentoe padoeka toean 
»gampang mendjadi kala, asal sadja padoeka toean soe-
»ka melawan, hamba orang rame-rame disini dengen 
»soengoe hati boeat membantoe ramsoem boeat goena-
»nja toean ampoenja bala tentara." 

Djendral Lauw satelah mendenger sekalian orang 
ketjil poenja biljara ija lantas gojang kepala dan men
djawab: »ja samoea angkau poenja perkata'an ada be-
»toel sekali, telapi tjoba angkau niisti inget, ini hari 
»kita orang soeda toewa, tiada poenja itoe tenaga boeat 
»melindoengin angkau sekalian poenja djiwa, dan lagi 
»memang Keizer Tjina soeda pikir betoel, jang kaloe 
»ini perang di teroesken djadi pertjoema sadja jang 
»mana membikin banjak hilang bebrapa djiwa manoe-
»sia, djadi kesian sekali sama orang-orang ketjil jang 
»zonder berdosa, dari itoe sebrapa bole kami harep 
»angkau sekalian soeka boeat menaloek pada Japan, 
»jang brangkali sadja d a soeka trinia sedeng ini perang 
»belon di teroesken, kami kira tentoe orang Japan 
»soeka toeroet." 

Orang orang ketjil tatkala mendenger Djendral Lauw 
poenja tjerita begitoe, djadi kepaksa misti menoeroet, 
apa bole boeat! 

Djendral Lauw soeda meliat betoel jang marika itoe 
soeda soenggoe hati boeat toeroet segala maksoednja. 

komedian lantas Djendral Lauw panggil sekalian bala 
tentaranja jang dari laen bilangan, seperti bala tentara 
dari Kwi Tang dan dari laen-laen tempat di soeroe 
poelang serta di bajar sekalian gadjinja. 

Kadoea, Djendral Lauw prenta orangnja boeat kasi 
naek satoe bendera poeti di badepan tangsinja jang 
tandanja soeda men jerah kala pada orang Japan. 

Katiga. Djendral Lauw prenta satoe panglimanja 
jang gaga dan taba, serta pande djoega boeat bitjara 
Japan aken djadi oetoesan boeat îitjarain jang Djen
dral Lauw hendak bertaloek pada orang Japan dan 
sebaginja itoe. 

Tatkala segala perkara soeda di atoer selesei maka 
itoe oetoesan lantas djoega brangkat pergi dimana 
tangsinja orang Japan, maka tatkala itoe Djendralnja 
oratig Japan jang ada di dalem tangsi lagi berdami 
sakoenjoeng-koenjoeng ada dateng satoe soldadoenja 
kasi taoe jang dimana tangsinja Djendral Lauw ada 
berkiber satoe bendera poeti jang tandanja marika itoe 
hendak menaloek, setelah Djendral orang Japan denger 
begitoe [ja lantas bangoen dari tempat doedoeknja 
teroes djalan kloear betoel mendapet l.at dimana 
tangsinja bendera item ada berkiber satoe bendera 
poeti, jang mana membikin hatinja Djendral orang 
Japan mendjadi senang sekali, komedian Ija lantas 
masok kombali kadalem tangsinja aken moelakat pada 
sekalian mantrinja, sakoenjoeng-koenjoeng kombali ada 
dateng satoe oetoesan dari oran^ Taij Wan jang lantas 
sadja di soeroe samboet dengen hormat adjak masok 
kadalem, tatkala marika itoe soeda ada di dalem, 
oetoesan itoe dapet kehormatan besar, dengen makan 

minoem, komedian oetoesan itoe lantas berkata : »dengen 
»hormat hamba dateng kemari di atas nama Djendral 
»Lauw aken kasi bertaoe kahadepan Padoeka toean 
»Djendral disini, jang dari moelai ini hari Djendral 
»Lauw hendak bermoehoen dami, soepaja ini peprangan 
»di brentiken sadja, sebab Djendral Lauw merasa soeda 
»toewa maka tiada sanggoep aken meneroesken ini 
»peprangaii, apa lagi memang Keizer di negri Tjina 
»soeda bikin soerat perdaraian boeat ganti keroegian, 
»serta ini poelo Taij Wan djoega soeda di pasraken 
»pada Japan, dengeii berdjandji satoe sama laen djadi 
»persobatan jang kekal, laen dari iloe memang solda-
»doenja bendera item soeda banjak koerang, sahingga 
»merasa tiada sanggoep melawan lagi pada toean Djen-
»dral jang begitoe gaga perkasa serta banjak mempoenjai 
»bala tentara jang begitoe pandei, dari sebab itoe 
»maka Djendral Lauw merasa amat menjesel hati jang 
»soeda begitoe lantjang brani boeat melawan pada Japan, 
»maka sekarang dengen hormat D,endral Lauw ber-
»moehoen aken bertaloek kahadepan toean Djendral 
»disini." 

»Dari itoe djikaloe Padoeka Tcean soeka trima ini 
»perdami'an, maka Djendral Lauw hendak poelangken 
»Kombali dia pnenja soldadoe dimana tempatnja, tapi 
»ada lagi 1000 lebi hanjaknja soldadoe jang duri bi-
»langan Kwi Tang soeda 2 boelan lamanja belon di 
»bajar gadjinja. kerna Djendral Lauw soeda ke-abisan 
»ongkost boeat bajar marika itoe poenja gadji, dar: itoe 
»djikaloe Padoeka Toean ada soeka boeat kasi wang 
»aken baijar gadjinja marika iloe, kerna kaloe tiada di 
»bajar di takoetin nanti di blakang hari marika itoe 

»bole bikin hoeroe hara lagi jang mana mendjadi soesa 
»boeat di pademken." 

Djendral orang Japan mendengar itoe perkata an 
jang begitoe manis terlaloe amat girang hatinja sa-
h:nga tiada bole berkata lagi din pertjaja betoel sama 
oetoesan itoe poenja bitjara dan berkata ; djoega jang 
dengan segala soeka hati boeat trima apa jang Djen
dral Lauw poenja permoehoenan asal sadja soeka me-
naloek pada Japan, komedian Djendral orang Japan 
lantas komendir dia poenja toekang wang boeat pasra-
ken itoe wang 100.000 pasmat (Gin) kepada itoe 
oetoesan. 

Tatkala oetoesan Djendral Lauw soeda trima itoe 
wang jang di soeroe gotong oleh bebrapa orang Japan 
boeat pergi di tangsinja Djendral Lauw, oetoesan itoe 
lantas berpamitan poelang, satelah soeda sampe di 
mana tangsinja maka Djendral Lauw dengen segala 
soeka hati trima itoe wang jang lantas di bagiken 
sama sekalian bala tentaranja, serta Djendral Lauw 
berpikir jang ini sekali orang Japan misti kena di 
tipoe olehnja, komedian lantas prenta oransnja boeat 
bikin medan festa besar boeat mengoendang pada 
Djendralnia orang J'pan, maka dengen sabentaran 
medan itoe di bikin sedia, sigrah djoega Djendral-
nja Japan teroendang dateng di itoe festa dengen 
segala kahormatan besar makan minoem sembari bi-
tjara-bitjara jang lemah lemboet jang mana mem
bikin hatinja Djendral Japan bertamba besarnja dan 
pertjaja betoel jang Djendral Lauw dengen soengoe 
hati boeat menaloek padanja, maka tatkala festa itoe 
soeda boebaran dan Djendral Japan dengen pengikoet-



nja poen berangkat poelang di mana langsinja, ber-
serta berd|and|i pada Djendral Lauw jang nanti hari 
besok raarika itoe hendak mangoendang aken mem-
bales pada Diendral Lauw poenja boedi. 

Djendral Lauw soeda mendenger itoe perkata'an 
sahingga masoek di dalem dia poeüja akal, maka sa
telah soeda besok paginja Djendral Lauw dengen si-
grab prenta bala tentaranja dengen diam-diam atoer 
dalan 4 barisan boeat djaga di ampat pendjoeroe 
semboeni dimana tempat jang soelit-soelit mendjaga 
(baijhok) serta di kasi taoe segala rasia jang tjara be-
gimana marika misti djalanken kaloe soeda di briken 
tanda (hotauw) djangan sampe mendjadi gagal, satelah 
perkara itoe soeda di atoer sampe selese, oetoesan 
dari orang Japan ada dateag mengoendang pada Djen
dral Lauw, dan Djendral Lauw dengen sigra salin 
pakean kebesaran sedeng dia poenja 6 panglima ada 
berpake badjoe perang jang di loearnja berlapis pa
kean kebesaran djoega ada berdjalan sama-sama me-
noedjoe di Tangsi orang Japan sesampenja disitoe ter-
samboet oleh Djendral Japan dengen segala kahormatan 
besar, marika itoe adjak masoek ka-dalem aken ber-
makan minoem dengen segala soeka hati, maka 
itoe sembari minoem sembari membitjaraken dari 
perkara perang, dan Djendral Lauw bersama 6 pe-
ngikoetnja ada minoem dengen kira-kira sadja dengen 
Djendral Japan sekalian jang ada disitoe ada minoem 
sadja teroes-teroesan saperti orang jang tiada poenja 
sangkoetan lagi sahingga djadi banjak jang poesing, se
deng Djendral Lauw liat begitoe lantas sadja bangoen 
dari korsi mengloearken dia poenja tanda (hotauw) 

angkat satoe kali tangan kanannja jang lantas di loear 
tangsi berboenji raariam satoe kali sakoenjoeng-koe-
njoeng balanja bendera item dari 4 pendjoeroe ada 
dateng rapet, sedeng itoe 6 panglima bendera item 
lantas boeka badjoe kabesarannja (Thung Shaj jang 
di sebla dalem ada pakeän perang lantas tjaboet sen-
djatanja toebroek lebi doeloe pada Djendral Japan dan 
sekalian panglimanja semoea lantas di iket seperti lepet 
sedeng soldadoenja Japan jang ada di dalem tangsi 
belon sempet ambil sendjata, lantas sadja bala bendera 
item kroepoekin tjetjer sadja dengen snapan dan jang 
mana deket lantas di sabet dengen pedang, sahingga 
bala Japan jang ada di dalem itoe tangsi tiada karoean 
jang mati ada lebi dari separonja, selaennja itoe samoea 
pada lari kalangkaboetan di oedek-oedek oleh bala 
bendera item dan ada djoega jang keboeroe lari naek 
di kapal perang Japan jang memang ada berlaboe di 
moeloet moeara Taij Pak. 

Djendral orang Japan sekalian panglimanja jang soeda 
teriket tangannja soeda tiada sanggoep melawan lagi 
dan keliatan ada djoega panglima-panglima itoe jang 
dapet loeka dari sebab maoe melawan, komedian 
lantas di giring bawa pergi dimana tangsinja bendera 
item. 

Maitnja bal;i Japan jang mati terkena snapan dan 
banjak djoega jang terkoetoeng kepala ada bertoemploek 
toemploek di dalem dan di loear tangsi, serta daranja 
tjeretjetan di tanah seperti rawa. 

Pekakas perang saperti mariam, snapan dan ram-
soem jang ada di dalem tangsinja orang Japan lantas 
di gotong bawa di tangsinja bendera item. 

Djendralnja orang Japan sekalian panglimanja jang 
soeda di bawa katangsinja bandera item lantas di toe
soek dimana toelang poendaknja di kasi masok rante 
besi, seperti hoekoeman di noraka jang sanget sekali 
sangsaranja. teroes di masokin di dalem boei. 

Djendral Lauw lantas toelis sepotong soerat, aken 
kirim pada radja Japan, jang boenjinja seperti di 
bawa ini: 

Tatkala tahon jang sceda sakoenjoeng-koe-
njoeng angkau soeda ambil kebranian boeat 
menjerang di negri tjina dan soeda pake tipoe 
daja boeat ambil di negri tjina poenja Hindia, 
satoe tanda jang angkau maoe oendjoek dari 
angkau poenja laki-laki sendiri, sedeng begitoe 
angkau tiada liat mata sekali pada kami berani 
dateng menjerang di poelo Taij Wan, jang 
angkau kira kami nanti pasraken menta-menta 
pada angkau, itoe angkau poenja taksiran ada 
sala sekali-kali kerna kami masi bidoep jang 
tiada begitoe gampang angkau bole boeat poenja 
soeka, dan sekarang angkau poenja bala tentara 
jang dateng di bilangan Taij Pak soeda kami 
bikin linjap sama sekali sedeng angkau poenja 
Djendral dan sekalian panglima soeda ada di 
dalem boei dengen tangan terantee doea-doea, 
dan djikaloe angkau masi merasa sajang sama 
ini angkau poenja Djendral nanti kami soeroe 
poelang lagi pada angkau, asal sadja angkau 
soeka kasi poelang sekalian pekakas-pekakas atau 
kapal perang jang bolenja angkau soeda dapet 

3 

rampas dari negri tjina, djikaloe tiada soeda 
tenloe angkau poenja Djendral sekalian pang- . 
lima kami nanti pisaken dia poenja kepala i 
dari badannja, djangan harep bole poelang , 
kombali. ' 

Satrimanja ini soerat, kami kasi tempo lagi I 

10 hari, djikaloe kami tiada dapet kabar apa-
apa dengen sigra kami lantas boenoe sama 
sekali angkau poenja panglima. 

Tanda tangan, 
DJENDRAL LAUW. 

Begitoelab boenjinja soerat Djendral Lauw jang de- j 
ngen sigra lantas terkirim, dan tatkala Djendral Lauw ; 
seabisnja kirim itoe soerat lantas dateng satoe pang- | 
limanja lantas merapport katanja, jang sekalian pang- ; 
lima Japan jang selagi di toesoek tangannja lantas i 
berkaok minta ampoen komedian di preksa baroe ' 
ketaboean jang satoe dari itoe ada bekas panglima di 
negri tjina, jang soeda menaloek pada Japan dan ke- ! 
palanja di goendoelin serta djadi panglima pada Japan. 

Djeiidral Lauw denger begitoe lantas pergi samperin 
pada itoe panglima serta berkata: »apa betoel angkau 
»ini ada satoe panglima dari negri tjina?" 

Panglima itoe berkata: »ija betoel hamba inidoeloe 
»ada djadi panglimanja orang tjina kerna dari sebab 
»hamba soeda di tipoe, hingga djadi kepaksa hamba 
»misti menaloek pada Japan, dari itoe hamba harep j 
»beriboe-riboe ampoen, Padoeka Toean poenja kesiaa 
»soepaja djanganlah hamba di hoekoem lagi." 

Djendral Lauw denger begitoe mendjadi goesar serta 

M 

boeka matanja besar-besar menjatakeu dia poenja mara 
komedian lantas berkata: »angkau ini ada roepa nia-
»noesia, tapi berhati andjing, berani tjampoer sama 
»moesoe boeat menjerang kami poenja tempat, bae-bae 
• bagoes, dan sekarang baroe sadja di toesoek angkau 
»poenja tangan sebla soeda brani oendjoek moeka boeat 
»minta ampoen pada akoe, tetapi baelah angkau bole 
»toenggoe sadja doeloe, jang djikaloe akoe soeda abis 
» moesnaken sama sekali negri Japan, nanti akoe bole 
»bawa pergi menghadep Keizer (Hongtee) dan djikaloe 
»Keizer soeka boeat kasi ampoen, itoe melaenken 
»angkau poenja oentoeng." 

Serta panglima itoe mendenger begitoe, bingga 
diam dengen toendoek kepala merasa maloe, jang kom-
bali di kasi masok di dalem boei, di djaga oleh 
bebrapa soldadoe pilian. 

Orang-orang ketjil jang ada tinggal deket dari sitoe 
mendenger kabar itoe jterlaloe amat senang batinja, 
serta berpoedji dari Djendral Lauw poenja kegagahan 
dan kepinteran, serta lagi saban hari orang-orang 
hartawan dan soedagar besar-besar disitoe sentiasa ada 
bantoe ramsoem pada Djendral Lauw tiada poetoesnja. 

FATSAL Vm. 
Perang jang ka-toedjoe. 

Radja Micado Japan matjem-matjemnja ada begitoe 
sengit sekali boeat menjerang poelo Talj Wan, kerna 
sentiasa ada menjataken jang ampir saban hari kapal 
perangnja soesoel menjoesoel dateng di poelo Taij 



Wan jang mengoelilingin di antara koewala-koewalanja 
poelo Taij Wan, kerna baroe sadja abisan perang 
disini, samentara soeda dateiig lagi kapal perangnja 
di sebla sitoe, tefapi maski begitoe Öjendral Lauw masi 
belon keabisan akal boeat menangkis marika itoe poenja 
dateng, seperti petnbatja soeda taoe tempo perang 
jang ke'aneffl di poelo Taij Pak, dan Djendral Lauw 
baroe abis bikin seisei itoe, sekarang soeda keliatan 
lagi 3 kapal perangnja Japan jang masok dimana 
koewala bilangan Taij Lam sei'ta soeda kasi naek 
disitoe 1200 bala tentara hendak menjerang kadalem 
kota Tay Lam, jang dimana betoelan deket pinggiran 
naoeara itoe, memang soeda di sediaken oleh Djendral 
Lauw ada 300 lebi soldadoe laoet jang berpakean tjara 
preman, melaga djadi orang dagang ada jang melaga 
djadi toekang pantjing dan sebaginja, maka marika 
itoe tatkala meliat balanja Japan soeda naek di darat, 
lantas melaga ketakoetan lantas lari kalangkaboet, ada 
jang lompat di dalem aer, ada jang lari masok kada
lem oetan. 

Tatkala Djendrainja orang Japan dapet liat begitoe 
lantas komendir balanja soeroe tangkep marika itoe 
jang lari, ada dapet 3 orang jang tertangkep komedian 
lantas di tanja : »bei angkau traoesa lari, kerna angkau 
»ada orang preman, boeat apa angkau takoet. tjoema 
»sekarang kami maoe tanja pada angkau bertiga jang 
»angkau misti taoe resianja di ini tempat dan begimana 
»bandera item soeda berboeat, djikaloe angkau tiada 
»maoe bilang atau masi maoe semboeniken itoe resia, 
»angkau bole liat ini pedang jang begini tadjem boeat 
»tabas angkau poenja kepala, apa angkau tiada takoet ! 



»apa angkau masi maoe semboenikea itoe resial hm! 
»lagi kami maoe berdjandji padamoe, jang asal sadja 
»kaloe angkau maoe kasi taoe terang resianja di ini 
»tempat, djlkaloe betoel nanti kami kasi angkau persent 
»padamoe banjak banjak oewang maas soepaja angkau 
»bole djadi lekas kaija, apa angkau tiada soeka sama 
»itoe wang maas? lekaslah angkau menjaoet!" 

Dari antara itoe 3 orang ada satoe jang menjaoet 
dengen lakoe ketakoetan: »ampoenlah Padoeka toean, 
»hamba ini memang soeda lama ada ingetan boeat 
»menaloek pada Padoeka toean jang memang soeda 
»lama hamba dapet denger dan kagagahannja orang 
»Japan jang soeda bisa menaloekin bebrapa negri sedeng 
»disini poenja kepala negri soeda begitoe kedjam hati 
»boeat peres orang-orang ketjil lebi dari misti, dari 
»itoe sekarang ada kebetoclan sekali dan bole Wlang 
»hamba banjak beroentoeng soeda bisa ketemoe sama 
»Padoeka toean jang amat adil, dari itoe sekarang 
»dengen soenggoe hati hamba soeka menaloek dan 
»kasi taoe resianja di ini tempat sakedar apa jang 
»hamba dapet taoe, tjoema hamba slempaog Padoeka 
» toean tentoe tiada maoe pertjaja apa jang hamba 
»poenja pembilangan?" 

Panglimanja orang Japan liat dan denger tjeritanja 
itoe orang jang herlagoe seperti orang Kwitang jang 
biasanja sering-sering makan smeer, djadi pertjaja betoel 
komedian lantas menanja: »tjobalah lekas tjerita apa 
»jang angkau poenja pendapetan?" 

Itoe orang lantas tjerita: »jang tiada djaoe dari 
»sini kira ada 1 pai lebi djalan kedalem disitoe ada 
»banjak di berdiriken tangsi-tangsi oleh Djendral Lauw 

»dan di dalem itoe tangsi ada banjak tersimpen pekakas 
»perang sekarang tjoema ada 3 à 4 orang sadja jang 
»djaga disitoe, sedeng di blakang itoe tangsi ada di 
«bikin lobang di dalem tana jang teroes ka bilangan 
»Taij Wan, goenanja boeat ambil bala bantoean dari 
»Taij Wan jang kaloe disiui ada roesoe atau perang, 
»lantas di kirim iiala tentara dari sana djalan di dalem 
»itoe lobang teroes kemari, tapi sekarang itoe tempat 
»ada kosong, dari itoe djikaloe Padoeka toean ada soeka 
»dan pertjaja marilah hamba pergi anter kesana, bole 
»djaga dimana pintoenja itoe lobang tana enak sekali 
»maski bala Taij Wan ada bebrapa banjak jang menda-
»tengin, dengen 1 orang sadja djaga di pintoe lantas 
»bisa potong bebrapa riboe balanja Taij Wan'.' 

Panglima Japan denger saloe persatoe apa jang 
orang itoe poenja tjerila ada resep sekali di hatinja, 
hingga djadi pertjaja betoel apa jang marika itoe 
poenja tjerita, komedian Panglima itoe lantas komen-
dir bala tentaranja dan prenta lagi itoe 3 orang boeat 
djalan di moeka anter menoedjoe di mana tangsinja 
bala Taij Wan, satela soeda sampe disitoe Panglima 
Japan liat betoel disitoe ada banjak tangsi-tangsi jang 
ada berdiri di kaki-kaki goenoeng serta di kere kanan 
banjak papoehoen jang rebat seperti oetan, sesampenja 
di mana depan tangsi, sekoenjoeng itoe 3 orang jang 
djalan di moeka lantas lari masok kedalem itoe tang
si, satoe dari marika itoe ambil snapan, {loeter dari 
samping tangsi tembak pada Panglima Japan, tapi 
dari sebab goegoep pelornja snapan soeda kena dimana 
paha sebla kere Panglima Japan dan jang doea orang 
itoe lantas bakar itoe tangsi jang lantas sadja sakoe-



lilingnja tanah ampat pesegi kaloear api meletos sa-
perti goenoeng petja, sedang Panglimanja Japan jang 
ada disitoe dapet liat begiloe lantas komendir soldadoe-
nja aken moendoer kablakang, tapi pertjoema sadja 
kerna soeda terkoeroeng dengan api jang lantas ter
bakar marika itoe sama sek<)li, seperti ikan masoek 
di dalem kwali, tetapi maski begitoe masi ada djoega 
kira 100 orang lebi jang dapet lolos dari bahaja api 

mana kapalnja; selaennja dari itoe 
bala Taij Wan jang tempo itoe soeda pada lari 

menjeboer kedalem aer teroes paranin pada kapalnja 
orang Japan lang lagi berlaboe dimana pingir moeara 
Taij Lam, lantas sadja dengen diam-diam marika itoe 
saloeloep dimana pantat kapalnja orang Japan dimana 
kamoedi dan roda-rodanja kapal di libat dengen tali 
atau rante, dan sasoedanja itoe lantas marika itoe 
berbareng naek di atas kapal jang marika itoe soeda 
taoe itoe kapal poenja sekalian balatentaranja samoea 
soeda naek di darat, tjoema jang ada didalem itoe 
kapal 100 orang lebi, ja-itoe matros dan knecht-knecht-
nja sadja, jang itoe bala Taij Wan lantas naek menga-
moek didalem kapal itoe, sedeng matros-matros jang 
ada didalem kapal itoe dapet liat begitoe mendjadi 
goegoep, ada jang maoe lari lantas lompat kadalem 
laoet, dan jang tiada keboeroe lompat samoea mati di 
boenoeh oleh bala Taijwan, tetapi didalem ini 3 ka
palnja Japan, tjoema jang kena di ramioas 2 kapal, 
jang sàtoe kapal sebab soldadoenja blon toeroen di 
darat, maka bala Taij Wan tiada brani deket disitoe, 
d)adi itoe satoe kapal bisa lari sampe di loear pela-
boean Taij Lam. 

Tatkala itoe di preksa orang Japan jang mati ter
bakar ada 1000 lebi, jang mati terboenoeh sama jang 
di kapal ada 200 orang lebi, bala Taij "Wan jang 
mati tjoema 3 orang sadja ja-itoe jang soeda 
anier bala Japan pergi di tangsi tempatnja itoe dij-
namit soeda mati bersama-sama, ini 3 orang jang mati 
ada balanja Lira Kwan Tjat jang memang soeda moe-
fakat dengen soengoe hati boeat membela sama Lim 
Koan Tjat, maski djiwa terhilang marlka itoe tiada 
pikirin kerna marika itoe poenja anak bini Lira Koan 
Tjat soeda berdjandji hendak kasi pensioen jang be
sar padanja. 

PATSAL IX. 

Perang jang ka-delapan. 

Sehabisnja perang jang telah soeda kedjadian di 
atas ini, blon liwat bebrapa hari, soeda keliatan lagi 
6 boewa kapal perangnja orang Japan jang ada moeat 
5000 balatentara lagi mendatengin mendeketen pada 
seboewa kapal jang mengat tadi, jang lantas marika 
itoe soeda kasi tjerita pada temennja apa jang soeda 
kasoesahan di poelo Taij Lam, satelah Djendral Japan 
jang baroe dateig tadi mendenger begitoe, ha tinja 
mendjadi panas sekali sama orang Taij Wan, seperti 
satoe matjan jang telah terlepas dari rampasannja, 
serta banting-banting kaki aken menjataken marahnja, 
komedian marika itoe satelah abis berdami lantas soe-
roe teroesken kapainja menoedjoe dimana moeara 
Kioe-Kioe bilangan Taij Lam djoega marika itoe soeda 

doega beloel bahoewa itoe tempat tentoe tiada di djaga 
betoel oleh DJendrai Lauw, maka satelah soeda sampe 
disitoe kapalnja Japan telah merapettin di tepi laoet, 
kasi toeroen 2000 baianja di soeroe menjerang dan 
Djendral Japan pesen pada baianja asal ketemoe sa-
dja orang disitoe misti di boenoe mati liada perdoeli 
anak negri, tiada perdoeli ketjil dan besar, apa lagi 
kaloe bertemoe sama bala Taij Wan djangan banjak 
bitjara lagi lantas tembak bikin mati. 

Bala Japan dapet prenta begitoe lantas brangkat 
dengen gagah seperti orang oering-oeringan tingka 
lakoenja, sepandjang djalan djika ketemoe orang ketjil 
lantas di boenoeh mati serta merampokin orang poe-
nja harta banda jang ada disitoe, tetapi di liat orang-
orang jang ada tinggal disitoe tiada ada bebrapa orang 
kerna memang Djeudral Lauw soeda atoer samoea 
orang orang jang ada tinggal deket dari pinggir moeara 
Kioe-Kioe ketjil besar misli pinda, kasi tinggal roema-
roema kosong sadja disitoe, tjoema jang masi ada ting
gal disitoe ja-itoe orang jang soeda toewa-toewa jang 
tiada soeka hidoep leW lama lagi, sebab itoe tempat 
sakidernja soeda di tanemin obat pasang atau dijna-
mid, memang Djendral Lauw soeda doega betoel jang 
seblonnja orang-orang Japan daleng dimana satoe 
tempat poenja moeara soeda di atoer rapi demikian
lah adanja, maka satelah orang Japan jang tingkanja 
seperti oering-oeringan memboenoe kalangkaboet 
lantas bakarin orang poenja roema jang ada de
ket disitoe, sakoenjoeng-koenjoeng itoe obat atau dij-
namid jang ada di dalem tanah lantas meledoek, sa-
hingga itoe api menjemboer sana sini, jang membikin 

orang Japan lari tiada ada lobang, tetapi bala Japan 
banjaknja ada 2000, jang mati kira ada separonja dan 
jang laen sanaoea pada lari kalangkaboet, maka 
tatkala bala Talj Wan jang ada djaga dimana perdja-
lanan aken masoek kedaleni. dapet denger swaranja 
meledoekan itoe lantas dengen sigrah brangkat me-
noedjoe ketempat itoe, tiba-tiba di djalanan dapet ke-
temoe ada bebrapa banjak bala Japan jang lagi maoe 
lari tjari perlindoengan. lantas bala Taij Wan tem-
bakin padanja sahingga samoea pada mati, ja-itoe se
perti boeroeng jang masoek kadalem djaring, begitoe-
lab adanja, ada djoega bebrapa orang Japan jang bisa 
lari naek di kapal aken meraport pada Djendralnja. 

Satelah Djendral Japan denger begitoe hatinja men-
djadi tauggar, hingga tiada brani kasi toeroeii lagi, 
balatentaranja jang masi ada di kapal. Komedian 
Djendral Japan lantas kirim soerat kasi taoe sama 
radja Japan apa jang soeda dapet karoesakan, serta 
sebrapa bole minta di kirimin lagi bala bantoean. 

Djendral Lauw jang soeda tersohor sekali namanja 
kerna soeda bebrapa kali bisa bikin binasa pada Japan, 
apa lagi Djendral Lauw poenja kapinteran jang begi
toe bisa memboedjoek sekalian panglimanja dan mem-
besarin hati balatentaranja, kerna tiap-tiap dapet ke
menangan perang dia tiada loepa boeat persent dan 
kasi slamat minoem pada sekalian balatentaranja jang 
sentiasa ada berdjandji hendak membela dengen soeng-
goe hati kepada negri. 



FATSAL X. 

Perang jang ka-sembilan. 

Radja Japan Micado serta trima soeral dari Djen-
dralnja soeda tentoe mendjadi kaget dan berpikir serba 
sala, kerna soldadoe jang ada di negriiija soeda ting-
gal sedikit, jaiig kaloe sadja maoe di kirim ka Taij 
Wan, didalem negri sendiri djadi kosong, djadi disi-
toe Radja Japan prenta pengawanja boeat paksa pada 
anak negrinja sendiri aken di djadiken soldadoe jang 
lantas sadja soeda dapet kira ada 5 à 6000 orang 
dengen mendadak lantas di adjar baris, komedian lan
tas toeroen kapal boeat brangkat pergi menjerang ka 
Taij Wan, samoea ada kapal perang langkep de-
ngen sendjata, satelah 12 kapal itoe soeda sampe di-
mana loear pelaboean Taij Lam bertemoe sama itoe 
satoe kapal kambratnja jang lantas kasi tjerita serta 
berdami dari hal ini angkatan perang, tetapi kapal 
prang Japan soeda ada 4 à 5 hari blon djoega brani 
boeat masoek lagi kedalem kwala Taij Lam, kerna 
marika itoe takoet kaloe-kaloe nanti kena di tipoe 
lagi oleh orang Taij Wan, tjoema marika itoe tem-
bakin mariam dari loear sadja pada benteng-benteng 
jang ada dimana itoe kwala, tapi tiada bergoena sa
toe apa, kerna tembakan itoe tiada di ladenin, dan 
soeda bebrapa hari Djendral Lauw tinggal diam tjoema 
liatin sadja kelakoeannja orang Japan jang ada di 
loear moeara itoe, jang mana orang Japan pikir djadi 
serba sala. 

Komedian ada swatoe hari ada keliatan satoe oetoe-
san orang Japan denken 5 orang pengikoetnja dengen 
bawa satoe bandera poeti kibarken di atas tiang se-
koetji ada djalan raendatengin hendak menhadep pada 
Djendral Lauw, maka sesampenja marika itoe ada 
dengen segala hormat menghadep pada Djendral Laaw 
dan Djendral Lauw poen trima dengen hormat pada 
oetoesan itoe serta di soegoeken makan dan minoe-
man, komedian oetoesan itoe lantas berkata: »dengen 
»hormat hamba ini bernama Hoa San oetoesan dari 
»Djendral Japan, menhadep toean aken kasi bertaoe, 
»djikaloe ada soeka di harep toean djanganlah 
»tjampoer lagi dalem ini perkara perang, jang asal 
»sadja kaloe toean soeka bikin berdami boeat pasraken 
»ini tempat pada Hadja Japan, hamba poenja radja 
»dengen soeka hati aken persent oewang maski bebrapa 
»millioen dollars banjaknja pada toean Djendral disini, 
»apa lagi Keizer tjina memangnja soeda soeka boeat 
»pasraken pada hamba poenja radja ini poelo TaLj Wan, 
«dari itoe tjoba toean bole pikir, boekan lebi bae toean 
»troesa tjape-in hati lagi, bole poelang sadja dimana 
»toean poenja tempat djangan sampe djadi poesing 
»kepala." 

Djendral Lauw denger itoe perkata an, mendjadi 
mara tiada terkira, lantas panggil satoe dari dia poe-
nja panglima boeat tangkep dan iket itoe oetoesan 
kasi masoek di dalem boei glap serta di djaga keras 
djangan sampe bisa lari. 

Begitoe keras sekali adatnja Djendral Lauw jang 
•sekali-kali tiada bole denger pemboedjoekannja moe-
soeh, jang dl kira boeat gampang sadja Djendral Lauw 

poenja hati bole berbalik seperti manderijen-mande-
rijen jang laen-laen, kaloe sadja menampak oewang 
mendjadi gelap pikiran, lantas mengikoet apa jang 
moesoeh poenja kahendakan, tetapi ini Ujendral Lauw 
ada laen sekali adatnja, jang bole di seboet adil mem
bela negri (Tjin Tiong Po Kok.) 

Maka tatkala itoe Diendral Lauw sasoedanja tang-
kep itoe oetoesan Japan, lantns toelis seerat pada Ra
dja Japan jang boenjiuja seperti di bawa ini: 

Dengen ini soerat kita kasi taoe, jang ang-
kau poenja satoe oetoesan bernama Hoa San, 
kita orang soeda tangkep kasi masoek didalem 
boewi, dan sekarang djikaloe angkau mas! sa-
ijang itoe orang nanti kita bole kasi poelang, 
djikaloe anfïkau soeda baijar oewang teboesan 
banjaknja 100.000 dollars. 

Satrimanja ini soerat kita kasi tempo lagi 
10 hari, djikaloe kita blon djoega dapet kabar 
apa-apa hari itoe, kita nanti boenoe itoe Hoa 
San bikin mati. 

Tanda tangan, 
DJENDRAL LAUW 

Soerat ini sigra terkirim. 
Djendral orang Japan jang ada di kapal sentiasa 

ada menoengoe kabar, tapi di toenggoe soeda bebrapa 
hari oetoesannja blon djoega ada kaliatan poelang, 
hingga hatinja mendjadi binggoeng tiada taoe apa se-
bahnja, komedian Djendral orang Japan ada moefakat 
pada sekalian panglimanja, boeat minta toeloeng pada 

sa-orang bangsa koelit poetih, (jang kita oraug tiada 
bole seboet siapakali itoe namanjaj boeat membitjara-
ken dari perkara dami, serta berdjangdji sama orang 
itoe hendak di kasi persent, tiada taoe brapa banjak-
nja konaedian bangsa koelit poetih itoe satelah sampe 
dimana tangsinja Djendral Lauw di sambnet dengen 
segala hormat oleh 5 panglimanja Djendral Lauw jang 
pakeannja satoe roepa daa matjemnja djoega ampir 
saroepa, maka satelah itoe bangsa koelit poetih Hat 
itoe panglima samaea pakeannja ada sama roepanja 
djadi tiada bisa kenalin jang mana satoe Djendral 
Lauw adanja, disitoe dia djadi bin^oeng, tetapi tiada 
oeroeng bangsa koelit poetih itoe membitjaraken djoega 
dari itoe perkara dami, tetapi satoe dari itoe 5 pang
lima lantas berkata: »Kita liat sobat ini ada bangsa 
»koelit poetih, tiada patoet misti tjampoer dalem ini 
sperkara perang, kerna kita orang soeda taro soempa 
»hendak membinasa-in bala tentaranja Japan sama se
nkah jang ada dateng disini, dari itoe sekarang baelah 
»sobat lekas-lekas laloe dari sini, djangan terlaloe ba-
»njak biljara lagi, jang tjoema-tjoema nanti sobat bo-
»le toeroet dapet binasa djoega, nanti satoe sama laen 
»djadi tiada bae. " 

Oetoesan bangsa koelit poetih itoe dengen merasa 
maloe tiada bisa mendjawab satoe apa, leroes berpa
mitan berdjalan poelang, satelah soeda mengadep 
Djendralnja Japan lantas kasi tjerita apa jang Djen
dral Lauw poenja tjerita hingga maksoednja itoe soe
da djadi gagal. 

Djendral Japan satelah denger itoe tjerita lantas 
mendjadi mara, tiada tempo lagi lantas komendir kapal-

nja ada 20 boewa madjoe masoek dimana moearanja 
1 bilangan Sin Tiok Koan, maka tatkala bala Japan 

soeda naek ke-atas darattan ada bertemoe pada bala-
. nja bandera item jang lantas sadja djadi berperang, tetapi 

bala bandera item jang memang tjoema sedikit, lantas 
melaga lari masoek kadalem, tiba-tiba soeda sampedi 
bilangan Sia Tee sakoenjoeng-koenjoeng tiada ketaoe-
an lagi bala bandera item lantas dateng begitoe ba
njak dari 4 pendjoeroe teroes tembak pada orang Ja
pan jang lantas mendjadi goegoep dan bingoeng, kerna 
meliat di ampat pendjoeroe ada penoe dengen bala 
Taij Wan sentiasa tembakin sadia padanja bingga be-
brapa banjak balanja Japan jang mati dan loeka kira 
ada 3000 lebj, selaennja ada djoega jang bisa lari te-

i tapi tiada bebrapa orang. 
I Tatkala di waktoe pagi kebetoelan langit kelatan 

gelap, maoe oedjan, Djendral Lauw lantas prenta pada 
balanja dengen lekas boeat boombardeer dan temba
kin dari pingiran laoet pada kapalnja orang Japan 
jang mana roda atau kamoedinja soeda di djedjel de
ngen tali atau roemppet-roempoet dan bala Taij Wan 
jang bisa maen didalem aer dengen itoe tembakan ja 
soeda dapet taoe, jang dengen sigra lantas boeroe dan 
naek dimana kapalnja orang Japan jang lagi sedang 
ripoe maoe kasi toeroen sekotji boeat lari pergi di 
loear moeara, tapi soeda tiada keboerse, kerna balanja 

f Taij Wan dengen bengis lantas boenoeb sama sekali, 
i: orang Japan jang ada didalem itoe kapal. 
; 5 Kapal Japan jang tengelem kena di tembak, 
f 3 » B » kena di rampas dan jang laen 
f keboeroe lari keloear di plaboean. 

k 

Orang Japan jang soeda dapet binasa samoea am-
pir 4000 kepala. 

Selang 1—2 hari komedian ada dateng lagi 1 boea 
kapal perang Japan jang sakoenjoeng-koenjoeng maoe 
masoek kadalem pelaboean Taij Pak, tetapi dari sebab 
dapet antjeman dari bala Taij Wan lantas sadja de-
ngen boeroe-boeroe lari semboeni di blakang kapalnja 
ban^'sa Inggris jang selagi hendak menonton perang 
disi toe, bae djoega orang Japan poen ja mata ada 
tjeli, kaloe tiada soeda tentoe itoe satoe kapal lantas 
djoega dapet binasa, komedian itoe satoe kapal Japan 
teroes lari keloear akentjaritemennjaboeatberkoerapoel. 

Djendral Lauw liat beg.toe adanja, lantas dapet 
doega kaloe begini djalannja soeda tentoe orang Ja
pan ada panasaran sekali kerna sentiasa saban hari 
ada keliatan kapal Japan mendatengin tiada toewas-
nja. maka Djendral Lauw ada bergiat sekali aken 
mengatoer perkara perang, apa lagi boedi basa-
nja jang begitoe manis serta bisa sekali memboe-
djoek hati sekalian panglimanja, maka banjak orang 
jang pinter dan gaga pada dateng padanja hoeat mem-
bantoe, seperti orang dari bilangan Kong Tjioe, Oen 
Taij dan Liok Kim, ada membantoe pada Djendral 
Lauw dengen soengoe-soengoe hati, aken djalanken 
titah prentanja Djendral Lauw serta mengaloearken 
kepandeannja boeat atoer balatentara, di darat atau 
di laoet aken menjegat datengnja moesoe demikianlah 
adanja, maka Djendral Lauw lantas prenta sama pong-
gawanja boeat pergi di E Moei dan laen-laen tempat 
soeroe beli bebrapa peti mati beserta laen-laen barang 
dan sebaginja. 



— 49 — 

Tatkala itoe barang-barang soeda sedia, Djendral 
Lauw lantas prenta lagi pada soldadoenja dari itoe 
peti mati kira ada 2 à 3 ratoes di dalemnja semoea 
soeroe kasi isi obat pasang atau dijnamid, serta di 
soeroe tanem dimana pinggiran moeara dan tempat 
jang laen-laen, boeat sedia lobi doeloe dan lagi bala 
laoet bendera item kira 10 batalion lebi jang sentiasa 
di adjar sampe pinter, boeat maen di dalem aer, me
mang ini soldadoe laoet dari doeloe soeda'di adjar, apa 
lagi sekarang Djendral Lauw dengen soenvgoe hati 
saban hari soeroe dia berladjar lagi, kerna sebab nanti 
kaloe soeda berantem pada moesoe djangan sampe 
djadi gagal, dari itoe semoeanja balu laoet jang terse-
boet tadi mendjadi tamba kosennja, sahingga bole 
tahan sampe 10 hari lamanja dia orang seloeloep di 
aer, dan Djendral Lauvv membri prenta lagi pada 
orang militair tiada bole ganggoe sama orang keijil 
atau orang dagang, siapa jang tiada denger prenta 
brani merampas anak negri poenja barang dan seba-
ginja, marika itoe nanti di hoekoem boenoe tiada bole 
ampoen lagi, setelah Djendral Lauw abis kasi prenta 
begitoe, maka orang orang ketjil dan orang-orang da
gang disitoe semoea masing-masing pada mengoetjap 
soekoCT serta memoedji pada Djendral Lauw poenja 
ka adiLn dan gaga sedari itoe hari anak negri bole 
di kata saioe sama laen tertinggal senang tiada koe
rang swatoe apa. 

4 



PATSAL XI. 

Perang jang ka-sapoeloe. 

Sabeginiana perabatja soeda liat di falsal X dari 
kepandeannja dan keradjinannja Djendral Lauw jang 
sanget terpoedji oleh sekalian anak negrinja, aken 
tetapi laen dari itoe ada lagi anak laki-laki dari 
Djendral Lauw jang pertama (Lauw Taij Kongtjoe) 
jang terlebi gaga dan tennashor sakoeliling Hindia 
tjina dari dia poenja ke-adilan atau kepandean aken 
mengatoer barisan roepa roepa ilmoe, seperti ilmoe 
soerat-soerat ilmoe peprangan, semoea dia peladjarin 
sampe tamat, dari sebab hatinja terang maka segala 
peladjaran tjepet dia dapet mengarti, laen dari itoe 
dia poenja kelakoean ada manis tra sekali bole dapet 
tertjela, apa lagi dia poenja boedi bahasa jang lema 
lemboet ada di soekai oleh sekalian panglima-panglima 
jang ada di bawa prentatija, sedeng sekalian bala 
tentaranja semoea ada menaro ketjinta'an hati padanja. 

Apa lagi sekarang jang memang dia soeda taoe 
dia poi nja papa jang ada di Taij Wan lagi melawan 
perang pada Japan jang begitoe sanget, maka ini Taij 
Kongtjoe jang ada di negri An Lam ada merasa kwatir 
hati, slempang kaloe-kaloe nanti Djendral Lauw djadi 
keteter, maka tempo itoe Taij Kongtjoe ada spoed 
aken mengatoer dan sediaken segala alat peprangan 
jang tegoe-tegoe serta sehari-hari traloepoet aken me-
ngadjar barisan pada bala tentaranja dalem roepa-roepa 
ilmoe peprangan, maka tatkala itoe Taij Kongtjoe 
mendenger kabar jang perang di poelo Taij Waa 

semingkin hari ada semingkin sengit djadi hatinja 
merasa kwatir, dan sekalian bala tentaranja memang 
soeda merasa tamat ilm^enja, maka itoe waktoe Kong-
tjoe ada moefakat pada sekalian panglimanja boeat 
pergi bantoe pada papanja ja-itoe Djendral Lauw di 
poelo Taij Wan, maka sekalian panglima itoe djadi 
girang serta berdjangdji dengen soenggoe hati boeat 
melawan pada moesoe. 

Marika itoe sasoedanja moefakat, maka disitoe Lauw 
Taij Kongijoe lantas komendir pada 8 panglimanja 
jang ada disitoe, masing-masing misti bawa 800 bala 
tentara, serta di prenta lagi 2 panglima masing-masing 
bawa 1^ bataljon 1200 bala tentara laoet jang biasa 
maen di dalem aer, dan lagi bawa alat peprangan 
langkep dengen ramsoem bersama-sama Taij Kongijoe 
aken brangkat pergi di Taij Wan. 

Komedian satelah Taij Kongtjoe soeda sampe di 
bilangan Taij Pak disitoe ada bertemoe hebrapa banjak 
soldadoe Japan jang lantas sadja di sapoe oleh Tal] 
Kongtjoe bikin bersi hingga satoe tiada ada jang ka-
tinggalan, maka disitoe Taij Kongtjoe teroes djalan 
masok kadalem poelo Taij Wan aken bertemoe djadi 
satoe pada papa Djendral Lauw, tatkala Taij Kongtjoe 
berdjalan sepandjang djalan dapet kehormatan besar 
oleh anak negri, kerna masing-masing marika itoe 
dapet denger jang Taij Kongtjoe sampe disitoe dengen 
terepe-repe pasang medja di moeka pintoe serta bakar 
doepa kajoe wangi dan di tangannja masing-masing 
ada pegang 3 bidji hio wangi aken membri hormat 
seliwatnja Lauw Taij Kongtjoe jang naman ja memang 
soeda termashor sakoeliling negri tjina, demikianlah 



adanja. Komedian Lauw Taij Kongtjoe bersama pangli
ma dan bala tentaranja satelah soeda sampe di Taij 
Lam teroes mengadep pada papanja marika iloe lantas 
masing-masing membri hormat pada Djendral Lauw 
sahingga membikin senang hatinja Djendral Lauw kerna 
sebab dia poenja anak Lauw Taij kongtjoe ada dateng 
membaiitoe padanja. 

Sahabisnja makan nasi sore, marika itoe masing-
masing ada bikin i)erempoekan boeat mengatoer perkara 
perang dan tatkala marika itoe soeda moefakat betoel. 
besok paginja lantas di atoer Ijara begimana jang 
misti di perboeat aken menangkis moesoe, ini paker-
djaban soeda di prentaken dengen keras sahingga dengen 
sabentaran sadja apa jang misti di bikm lantas men-
djadi klaar, komedian tatkala Djendral Lauw selagi 
doedoek berempoekan sakoenjoeng-koenjoeng ada da
teng satoe soldadoe jang kasi taoe. jang di loear moeara 
ada kaliatan 4 kapal orang Japan, tetapi Djendral 
Lauw denger begitoe lanlas berkata; »djangan kwatir 
»maski lagi 10 kapal orang Japan dalens; disini kita 
»bole liatin sadja," komedian betoel-betoel ada dateng 
lagi 5 kapal perang orang Japan jang ada moeat 7000 
bala« tentara sedeng 4 kapal jang doeloean ada moeat 
6000 lebi bala tentara teroes naek kadarat bilangan 
Taij Lam sakoenjoeng-koenjoeng ada bertemoe pada 
bala Taij Wan jang lagi djaga bebrapa banjak tangsi 
disitoe teroes berperang, tapi bala Taij Wan lantas 
melaga lari kasebia dalem sedeng orang Japan ada 
oedek sadja teroes meneroes sampe di sebla dalem 
kira perdjalanan ada setengarian poenja djaoe, disitoe 
lantas ada kedengeran di 4 pendjoeroe swaranja mariam 

tiada lama ada kliatan api jang begitoe besar kloear 
petja dari dalem tana di mana 4 pendjoeroe, bertamba 
dateng angin jang besar jang memijikin menjalanja 
api samiogkin besar beserta itoe tangsi-tangsi jang 
ada di sebla blakang semoea terbakar apinja ada koe-
roeng pada orang Japan jang ada di sama tengah 
sedeng balanja Taij Wan jang ada dateng dari tjela-
tjela goenoeng seperti semoet ada tembakin dan pana 
pada orang Japan jang lagi bingoeng maoe dapet lolos 
lantas di potong sama balanja Taij Wan, sahingga 
balanja Japan semoea pada mati, satoe tiada ada jang 
katinggalan, ada jang mati tebakaran, ada jang ter-
koetoeng kepala, ada jang koetoeng tangan kaki dan 
sebaginja, disitoe maitnja orang Japan jang ada mengle-
tak di tana seperti semoet dan dara orang keliatan 
seperti rawa. 

Djendral Lauw liat begitoe lantas prenta pada bala 
tentaranja lekas berkoempoel poelang kombali. 

Tatkala soeda sampe di roema marika itoe lantas 
bikin perdamian lagi kerna Djendral Lauw soeda pikir 
betoel jang ini satoe kali perang soeda dapet kame-
nangan besar, tetapi soeda tentoe orang Japan tiada 
soeka hati hingga bole djadi ija nanti kirim bala ten
tara lebi dari sabegitoe, dari sebab itoe maka Djendral 
Lauw lantas prenta pada anak negri jang tinggal 
deket disitoe, kira ada beriboe orang di soeroe masing-
masing di tangannja misti bawa 1 iket roempoet 
kering, djikaloe ada bertemoe pada orang Japan lantas 
timpoek itoe roempoet di tenga djalan. 

Komedian Djendral Lauw prenta tjari binatang 
andjing ada 1000 lebi masing-masing kepalanja di 

iketin satoe boengkoes obat pasang aken goenanja 
di dalem peprangan. 

FATSAL XII. 

Perang jang ka-seblas. 

Apa jang soeda di tjeritaken di fatsal XI njatalah 
jang di sebla fihak Japan soeda dapet karoesakan besar, 
sahingga 6000 lebi balanja Japan soeda binasa sama 
sekali, sekarang penibatjakoe baiklab kita pergi liat 
itoe 5 kapalnja Japan jang masi ada berlaboe di loear 
moeara poelo Taij Pak, itoe 5 kapal ada poenja 7000 
lebi bala tentara serta langkep dengen sendjata, jang 
masi menoenggoe kabar dari antara 6000 lebi bala 
tentaranja soeda pergi serang di poelo Taij Pak, tapi 
belon djoega dapet kabar satoe apa, komedian Djendral 
Japan lantas prenta bebrapa orangnja toeroen sekotji 
pergi di poelo Taij Pak boeat tjari taoe dari itoe 
peprangan menang atau kala, maka soeroean itoe soeda 
pergi dan lantas balik kombali kasi rapport jang bala 
Japan pergi serang Taij Pak samoea soeda mati 
sahiugga sabidji tiada ada jang katinggalan. 

Djendral Japan jang denger itoe kabar lantas bangoen 
dari tempat doedoekoja, gojang kepala serta mem-
besarken mata doea doeanja diam sadja seperti orang 
jang kesima, komedian ada sedikit lama ija lantas 
moefakat pada sekalian panglimanja jang masi moeda 
serta berangasan, sasoedanja moefakat dengen aseran 
lantas komendir sama sekali bala tentaranja naek 
poelo Taij Pak teroes menjerang kadalem, tiba-tiba 
di djalan ada bertemoe pada bala Taij Wan jang 

lantas melawan perang, tetapi kombali bala Taij Wan 
melaga lari masok kadalem dan orang-orang ketjil 
dapet liat begitoe lantas dengen boeroe-boeroe lempar-
lemparin itoe roempoet kering kadjalanan besar teroes 
lari, komedian lantas dateng bebrapa riboe andjing 
jang di kepalanja memang soeda di iketin obat pasang, 
menoedjoe dimana barisan bala Japan, jang lantas 
tembakin itoe andjing lantas kloear api ada membakar 
itoe roempoet roempoet kering jang ada di djalanan 
besar djadi menjala dan bala Japan liat itoe kelakoean 
mendjadi heran serta biiigoeng tiada taoe akal apa 
ini Djendral Lauw soeda pake. 

Komedian itoe api jang menjala dimana roempoet, 
seraingkin lama djadi semingkin besar hingga kena 
tersoeloet dimana soemboe-soemboenja obat pasang alau 
dijnamid jang ada tertanem di dalem tanah teroes 
meledoek dimana tempatnja bala tentara Japan, serta 
membakar djoega bebrapa tangsi-tangsi jang orang 
Japan soeda dapet rampas dan tempatin, disiloe bala 
Taij Wan jang tersemboeni di goenoeng liat begitoe 
lantas kioear teroes tembakin pada orang Japan jang 
lagi kalangkaboet lakoenja seperti ikan masok di 
dalem kwali tratempat lari sahingga samoea pada mati 
terbakar, seperti ayam panggang, bangkenja soesoen 
menjoesoen sana kemari ada djoega jang hantjoer da-
gingnja sekeping-sekeping hingga tiada karoean ma-
tjemnja, baoenja toeiaiig-loelang jang terbakar ada be
gitoe sjingit, bole di kata ini manoesia jang mati ada 
seperti djiwanja semoet, sahingga itoe 7000 lebi iialanja 
Japan sabidji tra'ada jang katinggalan, djadi satoe 
dj(jembla bala Japan jang mati sama jang doeloean 

13000 kepala lebi, tapi jang bala tentara dari orang 
Japan sendiri tjoema ada 5000 orang dan selaennja 
bala tentara tjina jang dari Wie Haij, Lie Seen dan 
laen-laen tempat jang soeda menaloek pada orang 
Japan, di goendoelin kapalanja di kasi pake pakean 
soldadoe Japan sampe disini boeat anierin djiwanja 
betoel djadi ketjiwa sekali, apalah misti maoe di kata. 

Djendralnja orang Japan jang ada berdiam di loear 
poelo Taij Pak dapetdenger itoe kabar sahingga hatinja 
djadi sanget terkedjoet, apa lagi meliat bala tentaranja 
disitoe samoea lagi pada menangis, seperti "sang anak 
nangisin bapanja dan sang baba nangisin anak sekalian 
soedara soedaranja jang soeda dapet binasa di dalem 
itoe api, sahingga Djendral Japan poenja hati djadi 
bingoeng samentara ja lantas boedjoek hatinja sekalian 
bala tentaranja soepaja djangan djadi kalangkaboet, 
maka disitoe Djendral Japan soeda bebrapa hari tinggal 
diana sadja tiada brani bergerak, tjoema sentiasa besarin 
hati soldadoenja serta hari-hari di adjar baris, boeat 
mendjaga di laen hari. 

Tjerita Djendral Lauw jang soeda dapet kamenangan 
perang, lantas komendir balik kadalem tangsinja teroes 
dia preksa soldadoenja jang sadjoembla ada 100.000 
lebi tertjampoer dengen soldadoe orang Tjhe Hoan, 
bersama lagi 2 panglima she Khoe dan she liim 
masing-masing mempoenjai bala tentara banjaknja 
600.000 sentiasa di adjar teroes dari perkara barisan 
jang nanti bakal madjoe di dalem peprangan serta di 
atoer soeroe bikin tegoe tatigsi-tangsi baroe, atau benteng-
benteng mengoempoelken segala alat peprangan jang 
perioe misti di pake. 

Selang bebrapa hari ada kliatan sepi sekali tiada 
ada perang lagi kerna tiada kliatan sabidji bala Japan 
jang brani madjoe lagi di kanan kere. 

FATSAL XIII. 

Perang jang ka-doeablas. 

Djendral Lauw jang soeda dapet kamenangan besar 
serta dapet tempo bebrapa hari poenja kasenangan, 
maka pada swatoe hari Djendral Lauw ada bikin per-
koenipoeian pada sekalian ponggawanja boeat pergi 
menjerang di loear poelo Taij Pak dimana tempat 
perdiamannja orang Japan, komedian dapet satoe akal, 
serta prenta orangnja boeat pergi di koeliling tempat 
boeat tjari bebrapa balok jang besar-besar serta panggil 
bebrapa banjak toekang kajoe boeat bikin peti mati 
jang pantatnja itoe peti mati di bikin doea lapis jang 
bole di masokin obat pasang, dan didalemnja itoe peti 
di kasi masok satoe orang jang ada bekel sendjata 
pana berserta 1 boengkoes obat bofboek ratjoen, djoem-
bla ada bilang ratoes peti, komedian Djendral Lauw 
soeroe tersiarin di koeliling tempat bilang di dalem 
bilangan poelo Taij Pak ada dateng penjakit colera 
hingga ada bilang riboe orang jang mati, dan dari 
itoe peti mati lantas di soeroe gotong bawa pergi di 
loear poelo Taij Pak boeat di tanem di pinggir pela-
boean Peng Ouw atau di samping-samping goenoeng 
jang tiada djaoe sama tangsi orang Japan sedeng orang 
Japan poenja kira dengen sabetoelnja, tapi hatinja 
masi tjoeriga slempang nanti Djendral Lauw bikin 

tipoe lagi, lantas. komendir orangnja ada oOO soeroe 
intip dan sirem tananja dimana jang peti mati itoe 
di tanem oleh orang Taij Wan, tapi satelah itoe bala 
Taij Wan jang ada tersemboeni di dalem peti dapet 
denger banjak svvara orang Japan, lantas marika itoe 
berame lantas tendang toetoepnja itoe peti dari dalem 
kloear berdiri teroes pana pada itoe orang Japan jang 
selagi asik menjirem tana, jang mana kena lantas 
mati dan jang laen liat begitoe teroes lari kalang-
kaboet, sedeng balanja Taij Wan kasi kloear dia poenja 
obat boeboek lantas sebar dari atas angin kena pada 
orang Japan poenja mata jang lantas djadi trabisa 
melek lantas bala Taij Wan potong-potongin kepalanja 
dan jang mana tiada kena itoe obat boeboek keboeroe 
lantas ketoebroek sama temennja jang dari atas goe-
noeng lagi ambil aer djadi satoe sama laen djato 
bangoen kalangkaboetan, sedeng jang laen teroes 
lari aken nierapport pada Djendralnja. 

Djendral orang Japan dapet denger itoe kabar hingga 
mendjadi mara teroes dia prenta bala tentaranja ada 
500 kapala lebi di komeodir boeat bantoe temennja 
jang lagi karoesakan, tapi satelah bala tentara orang 
Japan sampe di itoe tempat liat orang Taij Wan 
tadi soeda pada lari kasi tinggal itoe peti kosong 
disitoe, sedeng bala Japan liat begitoe djadi oering-
oeringan teroes tembakin dan bakar itoe peti jang 
memang di sebla bawanja soeda di bikin berlapis di 
taroin obat pasang sahingga peti itoe djadi meledoek 
menjala, apinja menjemboer sana sini, kena pada ba
lanja Japan banjak jang mati, dan jang laen lantas 
lari kalangkaboet sedeng bala Taij Wan soeda pegat 

kere kanan poenja djalanan, lantas ketemoe sama orang 
Japan jang lagi lari kalangkaboet teroes di tembakin 
sahingga semoea orang Japan pada mati, djoembla 
sama sekali 1000 lebi. 

Satelab besok paginja Djendral Lauw lantas prenta 
bala tentaranja boeal pergi serang pada bala Japan 
jang ada di loear poelo Taij Pak, tapi tiada bergoena 
satoe apa, sebab angkatan perang itoê tiada ada jang 
menang atau kala. 

Kadoea kalinja Djendral Lauw prenta madjoe bala 
tentaranja perang poela, tetapi bala Taij Wan tiada 
bisa madjoe sahingga dapet binasa ada 30 orang lebi. 

Katiga kalinja Djendral Lauw dengen keras prenta 
bala tentaranja jang terlebi gaga jang brani, teroes 
madjoe perang pada oratig Japan dari pagi sampe 
lohor, balanja Taij Wan kliatan terlaloe sengit bolenja 
berprang sahingga bertamba gaganja tiada endaken 
sama djiwanja lagi, teroes angsek pada bala Japan 
sahingga bala Japan jang mati ada 200 orang lebi 
sama satoe panglima orang Jap.in jang dapet binasa, 
selaennja pergi lari poelang di tangsinja. 

Bala tentara Taij Wan jang dapet keroesakan tjoema 
ada 30 kapala lebi. 

Kaloe begini djalannja orang Japan djangan harep 
bisa dapet ambil poelo Taij Wan, jang memang 
orang Japan dari doeloe ada kira dengen gampang 
sadja ija nanti dapet mempoenjai ini poelo Taij Wan 
seperti jang laen-laen dia tiada doega sekali jang ini 
poelo Taij Wan seperti satoe toelang ikan jang besar djadi 
melintang di tenggorokannja seperti satoe ratjoen jang di 
kloearin atau di masokin serba sala, demikianlah adanja. 

FATSAL XIV. 
Perang jang ka-tigablas. 

Selang bebrapa hari sasoedanja Djendral Lauw ambil 
kasenangan sedikit waktoe, maka pada swatoe hari 
Djendral Lauw ada bikin perdamian pada sekalian 
ponggawa-ponggawanja aken moefakat boeat oesir pada 
orang-orang Japan jang ada doedoek di loear poelo 
Taij Pak, maka Djendral Lauw ada toelis sepotong 
soerat boeat terkirim pada Djendralnja orang Japan, 
seperti demikian boenjinja: 

Dengen ini soerat kita kasi taoe, djikaloe 
betoel angkau satoe laki-laki nanti besok pagi 
kita orang bole boeka perang lagi dengen ber-
depan sama-sama 1000 bala tentara di medan 
peprangan, disitoe kita orang maoe meliat dari 
angkau poenja bala tetitara poenja kepandean 
dan kegagahan, djikaloe angkau bisa kalahken 
kita poenja barisan, nanti ini Poelo Taij Wan 
kita lantas pasraken padamoe, djikaloe angkau 
tiada bisa kalahken kita poenja barisan baelah 
angkau bole tjepet laloe dari ini tempat, dja-
ngan sampe bikin kita poenja marah, soeda 
tentoe angkau poenja njawa kita bikin linjap 
sekalian." 

Minta balesan, Djendral LAUW. 

Satrimanja itoe soerat Djendral Japan mendjadi 
marah, sigrah djoega soerat itoe di balesin dengen 
lekas aken menoeroetin maksoednja Djendral Lauw, 

dan Djendral Lauw satrinaanja itoe soerat balesan, 
lantas prenta orangnja soeroe gali bebrapa lobang di-
niana swatoe djalanan keljil jang di kiri kanannja ada 
bebrapa goeiioeng keljil-ketjil dan besarnja iloe lobang 
lobang kira 3 atau 4 depa dan dalemnja poen sanipe 
3 atau 4 depa serta di atasnja itoe lobang misti di 
toetoepin deugen bidee-bidee jang di atas itoe bidee 
di taro-in tanah atau roempoet-roempoet soepaja bole 
saroe dengen djalanan begimana biasa dan di sebla 
samping ada di bikin satoe Djembatan ketjil boeat 
bala Taij Wan poenja lari, dan lagi di prenta 1000 
balatentara misti pegang panah djangan pegang sna-
pan boeat niadjoe di depan aken ladenin pada bala 
Japan. 

Satelah soeda di atoer selese, besok paginja soeda 
nioela-in perang di mana swatoe lapa^gan, bebrapa 
banjak balu Japan jang soeda terpili gaga dan brani 
boeat inadjoe di depan berhantem sama hala Taij 
Wan, kira bebrapa djem lamanja orang Japan liat bala 
Taij Wan jang tjoema bersendjata panah dan golok, 
maka bala Japan lantas angsek madjoe kadepan serta 
dari hlakang ada di taiuba bebrapa banjak balatentara 
bantoean boeat kbrak pada bala Taij Wan, naaka 
hala Taij Wan liat begitoe melaga kala teroes lari 
moendoer di mana betoelan djalanan ada lobang, bala 
Taij Wan memang soeda taoe dimana dia misti djalan 
soepaja bole meliwatin teroes bebrapa lobang itoe se
dang bala Japan liat jang bala Taij Wan pada lari, 
di kira tiada bole tahan, maka bala Japan teroes oe-
dak tiha soeda sampe dimana ada itoe lobang lantas 
bala Japan terkena masok didalem itoe bebrapa lo-

bang soesoen tindi dan jang laen dapet liat begitoe 
lantas maoe toeloengin sama temennja. tiada doega di 
mana samping-samping goenoeng ada tersemboeni be-
brapa-brapa ratoes baia Taij Wan pada kloear teroes 
tembakin dengen snapan pada bala Japan jang sedeng 
ripoe sahingga ada 3 panglimanja Japan jang mati dan 
300 lebi balanja Japan jang mati, dan jang tertang-
kep idoep ada 100 lebi, djadi sadjoembla lebi koerang 
500 bala tentara Japan jang terbinasa dan jang laen 
soeda bisa dapet melariken dirinja poelang ka Tangsi-
nja kombali. 

^ Tatkala Djendral Japan meliat begitoe, batinja men-
djadi ketjil dan kaki tangannja merasa lelab kerna 
soeda bebrapa kali kena tipoenja orang Taij Wan. 
maka disitoe Djendral Japan lantas kasi taoe pada 
balatentaranja, jang kaloe bertemoe pada banderanja 
Djendral Lauw djangan di ladenin lagi, sebab soeda 
bebrapa kali terkena di tipoe oleb bandera itam, hingga 
mendjadi ketjilakaken besar. 

FAISAL XV. 

Perang jang ka-ampatbias. 

Sahabisnja perang di atas ini, maka Djendral Lauw 
poenja hati ada merasa senangan, dan soeda dapet 
doega betoel jang tentoe orang Japan tiada nanti brani 
boeka prang, lagi djika sablonnja dateng bala bantoean 
dari Japan, maka bebrapa hari Djendral Lauw dapet 
tempo bikin senang badan serta bikin pesta minoem 

pada sekaHan mantri-mantrinja dengen segala soeka 
hati, maski begitoe tiada oeroeng Djendral Lauw sa-
ban hari ada meraarenta kanan kere boeat bikin te-
goeb dimana benteng-benteng serta mengatoer rapi 
pada balatentaranja. dari sebab itoe, djangan kata ba-
roe orang Japan dateng-in balatentaranja tjoema bi
lang riboe sadja maski bilang millioen tiada gampang 
orang Japan dapet rampas dia poenja tempat, saperti 
pembatja soeda taoe, soeda bebrapa kali orang Japan 
pake akal boeat poekoel kanan kere dan menjerang 
bebrapa tempat, begitoe poen Djendral Lauw soeda bi
sa tangkis dengen gampang, seperti dia soeda taoe 
lebi doeloe dimana jang orang Japan maoe djalan, apa 
lagi bolenja menghadjar balatentaranja ada beda se
kali pada laen-laen bangsa jang soeda sohorin dirinja 
aken mengadjar baris, sedeng Djendral Lauw sendiri 
soeda dapet satoe ilmoe boeat adjar dia poenja bari
san ada terlebi tjakep dari laen laen bangsa jang ke-
iiatannja begitoe angker dan rapi, ampir bole di kata 
tiada ada kadoeanja lagi didalem doenia, seperti Djen
dral Lauw poenja ilmoe peprangan, sedeng kita soeda 
dapet saksiken dengen mata sendiri, jang kaloe soeda 
dateng waktoenja perang dengen sabentaran di atoer 
balatentaranja seperti kilap terpentjar djalan masing-
rnasing ada bagiannja, apa lagi bolenja membawa sen-
djata, seperti snapan, pedang, toembak dan mariam 
jang dengen gampang sadja lantas terbawa, tiada brabe 
lagi. 

Kapal-kapal jang dapet di rampas poenjanja orang 
Japan, lantas dengen sigra di bikin betoel kombali 
boeat di goenahken hari komedian. 

Komedian pada tanggal 20 (*) ada kaliatan lagi 4 
boewa kapal Japan jang (Jateng di pelaboean Taij 
Wan sesampenja disitoe lantas Lala Japan ada naek 
di darat sama sekali, kira-kira 3 atau 4 riboe kepala 
ada bertenaoe pada bala Taij *Wan jang tiada ada 
brapa banjaknja, lantas berperang, sahinga i(oe tempo 
bala Tay Wan tiada bole tahan, dan dapet karoesa-
kan tapi tiada sebrapa, tatkala itoe Djendral Lauw 
dapet taoe djoega jnng lantas kirim balatentaranja aken 
berperang pada Japan, sahinga bala Japan banjak jang 
terbinasa, dan orang Japan poenja 4 kapal perang 
kembali kena di tipoe, kerna dimana roda pantat ka
pal di iketin bebrapa dijoamid dan di djedjelin roem-
poet-roempoet jang kaloe itoe roda maoe terpoeter 
kena tersampok itoe dijnamid lantas meledoek, kena 
terpoekoel itoe kapal mendjadi petja dan tengelem 
sendirinja, disitoe bala Taij Wan jang biasa maen di 
dalem aer lantas merampas dan mengamoek hingga 
sebidji orang Japan tiada jang katingalan. 

'Ijerita ini melaenken dapet kabar dari orang dagang 
jang baroe poelang dari Taij Wan, betoel sama tiada-
nja, belon bole dapet taoe, sebab kabar ini boekannja 
daleng dari kita poetija sobat, tapi kaloe di pikir 
brangkali djoega bole djadi, sebab orang-orang Japan 
soeda tjega pada sekalian soerat-soerat kabar sekali-
kali tiada bole tersiarin ini pekabaran, djika seblon-
nja liwat 5 mingoe poenja lama, atau nanti Japan 
sendiri kasi kabar soepaja di starken oleh soerat-soerat 
kabar dari hal kemenangannja sendiri atau brangkali 

{*•) BoeJannji liada di taro dalem bookce tjinanja. 

dari sebab Japan poenja pikiran maoe toengoe sampe 
dapet kenianangan, maka sampe sekarang orang Ja
pan jang menjerang di Taij Pak blon ada kabarnja 
lagi. 

PATSAL XVI. 

Perang jang ka-limablas. 

Djendral Lauw ada bikin sedia sadja, dengen radjin 
preksa di koeliling lempat-tempat maski Djendral Lauw 
soeda sering dapet kamenangan, tapi hatinja seming-
kin keras tjemboeroean pada moesoeh. sahingga disana 
sini ija hendak tjari taoe dengen teliti, apa lagi se
karang soeda terbantoe oleh Taij Kong Tjoe jang be-
gitoe pande boeat atoer barisan perang, senantiasa 
ada bergiat boeat bantoe pada Djendral Lauw, sahingga 
bole di bilang amat tegoenja. 

Komedian tatkala tanga! 17 tengabari betoel ada 
keliatan ada dateiig bebrapa boea kapal perangnja 
orang Japan ada berlaboe diniana pelaboean Peng Ouw, 
kasi toeroen bala tentaranja 10,000 lebi (*)masoekdi 
loear poelo Taij Pak, komedian orang Japan teroes 

(•). Heran sekali ini soldadoe Japan dari mana datengnja beeini 
banjak sedeng di fatsal X perang jang kesembilsn ada di IjerUaketi 
jang Djend ral orang Japan ada minta bala ban toean pada radia Japan 
aan radja Japan poenja soldadne soeda abis. lantas di minta pada anak 
negrinja aken di djadiken soldadoe be«itoe djoega tjoema dapet 4 à 5000 
ïepala sadja, jang lantas di kirim pergi ka Taij Wan dan soeda terkena 

inasa disiloe, kita djadi heran begimana sekarang bala Japan bisa 
ateng menjerang lagi sampe ada bilang poeloe riboe kepala, kaloe 
egirii bole djoega djadi Japan ada dapet banloean dari laen-laen 

^egri jang ada serikat padanja. 

masnek kadalem poelo Taij Pak aken memerang di-
sitoe lantas dapet ketemoe bebrapa riboe bala Taij 
Wan, raaka bala Japan matjemnja ada sengit sekali 
seperti singah lakoenja lantas toebroek sadja pada 
bala Taij Wan letoes berperang, tapi bala Taij Wan 
tiada bisa tahan hingga ada bebrapa banjak jang dapet 
loeka teroes lari kadalem jan^ mana bala Japan de
ngen sengit teroes oedak masoek kasabla dalem di-
sitoe ada bertemoe lagi bebrapa ratoes bala Taij Wan 
jang ada berdiam di dalem 6 boea tangsi, dan orang 
Japan dapet liat disitoe ada berdiam balania Taij Wan 
lantas sadja dia serang dan soeda dapet oesir iloe bala 
Taij Wan teroes rampas itoe 6 boea tangsi serta doe-
doekin disitoe. 

Komedian ada kira-kira 7 djem poenja lama di 
ampat pendjoeroe ada kedengeran swara mariam ber-
boenji lantas dari 4 pendjoeroe ada dateng bala Taij 
Wan bilang poeloe riboe, keliatan seperti semoet poenia 
banjak, ada dateng koeroeng pada orang Japan jang 
lagi berdiam di dalem itoe tangsi dan dari sebla kere 
ada dateng bebrapa ratoes andjing jang di kepalanja 
ada di ikedn obat pasang sakoenjoeng-koenjoeng da
teng serobot orang Japan jang baroe kloear dari tangsi 
mengigit kalangkaboet, dan orang Japan liat begitoe 
djadi bingoeng lantas tembak-tembakin itoe andjing 
jang di kepalanja lantas kloear api ada mepet dimana 
pagernja tangsi teroes djadi menjala lantas itoe tangsi 
djadi terbakar, sedeng di bawanja itoe tangsi soeda di 
taroin obat pasang atau dijnamid djadi meledoek seperti 
ada goenoeng roeboe terkena pada balanja Japan pada 
lari kalangkaboetan, sedeng bala Taij Wan jang memang 

soeda djaga di 4 pendjoeroe lantas tembak pada bala 
Japan, berbareng madjoe aken kroijok pada bala Japan 
jang maoe lari soeda tiada ada lobang, sabingga bala 
Japan jang ada sepoeloe riboe lebi soeda kena terbinasa 
sama sekali Ira-ada jang katinggalan barang satoe 
djiwa, dan maitnja orang Japan pada terletak di djalan 
besar soesoen tindi, daranja ada djalan mengalir seperti 
rawa, sahingga dimana kaki-kaki goenoeng poenja 
roempoet sepandiang djalan ada kliatau mera dengen 
dara, dan jang terkena bahaja api sampe djadi garing, 
sedeng kaki, tangan, kepala sekeping-keping ada be-
rantakan sana sini, betoel sanget beibat sekali terpan
dang oleh mata, sabingga selembar-lembar boeloe badan 
djadi bangoen kerna bole di kata itoe djiwa manoesia 
ada seperti djiwanja semoet, jang tiada ada barganja 
sekali. 

FATSAL XVII. 

Perang jang ka-anemblas. 

Komedian dari pada itoe D.endral Lauw lantas ko-
mendir bala tentaranja boeat menjarang di Peng Ouw 
jang mana disitoe ada berlaboe bebrapa banjak kapal 
perangnja orang Japan, bebrapa ratoes soldadoe jang 
bisa maen di dalem aer di prenta bawa bebrapa 
banjak dijnamid atau torpedo dan tali, boeat iket di 
pantat kapalnja orang Japan. 

Bala tentara orang Kwitang jang djaga di Tam 
Soei deket loear poelo Taij Pak di prenta soeroe me
laga bikin roesoe sama orang ketjil anak negri disitoe. 

Laen dari itoe Djendral Lauw prenta pada orangnja 
ambil itoe peli mati jang doeloe soeda di bikin sedia 
lantas di moeatin obat pasang atau dijnamid di soeroe 
bawa kapinggir kwala Peng Ouw, serta di siarken 
tjerita jang di dalem bilangan Taij Lam soeda keda-
tengan penjakit kolera, hingga bikin banjak orang ketjil I 

nada mati, maksoednja soepaja orang-orang Japan jang 
mana ada berdiam disitoe kirain betoel soeda kedjadian 
begitoe roepa, maka itoe peti mali bisa djalan loeloes 
kepinggir kwala Peng (Juw. 

Tjerita orang Japan jang ada berdiam di loear poelo 
Taij Pak dapet denger jang marika itoe poenja bala 
tentara soeda dapet binasa, sahingga batinja méndjadi 
ketakoelan serta komendir soldadoenja boeat djaga keras 
mar ka itoe poenja benteng dan tangsi-tangsi soepaja 
djangan sampe kedatangan bala Taij Wan, komedian 
sakoenjoeng-koenjoeng Djendral orans: Japan dapet 
denger jang di dalem poelo Taij Pak (Tam Soei) 
poenja soldadoe Kwitang jang djaga disitoe so.eda bikin 
hoeroe hara serta rampas-rampasin anak negri poenja 
barla banda, hingga anak negri disitoe djadi lari ka-
langkaboetaii. maka Djendral Japan soeda denger heloel | 
itoe kabar, ija berpikir sekarang ini ada kebetoelan 
sekali dan ada wakioe jang bae boeat pergi serang 
itoe tempat tentoe misli dapet doedoekin disitoe. 

Salelah Djendral Japan soeda pikir begitoe lantas 
dia prenla 10,000 bala tentaranja dengen sigra boeat 
pergi menjarang di kota Tam Soei, sesampeiija disitoe 
lantas bertemoe pada bala Kwitang jang melaga lari 
kalangkaboetan, maka pikirannja orang Japan djadi 
senang sekali, teroes dia madjoe sampe kira 8 pai 



poenja djaoe disitoe bala Japan lagi maoe berdiriken 
tangsi, sakoen^oeng-koenjoeng itoe soldadoe Kwitang 
sama bala Taij Wan dan anak negri berbalik kedjar 

•| pada bala Japan dari kanan kere teroes berantem, 
perang kira ada 3 à 4 djem poenja lama, bala Japan 
tiada bole tahan kerna jang mati soeda lebi dari se-
paronja sederig bala Taij Wan dan bala Kwitang jang 
mati tiada sebrapa banjaknja, selaennja bala Japan 
jang minggat pergi lari kloear poelo Taij Pak kombali 
dimana tempatnja. 

Sekarang pembatjakoe, mari kita pergi liat apa 
adanja itoe di pinggir kwala Peng Ouw, jang Djendral 
Lauw soeda tare disitoe bebrapa ratoes peti mati jang 
daleinnja soeda di isiken bebrapa banjak dijnamid dan 
obat pasang lantas djoega di bakar jang swaranja 
anipir setenga langit dan soeda binasaken dimana 
tana-tana pinggir kwala itoe sampe djadi berantakan 
dan batoe-batoe jang besar-besar semoea terbongkar 
lantas menoetoepin di moeloet moeara, sedeng di dalem 
kwala itoe ada berlaboe bebrapa kapal perangnja orang 
Japai) dapet denger iloe swara djadi ketakoetan lantas 
maoe lari, tapi pertjoema sadja kerna dimana roda dan 
Kamoedinja soeda di taroin tali, roem poet atau dijna
mid, disitoe kapalnja Japan jang petja dari meledaknja 
|toe dijnamid ada 3 kapal dan jang laen ada 4 kapal 
jang tiada petja tapi tiada bisa lari, sedeng itoe bala 
iaij Wan jang bisa maen di dalem aer lantas naek 
i kapal Japan teroes mengamoek, sabingga sekalian 

matros-matros atau striman dan kapteinnja lari ka-
aogkaboetan kasi kena bala Taij Wan boenoe mati, 

«tan ada djoega jang lompat kadaiem aer lari bernang 

sana kemari kalangkaboetan, dan ada djoega bebrapa 
orang Japan jang soeda bisa lari sanipG di loear poelo 
Taij Pak aken mengadoe hal pada Djendrai Japan jang 
ada disiloe. 

FATSAL XVIII. 

Perang jang ka-toedjoeblas. 

Sasoenggoenja kaloe di liat jang Djendrai Lauw 
orangnja ada banjak meliwatin moeda, ^ aken tetapi 
hatinja sentiasa ada keras sekali serta ber'otak tadjeni, 
kerna segala tipoe jang dia soeda djalanken belon taoe 
djadi gagal, bole di bilang apa djoega jang nanti djadi 
di blakang seperti dia soeda ketahoei lebi doeloe, se
perti tempo di fatsal VII, perang jang ka-anem, tentoe 
pembatja masi inget bahoewa Djendrai Lauw soeda 
pake itoe tipoe jang begitoe haloes, diangan kata sebla 
fihak moesoe bisa dapet taoe, sahingga orang-orang 
ketjil jang ada disitoe tiada bisa doega apa tipoe jang 
Djendrai Lauw maoe pake, sedeng Djendrai Lauw 
soeda dapet oewang dari moesoe, dan bebrapa panglima 
dari moesoe soeda kasi Djendrai Lauw kena iket, dan 
bala tentara Japan moesna sama sekali, komedian kita 
baroe dapet kabar lagi, jang satoe dari itoe panghma 
Japan ada saorang panglima tjina soeda menaloek pada 
Japan serta djadi panglima pada orang Japan, ja-itoe 
saorang she Teng, nama I Teng berpangkat Koen Boen, 
jang sampe sekarang ini masi ada di dalem pembelokan 
bendera item. 

Komedian kita dapet kabar lagi sentiasa Djendrai 



Lauw soeda berdami pada sekalian panglima-pangli-
manja jang pinter-pinter serta di bantoe oleh anaknja 
ja-itoe Lauw Taij Kongtjoe boeat bikin moesna sama 
sekali orang Japan jang masi ada di bilangan loear 
poelo Tai) Pak, djikaloe soeda selesei, Djendral Lauw 
sendiri hendak pergi serang ka-negri Japan, kerna 
Djendral Lauw soeda laoe betoel jang sekarang ini 
orang Japan tenaganja soeda banjak koerang, seperti 
orang jang sakit soeda tinggal koelit dan toelang, 
jang kaloe kena katioep angin sadja lantas dia djadi 
roeboe katana, demikianlah adanja. 

Setelah Djendral Lauw soeda abis berdami maka 
disitoe Djendral Lauw soeroe toelis bebrapa potong 
soerat boeat kasi laoe pada sekalian anak negri disitoe, 
jang hartawan atau orang dagang besar, siapa-siapa 
j: ng ada banjak poeiija wang contant djar^gan boeat 
kwatir hati. djikaloe ada soeka hole lantas kirim 
wangnja pada kita orang boeat di simpen kita nanti 
tanggoeng dengen bae djangan sampe djadi terhilang, 
dan djikaloe ada perloenja kita pake itoe wang kita 
nanti bajar dengen renten dengen sepatoetnja. 

Dari sebab soeka, naaka dengen segala soeka hati 
marika itoe orang jang hartawan atau jang berdagang 
besar lantas kirim wangnja pada Djendral Lauw, asal 
sadja marika itoe bole dapet perlindoengannja 

Komedian dari pada itoe Djendral Lauvv lantas 
prenta bebrapa orangnja jang pandei bitjara batak 
(Tjhe Hoan) aken pergi di goenoeng Lwe San aken 
oendang pada orang Tjhe Hoan boeat dateng bantoe 
pada Djendral Lauw dalem pepmngan, maka tatkala 
orang Tjeh Hoan soeda dateng pada Djendral Lauw 

kira ada 100,000 kepala lebi, seperti semoet banjak-
nja, dangen terpili orang jang kasar dan gagah per
kasa, maka disitoe dengen sigra Djendral Lauw prenta 
pada balanja sendiri jang mengarti boeat adjar 
barisan pada itoe orang bata k jang perloe misti di 
pake serta di adjar menembak dan pegang sendjata 
pedang roepa-roepa ilmoe. 

Komedian Djendral Lauw prenta lagi bebrapa ba
njak orangnja boeat pergi di mana goenoeng-goenoeug 
jang soelit-soelit tempatnja boeat bikin bebrapa lobang-
lobang serta di tanemin obat pasang atau dijnamid 
dan bebrapa riboe kwali besi di soeroe atoer dimana 
lobang Jobang boeat binasaken pada moesoe. Dan lagi 
di prenta pada bebrapa raloes soldadoenja di soeroe 
pake tjara preman boeat menjaroe djadi orang dagang 
aken mendjoeal bpÜ pada orang Japan jang ada di 
loear poelo Taij Pak, soepaja orang Japan djuigan 
doega atau dapet taoe dan bole melaga taloek pada 
Japan. 

Tatkala marika itoe soeda adjar kenal pada orang 
Japan hingga bebrapa hari lamanja komedian orang 
Japan soeda djadi pertjaja lietoel padanja, lantas mem-
boedjoek jang kaloe-kaloe marika, itoe dapet taoe dari 
ke-ada-annja di poelo Taij Lam serta berdjandji maoe 
kasi persent pada marika itoe, jang asal sadja bole 
kasi oendjoek djalan dan tjara begimana misti poekoel 
di bilangan Taij Lara,— maka disitoe ada satoe jang 
menjaoet: »dengen segala soeka hati kita orang bisa 
»kasi oendjoek djalan aken menjerang ke Taij Lara 
»asal sadja maoe di pertjaja." 

Alaka disitoe Djendral orang Japan liat begitoe dja-

di pertjaja betoel, lantas berkata : »kita orang per-
»tjaja betoel padamoe ada sa orang jang satia pada 
»kami, dan lagi kita soeda berdjangdji pasti, jang asal 
»sadja angkau bisa kasi oendjoek djalan, kita nanti per-
»sent padamoe banjak oewang maas biar angkau lantas 
»djadi kaja besar." 

Marika itoe melaga dengen girang hati, lantas ber
kata: »na marilah sekarang kita anter djalan boeat 
»poekoel ka Taij Lam, dan kita berdjandji djikaloe 
»kita tiada soengoe hati bole boenoe sadja kita poenja 
»kepala boeat gantinja, asal sadja kita di kasi persent 
»wang maas soeda tentoe kita anter dan soeda tentoe 
»misti dapet doedoekin itoe kola Taij Lam." 

Satelah Djendral orang Japan soeda denger begitoe 
lantas gerakin bala teiituranja boeat, pergi menjerang 
ka Tai,] Lam, dau bebrapa orang dagang tadi di soe-
roe djalan di moeka boeat oendjoek djalan, maka sa
telah soeda sampe dimana bilangan kota Taij Lam 
sepandjang djalan betoel tiada ada ketemoe balanja 
Taij Wan jang mengoda, djadi orang .lapan poenja 
hati mendjadi senang, teroes meneroes djalan, maka 
tiba-tiba soeda sampe di swatoe tempat betoel ada 
keliatan bebrapa goenneng jang rehat dengen papoe-
hoenan, ja-itoe tempat jang soeda di tanemin dijna-
mid atau obat pasang, dan djalan teroes kira tiada 
sebrapa djaoe dari itoe tempat, sakoenjoeng-koenjoeng 
dari 4 pendjoeroe ada keliatan bala tentara Taij Wan 
lagi mendatengin, maka disitoe orang Japan baroe 
dapet merasa jang ini satoe kali soeda kena di tipoe, 
maka disitoe Djendralnja orang Japan lantas komendir 
bala tentaranja balik kombali, tetapi satelah soeda 

sampe betoelan jaiiR ada di taneuiin obat pasang, sa-
koenjoeiig-koenjoeng lantas meledoek sabinga swaranja 
keeping mendjadi toeli dan bala Japan terpental ka-
langkaboetan dagingnja hantjoer sakeping-keping dan 
ada djoega jang dapet melariken dirinja tapi sigra 
tertangkep idoep oleh bala Taij Wan, teroes di iket 
dan di seret-seret laen dari itoe sabidji tiada ada jang 
katingalan samoea mati terbakar. 

Djendral Lauw soeda dapet banjak pekakas perang 
dan ramsoeiu, sahingga bole di kata sekarang ini ram-
soemnja Djendral Lauw bole tahan boeat perang lagi 
10 tahon poenja lama, laen dari itoe ada 14 kapal 
perangnja orang Japan jang besar-besar seria berlapis 
besi iJjendral Lauw soeda kena rampas dan jang ma
na ada sedikit roesak lantas di prenta soeroe bikin 
betoel. boeat di goenaken di hari komedian. 

Saliwatnja itoe hari tiada ada kadengaran lagi ada 
perang, kerna orang Japan soeda ampir merasa kapok 
boeat iiienjerang lagi disitoe, sedang Djendral Lauw 
djoega itoe tempo ada komendir bala tentara jang dari 
Kwitang di soeroe poelang ka tempatnja sebab Djen
dral Lhuw pikir bala tentara orang Tjhe Hoan soeda 
sampe banjak boeat bantoe padanja dan itoe tempo 
Djendral Lauw lantas komendir bala tentara orang Tihe 
Hoan soeroe berkoempoel satoe tempat serta di bikin 
satoe peratoeran jang soepaja marika itoe satoe sama 
laen djangan mendjadi tjektjok atau djangan soeka 
merampas orang-orang ketjil poenja harta banda dan 
anak bini, barang siapa jang tiada menoeroet prenta 
marika itoe nanti bole dapet hoekoeman jang berat 
sekali. Komedian Djendral Lauw kasi taoe lagi pada 



anak riegri, soepaja djangan mendjadi kelakoetan nanti 
terganggoe kasenangannja, djiga orang-orang dagang 
atau toekang-toekang ketjil besar, bole melakoeken 
pakerdja-annja leroes djangan sleinpang hati, sebrapa 
Lole nanti di djaga bae tjoema nanti di blakang hari 
kaloe brangkali soldadoe-soldadoe ada kakoerangan ram-
soem di harep pada anak negri biar soeka bantoe de
ngen soengoe hati. 

Sekalian anak negri denger itoe peratoeran samoea 
dengen girang hati, serta berdjandji dengen soengoe 
hati soeka bantoe serta berpoedji betoel pada Djendral 
Lauw poenja ka-adilan. 

FATSAL XIX. 

Perang jang ka-dlapanblas. 

Saberinoela oranp; Japan kira jang ini poelo Taij 
Wan dia bole menaloekin dengen ingoes sadja seperti 
di laen-laen tempat Hindianja negri Tjina, apa lagi 
di masing-masing tempat jang djaga kebanjakan soeka 
makan smeer, atau kepaksa misti menoeroet prentanja 
mantri besar di negri tjina jang soeda moei'akat lebi 
doeloe pada moesoeh boeat meroeboekeu Tachta ke-
radja-annja keizer tjina (Kongsikoen), aken tetapi ini 
Djendral Lauw ada sa-orang jang bersoedjoet betoel, 
beserta lagi ada itoe kakoeatan jang soeda di taksir be
toel bole boeat sampok balanja orang Japan jang da-
teng disitoe, kerna Djendral Lauw tiada perloe per-
toeloengan dari negri tjina, bae pekakas perang, bae 
perkara ramsoem samoea dia ada sedia sampe tjoe 

koep, sedeng anak-anak negrinja di Taij Wan keba-
njakan orang jang hartawan, sanaoea ada dengen soeng-
goe hati boeat bantoe pada Djendral Lauw, kerna 
marika iloe ada penasaran sekali atau kepengen tjoba 
ada bebrapa besar tenaganja orang Japan bisa dateng 
poekoel di Taij Wan demikianlah adanja. 

Orang Japan poenja adat, jang kaloe satoe kali ja 
dapet kamenaagan perang, lantas sadja marika itoe 
dengen girang hati teroes bikin pesta makan dan mi-
noem, dia tiada maoe pikir di blakang jang kaioe-
kaloe nanti dia dapet poekoelan jang keras jang bole 
lantas bikin linjap djiwanja, dari sebab itoe maka ke-
blakangan tiap-tiap dia pergi menjerang lantas dia da
pet karoesakan, sabingga sampe sekarang belon taoe 
satoe kali dia dapet kamenangan, maoe moendoer, 
maoe madjoe djadi serba sala, dan soeda bebrapa kali 
or;tng Japan soeda tjoba tjoba aken memboedjoek pada 
Djendral Lauw. seperti jang dia soeda poekoel di laen-
laen tempat zonder angkat sendjata lagi dangen 1 djara 
sadja orang Japan lantas bisa dapet doedoekin dimana 
jang dia soeka, tapi ini Djendral Lauw ada seperti 
satoe maljan jang tiada begitoe gampang denger moe-
loet boedjoekan atau mata doeilan sahingga ini tempo 
bole di bilang orang Japan soeda ke abisan akal, be
gitoe poen tiada oeroeng dia orang maoe tjoba-tjoba 
djoega boeat boedjoek pada Dji ndral Lauw jang ba
rangkali kiranja Djendral Lauw poenja hati bole ber-
balik, pada hal Djendral Lauw poenja hati djadi se-
niingkin taba, sabingga bole di kata Djendral Lauw 
hat tiada mata sekaH pada orang Japan, seperti jangr 
terseboet di bawa ini : 

Djendraliija orang Japan jang ada berdiam di loear 
poelo Taij Pak serta mendapet deriger jang bala ten-
laranja soeda dapet binasa sama sekali di dalem poelo 
Taij Pak, mendjadi kaget dan bengong seperti orang 
jang kasima, komedian dia lantas berdami poela 
pada sekalian mantri jang ada disitoe demikian kata-
nja: »sekalian toean-toean mantri begimana sekarang 
»ini jang soeda bebrapa kali kita orang soeda boeka 
»peprangan sentiasa dapet kebinasa-an sadja, hingga bi-
»kin akal begini, atau begitoe djadi serba sala sadja 
»tiada djoega bisa menaloekin padan ja, mana lebi bae 
»sekarang kita orang sendiri hendak pergi mengadep 
»pada Djendral Lauw boeat boedjoek padanja, kita 
»maoe tjoba adoe kila poenja lida jang kita rasa ten toe 
»dia orang soeka denger kila orang poenja bitjara, itoe 
»kita rasa lebi bae dari kita pergi bawa bala tentara 
»10,000 serang padanja itoe samoea soeda liada bisa 
»bergoena lagi." 

Satelah Djendral orang Japan abis kata begitoe 
lantas ambil bebrapa pengikoetnja hendak brangkat, 
tapi sekalian mantri-mantri jang ada disini samoea 
lantas tjega tiada kasi pergi, tapi Djendral orang Ja
pan lantas berkata lagi, »apa angkau masi maoe toeng-
»goe orang Taij Wan dateiig iket kita poenja tangan ? 
»mana lebi bae sekarang kita orang tjoba tjoba adoe 
»kila poenja lida, laen dari itoe kita orang rasa tiada 
»ada laen akal lagi, dari itoe sekarang]baelah angkau 
»sekalian djangan tjega lagi orang poenja maksoed." 

Sehabisnja kata begitoe lantas prenta bebrapa pe
ngikoetnja aken bawa bandera poeti teroes berdjalan 
menoedjoe ka Taij Lam, tatkala sesampenja dimana 

tempat Djendral Lauw dengen horraat permisi sama 
jang djaga boeat masoek kadalem, satelah soeda sampe 
didalem di sanibnet dengen hormat oleh hehrapa man
tri Taij Wan dan disitoe djoega lantas ketemoe sama 
Djendral Lauw dengen segala kahormalan Djendral 
Japan lantas berkata ; »Hamba dateng dengen me-
»noeridjoek hormat dl atas nama hamba ampoenja ra-
»dja kahadepan Toean Djendral jang termashoor, jang 
»djikaloe Toean ada soeka hamba poenja radja ada 
»pangharepan besar pada toean, dan sebrapa bole minta 
»Toean ampoenja pertoeloengan, jang asal sadja Toean 
»soeka aken berdami dari ini perkara perang, soepaja 
»djangan di landjoetken lagi, kerna bole djadi bikin 
»banjak hilang djiwanja manoesia jang zonder dapet 
»berdosa djadi ketjiwa sekali itoe samoea terbitnja dnri 
»satoe sama laen soeda menoeroetin napsoe aken ber-
» perang jang pengabisaniija tiada bergoena lagi dan 
»apa lagi jang sekarang ini memang toean soeda ba-
»njak beroemoer boeat apalah terlaloe soeka menoeroe-
»tm napsoe, jang mana membikin Toean djaHi banjak 
»tjape-in hati dan poesing kepala, dari itoe hamba poe-
»nja radja ada menoendji ek kahormatan besar pada 
»toean soepaja soeka menoeroet boeat berdami, kaloe 
»soeka boeat djadi satoe radja moeda di negri Japan 
»atau soeka boeat trima wang maski bebrapa banjak-
»nja hamba poenja radia dengen segala soeka hati boeat 
»Irima toean ampoenja perminta-an maski apa djoega, 
»asal sadja toean soeka pasraken ini tempat pada ham-
»ba poenja radja jang begitoe adil, dari itoe hamba 
»kira ada paling bae sebab pertama toean bole ber-
»doedoek senang, kedoea soepaja djangan bikin hilang 

»banjak djiwa manoesia, katiga toean troesa tjape hati 
jilagi jang bole djadi bikin poesing kepala." 

üjendral Lauw pasang koepingnja betoel-betoel sa-
perti orang jang lagi mendenger dongeng, dan boeka 
matanja doea doea jang tjeli, sembari mesem-mesem 
dan berkata: »sabetoelnja kita tiada taoe siapa ini 
jang soeda bitjara pada kita ?" 

Djendral Japan menjaoet: »hamba ini ada Djendralnja 
sdari orang Japan jang dateng dengen kahormatan 
»kahadepan toean." 

Djendral Lauw lantas bangoen dari korsi, sembari 
tolak pinggang dan berkata: »O, angkau ini ada sa-
»toe Djendral orang Japan sendiri jang djadi satoe oe-
»toesan dateng kemari boeat dongeng di koeping 
»kita jang maoe ande-in pada kita seperti satoe anak 
»ketjil jang baroe oemoer 5 tahon, O, bae-bae bagoes 
»angkau poenja roepa!" Satelah Djendral Lauw abis 
kata begitoe lantas prenta orangnja soeroe tangkep, 
jang dengen sakedjcip mata sadja itoe Djendralnja orang 
Japan poenja tangan doea-doea soeda terikat, teroes di 
kasi masok dalem boewi gelap jang di djaga oleh be-
brapa soldadoe, dan itoe sekalian pengikoetnja samoea 
lantas di oesir poelang kombali di soeroe kasi taoe 
pada sekalian kambratnja jang masi ada di loear poe-
lo Taij Pak. 

Tatkala itoe sekalian mantri atau ponggawanja 
orang Japan dapet denger itoe kabar lantas djadi ka
get, satoe sama laen djadi bingoeng, komedian 
marika itoe lantas berempoekan, aken mentjari akal 
boeat toeloeng dia poenja Djendral jang soeda tertang-
kep tadi, komedian marika itoe ada dapet akal boeat 

pergi pada bangsa koelit poeti jang memang ada be-
brapa kapal bangsa koelit poeti jang berlaboe di loear 
moeara aken meliat orang perang, disitoe orang Japan 
dateng minta pertoeloengannja aken bitjaraken pada 
Diendral Lauw, soepaja bole dapet toeloeng pada Djen-
draluja jang soeda kena tertangkep dan minta taboes 
banjaknja wang 500.000 pasmat. 

Sigra djoega itoe 2 bangsa koelit poeti aken me-
noeloeng mintaken itoe perkara pada Djendral l^auw 
dan Djendral Lauw bilang bae, aken tetapi Djendral 
maoe minta soepaja radja Japan soeka djoega boeat 
menoeroet dia poenja kemaoean boeat bikin contract 
baroe apa jang Keizer tjina soeda bikin, serta bajar 
poelang kombali sekalian Hindianja tjina jang orang 
Japan soeda rampas dan orang .lapan misti ganti ka-
roegiannja perang sama sekali dari pertama sampe di 
pengabisan perang, laen dari pada itoe, tiada ada satoe 
orang jang bole roba lagi kita poenja kemaoean. 

Oetoesan bangsa koelit poeti setelah mendenger 
begitoe tiada bisa biljara satoe pata lagi, teroes sadja 
berpamitan poelang, maka sesampenja di tangsi orang 
Japan, marika itoe lantas kasi tjerita satoe persatoe 
apa jang Djendral Lauw poenja tjerita jang mana 
satoe sama laen ponggawanja orang Japan lantas djadi 
bengong berpikir serba s:ila apa jang dia nanti berboeat 
kerna djangan poela Djendrainja di kasi poelang sedeng 
Djendral Lauw sendiri lantas maoe minta karoegian, 
jang mana marika itoe lantas mengawasin satoe sama 
laen trabisa bitjara apa lagi seperti pilar, kerna soeda 
keabisan akal, dan belon taoe nanti di blakang hari 
apa djadinja. 

Tjerita Djendral Lauw sasoedanja dapet binasaken 
dan dapet tangkep pada Djendralnja orang Japan, 
lantas prenta orangnja soeroe toelis sepotong soerat 
boeat kasi pada orang-orang Japan jang inasi ada di 
loear poelo Taij Pak, seperti di bawa ini boenjinja: 

Kita kasi taoe pada sekalian orang Japan 
atau mantri-mantri ketjil besar, jang kita ini 
dapet satoe pangkat oleh Keizer tjina. Tong 
Tjeng Taij Tjiang Koen, boeat nierawatin atau 
meraksaken di dalem itii negri Taij Wan, 
dengen setia hati kila soeda mendjalanken ti-
tanja Keizer, maka dari sebab itoe sekarang 
kita orang hendak kasi taoe pada bangsa orang 
Japan, dan sedari toeroenan kila poenja radja 
merk Taij Tjeng sanipe sekarang ini soeda ada 
250 tahon lebi poenja lama, deugen di tjinta'in 
oleh sekalian anak negri dengen tiada koerang 
swatoe apa, dan kita poenja Keizer jang seka
rang ini merk Kong Sie soeda doedoek mema-
renta negri soeda ada 20 tahon poenja lama, 
soeda menjamboeng dari toeroen menoeroen 
hingga sekarang ini, serta dengen keadilan aken 
memerenta negri dan dari sebab dia poenja 
ka aliman hati djadi tiada begitoe soeka berbanta 
atau merampas pada laen-laen keradja'an, dan 
tiada sekali soeka mengganggoe laen orang 
poenja kesenangan, maka dari sebab begitoe 
mendjadi orang Japan dapet kira jang kita 
poenja Keizer ada terlaloe lemes dan tiada 
poenja tenaga lagi boeat tangkis orang Japan 

6 

poenja dateng, sahingga orang Japan pasang 
koerang adjarnja boeat gerakin bala tentara 
dan merampas kalangkaboet dari negri tjina 
poenja Hindia, begitoe poen kita poenja Keizer 
dari sebab menoeroetin kesabaran hatinja soeda 
kasi pada Japan bebrapa Hindia di negri tjina, 
beserta menoeroetin pada Japan boeat teekend 
bebrapa soerat contract, maski begitoe djoega 
orang Japan masi Itolon mendoesin, masi maoe 
seraka alien gerakin bala tentara boeat poekoel 
kita poenja tempat djadi njata sekali jang orang 
Japan koerang trima, serta maoe uienoendjoekin 
kelaki lakiannja sendiri di dalem doenia. 

Dari sebab itoe djadi djangan kata boeat 
orang jang berpangkat jang ada menanggoeng 
boedi pada Keizer, sekali poen orang orang 
ketjil ada geines sekali pada Japan poenja ke-
lakoean jang begitoe boesoek. 

Maka satrimanja ini soerat, baelab angkau 
misti menimbang dan pikir betoel-betoel atau 
misti merasa tobat, djangan lagi sa toe kali 
boeat menoendjoekin angkau poenja kekotjakan 
dan sebrapa adanja angkau poenja balatentara 
jang setinggalnja di loear poelo Taij Pak tjepet-
tjepet bawa poelang ka-negrimoe dan apa jang 
angkau soeda rampas di negri tjina poenja 
Hindia lekas-lekas bajar pcelang kombali serta 
bole bajar bebrapa ongkos-ongkcs perang pada 
kita poenja Keizer, kaloe angkau masi maoe 
bentahan, atau brani kirim bala tentara lagi 
kemari nanti kita lantas sapoe sama sekali. 

serta kita nanti gerakin bala tentara sama se
kali boeat pergi poekoel angkau poenja Hindia 
teroes sampe angkau poenja negri sendiri kita 
nanti bikin moesna sama sekali. 

Satrimanja ini soerat kita oelangken perka-
ta'an satoe kali lagi, angkau misti kasi taoe 
pada angkau poenja radja bole pikir bae-bae 
djangan di blakang hari angkau djadi menjesel 
jang tiada ada goenanja lagi. 

FATSAL XX. 

Perang jang ka-sembilanblas. 

Or^ig Japan jang masi ketinggalan di loear poelo 
1 aij 1 ak, hatinja boekan patoet poenja bingoeng djangan 
kata marika ada niatan ambil itoe poelo Taij Wan, 
sedeng orangnja atau panglimanja sendiri soeda bebrapa 
banjak jang mati di binasaken oleh bendera item atau 
orang Tjhe Hoan, tjoema sekarang orang-orang Japan 
disitoe poenja pengarepan soepaja bole lekas daleng 
lagi bala bantoean, dan seperti orang jang lagi sakit 
paja lagi menoenegoe dochter dan obat. ° 

Biasanja orang Japan poenja kapal perang jang 
sermg-sering dateng di poelo Taij Pak bawa bala ten
tara dari Lie Soen sering-sering dateng, tapi soeda 
Debrapa hari ini tiada kliatan lagi, belon taoe apa 
^babn|a, brangkali dari sebab bebrapa hari ini ada 
banjak oedjan dan angin, dan lagi di poelo Taij Pak 
bebrapa hari ini kedengeran jang orang Japan dapet 
banjak di langgar penjakit colera pagi sakit sore mati. 

sore sakit pagi mati, sahingga banjak bala tentara 
Japan jang ketarik kadalem koeboer, djadi bebrapa 
hari itoe ada kilatan sepi sekali, dan bala bendera i 
ilem djoega itoe tempo ada bikin senang dirinja makan À 
minoem plesir ilengen segala soeka hati, dan Djendral I 
Lauw djoega ada b kin senang hati, serta namanja ' 
jang wangi sana sini orang boeat seboetan, kerna dia j 
ada pande sekali meiigatoer bala tentara dan di bantoe | 
oleh anaknja Lauw Taij Kongtjoe serta 3 panglima ,1 
]'a-itoe 1 she Lim, 2 she Khoe, 3 she Gouw, maka 
itoe ada membikin banjak senang hatinja Djendral j 
Lauw. 1 

Tiap-tiap hari Lauw Taij Kongtjoe ada bikin per-
koempoelan boeat berempoekan serta soeroe bikin sedia 
obat pasang jang perloe di blakang hari nanti maoe 
di pake, maka di dalem bilangan poelo Taij Lam poenja 
orang dagang dan anak negr; semoea ada banjak se- \ 
nang hati, kerna marika itoe semoea tiada takoet ^ 
nanti tergoda pada orang Japan lagi bole di bilang 
disitoe ada banjak senang, tapi tjoema di dalem bilangan 
Lwee Tee (Gie Lan Koan) poenja anak negri jang 
masi koerang senang hati, kerna sentiasa marika itoe 
ada daleng di bilangan tempat orang Japitn aken me
rampas disitoe, sahingga orang Japan mendjadi kesel 
maka orang Japan lantas prenta bebrapa baniak sol-
dadoe hoesar boeat pergi menjerang, tapi tatkala sampe j 
dimana tenga djalan lantas ketemoe lagi oleh marika • 
itoe orang paroesoean jang lantas sadja tertaroeng 
keras sahingga orang lari kalangkaboet, kerna marika ; 
itoe poenja perang ada laen sekali pada kelakoean 
i'Sdja-radja, kerna kaloe orang Japan dapet liat padanja 

J 

dia lantas semboeni dimana tjela-tjela goenoeng dan 
kaloe orang Japan tiada liat padanja marika itoe dari 
blakang dengen diam-diam naarika itoe lantas tembak 
pada orang Japan sampe djadi lari sana sini kabi-
ngoengan, apa lagi marika itoe ada bikin bebrapa 
banjak tanaeng jang lebar-lebar jang bole di pake boeat 
2 orang, ada dateng mengoedak pada orang Japan 
kloear luererot-rerot dari lobang-lobang goenoeng sampe 
orang Japan kepaksa misti lari balik ka poelo Taij Pak, 
dan dari itoe orang paroesoean djoega masing-masing 
poelang katempatnja boeat tjari pangidoepannja. 

Orang Japan sasoedanja poelang di loear poelo Taij 
Pak, ada berdoedoek diam sampe bebrapa hari, tapi 
pada swatoe hari tatkala balanja orang Japan lagi 
meronda dimana tapel watas, soeda di goda lagi oleh 
orang Tjhe Hoan, sahingga bala Japan banjak jang 
mati terboenoe, maka setelah kepala dari orang Japan 
dapet kabar djadi terlaloe mara lantas prenta lagi 
bebrapa ratoes bala tentaranja boeat tjari itoe orang 
Tjhe Hoan, tapi tiada bisa ketemoe barang sabidji, 
maka disitoe kepala dari orang Japan mendjadi mara, 
lantas dia soeroe tangkep-tangkepin anak negri disitoe 
kira ada 10 orang lebi di boenoe mati, membikin 
senang hatinja. 

FATSAL XXI. 

Perang jang ka-doea poeloe. 

Tjerita Djendral Lauw jang sentiasa lagi berdami pada 
sekalian raantri-mantrinja beserta Lauw Taij Kongtjoe 

djoega ada bersama-sama, komedian dapet satoe akal 
lantas prenta pada 2 bala tentaranja toekar pakean 
seperti orang Tjhe Hoan boeat pergi dimana benteng-
nja orang Japan melaga menjeraken diri, komedian di 
komendir lagi ada bebrapa riboe bala tentara lengkap 
dengen sendjata, boeat pergi semboeni dimana tjela-
tjela goenoeng, deket tangsinja orang Japan, dan se-
soedanja abis prenta begitoe, sakoenjoeng-koenjoeng 
ada kilatan dateng satoe oetoesan dari orang Japan 
boeat minta ketemoe pada Djeudral Lauw, jang lantas 
Djendral Lauw soeroe masok, maka setelah itoe oetoesan 
soeda masok ketemoe pada Koensoenja Djendral Lauw 
maka disitoe itoe oetoesan lantas berkata: »atas nama 
»dari hamba poenja radja, hamba di prenta boeat kasi 
•taoe pada toean disini, jang sedari tempo kita orang 
»soeda memahloemken [lerang di negri Tjina, belon 
»taoe satoe kali djadi gagal, dan sekarang ini kita 
»orang ada boeka perang di ini tempat jang tiada 
»sebrapa besarnja saija kira soeda tentoe toean tiada 
»bisa tahan, kerna toean poenja bala tentara tiada 
»ada sebrapa banjaknja serta ramsoem tiada tjoekoep, 
»dari itoe sekarang hamba kira baelah toean bole 
»pasraken sadja ini tempat pada orang Japan jang 
»memang Keizer tjina soeda kasi pada orang Japan 
»dari itoe sekarang tjoba toean Koensoe bole pikir 
»bae-bae, soepaja djangan djadi menjesel di blakang 
»hari, dan djikaloe Koensoe soeka boeat trima dari 
»hamba poenja radja poenja maksoed, nanti hamba 
»poenja radja soeka boeat kasi persen pada toean 
»banjaknja wang 100,000 thail mas, boeat satoe per-
»senan tandanja toean poenja kebaktian serta hamba 

»poenja radja poen membilang banjak-banjak trima 
»kasi adanja." 

Koensoe berkata sembari tertawa : »ija dari angkau 
»poenja bitjara itoe semoea ada betoel sekali, tapi dari 
lini perkara negri itoe semoea ada dengen peroen-
»toengan besar, maka baroe bisa bikin taloek dari 
»sekalian keradja'an, dan dari angkau poenja radja 
»soeda bisa menaloekin di negri tjina, itoe djoega 
»angkau poenja radja poenja oentoeng besar tapi boeat 
»itoe satoe tempo sadja, dan sekarang ini betoel kita 
»poenja bala tentara tiada ada bebrapa banjak serta 
»ramsoem tiada tjoekoep, tapi kita kira tiada begitoe 
»gampang angkau uauti menaloekin, betoel kita taoe 
» radja Japan ada besar bilan gannja, tapi kaloe nama 
»soeroe kita menjera pada orang Japan, trima kasi 
»banjak dan sekarang kita kirim tabe pada radjamoe 
«bole bilang biar lekas kirim bala tentara lagi kemari 
»biar banjak, kerna kita belon merasa poeas boeat 
»toempaken daranja orang Japan, dan kaloe dia tiada 
»bisa menàngken pada kita orang, djangan harep orang 
»Japan bole ambil ini tempat, sebetoelnja kita masi 
»ada barepan boeat ambil padi negri orang Japan 
»jang kita pandang padanja seperti koetoe ketjil, dari 
»itre sekarang angkau bole lekas laloe dari sini dan 
»kasi taoe pada angkau poenja radja." 

Oetoesan itoe denger begitoe tiada brani bitjara apa 
lagi, lantas berpamitan berdjalan kloear teroes ketang-
sinja kasi tjerita pada sekalian kambratnja, tatkala 
itoe sakoenjoeng-koenjoeng ada dateng 2 orang solda-
doe Tjbe Hoan palsoe serta berloetoet dan menangis 
minta-minta toeloeng sembari berkata: »hamba ini 

»sebetoelnja orang bangsa Tjhe Hoan jang soeda di 
»kaniaja oleh bala tentara bendera item, dan bebrapa 
»banjak hamba poenja teuien-temen soeda di boenoe 
»mati, dari itoe terlaloe sakit sekali hamba poenja hati 
»hendak membalas padanja, hareplah toean disini poenja 
»pertoeloengan." 

Satoe Kaptein dari orang Japan lantas menanja : 
»kaloe begitoe engkau soeda di kaniaja sama orang 
»bendera item, dan sekarang angkau dateng hendak 
»minta pertoeloengan apa pada akoe ?" 

Tjhe Hoan palsoe berkata: »hamba dateng hendak 
»minta pertoeloengan soepaja bole bikin binasa sama 
»sekali padanja, baroe merasa poeas hamba poenja 
»hati, dan kaloe toean ada soeka dan pertjaja sama 
»hamba, boeat anter djalan pergi poekoel dimana 
»benteng-bentengnja Djendral Lauw lang memang 
»hamba soeda taoe sampe terang dia poenja resia bole 
»bikin binasa sama sekali padanja itoe baroe merasa 
»poeas hamba poenja hati." 

Kepala dari orang Japan denger orang Tjhe Hoan 
palsoe poenja tjerita begitoe hatinja merasa senang 
sekali dan pertjaja betoel apa jang soeda di tjeritaken 
padanja, maka disitoe orang Japan tanja lagi: »apa 
»betoel soeda djadi begitoe roepa? dan apa betoel 
»angkau dengen soenggoe hati boeat bantoe pergi 
»menjerang pada bala tentaranja Djendral Lauw, atau 
»betoel angkau soeda taoe betoel resianja disitoe, 
»begimana adanja?" 

Tjhe Hoan palsoe berkala : »hamba brani taro sa-
»toe soempa jang betoel hamba dengen soengoe hati 
»boeat membantoe boeat melabrak bangsa bandera item 

»jang menjerang hamba soeda taoe betoel rasianja." 
Orang Japan bilang: »kaloe begitoe baelab, angkau 

bole toenggoe sadja disini besok angkau bole toeroet 
boeat anter di moeka." 

Satelah sampe besok paginja kepala orang Japan 
lantas komendir 2000 bala tentaranja aken menjerang 
ka-sabela dalem dan itoe 2 orang Tjhe Hoan palsoe 
lantas djalan di moeka boeat anter djalan, maka kira-
kira ada 2 pai djaoenja itoe 2 orang Tjhe Hoan pal
soe lantas lari djalan menjimpang di swatoe djalanan 
ketjil lantas tiada kaliatan lagi mata idoengnja. 

Orang Japan liat begitoe lantas dapet tjamboeroean 
hati tjari itoe orang tadi soeda tiada bisa ketemoe 
lagi, lantas komendir bala tentaranja hendak balik 
poelang lagi tapi soeda tiada keboeroe kerna di 4 pen-
djoeroe soeda keliatan api jang kaloear dari dalem 
tanah aken koeroeng pada orang Japan jang lantas 
djadi begitoe kaget maoe lari soeda tiada bisa, kome-
dian itoe dijnamid lantas meledoek dari dalem tanah 
dimana betoelan tempatnja orang Japan jang lagi ber-
koempoel sahingga djadi terplanting badannja hantjoer 
sakeping-sakeping dan jang mana dapet lolos dari ba-
haja api maoe lari, lantas di tembakin sama tentara 
bandera item, jang kaloear dari mana selai-selat goe-
noeng saperti semoet di 4 pendjoeroe pegat pada orang 
Japan poenja lari, sahinga itoe waktoe bala tentara 

/ orang Japan 2000 lebi samoea binasa, tiada ada satoe 
jang katingalan, 

Djendral Lauw liat begitoe hatinja mendjadi senang 
lantas komendir bala tentaranja soeroe berkoempoel aken 
poelang ketangsinja lagi serta di briken banjak per-

senang dan makan niinoein deugen segala soeka hati. 
Itoe tempo di bilanpn loear dan dalem poelo Taij 

Pak liada keliatan lagi ada bala tentaranja orang Ja
pan, selaennja jang masi ada didalem tangsi tingal 
tiada brapa bidji adanja. 

FATSAL XXII. 

Perang jang ka-doea poeloe satoe. 

Tatkala pada tangal 7 hari, sakoenjoeng-koenjoeng 
ada dateng 2 kapal perang orang Japan dengen meeat 
bala tentara ada 1000 lebi lengkep dengen sendjata 
serta ramsoem, ada naek di mana kwala pelaboean 
Sam Lian Kwee teroes menoedjoe di bilangan Kie 
Liong betoelan di blakang goenoeng Hou San dan 
mendoedoekin disitoe, dan tatkala orang Japan poe-
nja soldadoe .soeda naek di darat, lantas kapalnja di-
soeroe laloe dari itoe plaboean kerna orang Japan ta-
koet, jang nanti kapalnja di goda lagi oleh itoe setan 
aer orang Taij Wan saperti jang doeloe soeda djadi. 

Satelah orang Japan soeda mendoedoekin di mana 
itoe kampoeng Kie Liong, lautas maoe merampas pada 
anak ne^ri disitoe, aken tetapi anak negri disitoe sa-
moea memang soeda sedia siang-siang roepa-roepa 
pekakas boeat mendjaga, djadi sekarang ini adi ka-
betoelan sekali, maka satelah orang Japan lagi maoe 
gangoe pada anak negri disitoe, lantas marika itoe be-
rempoekan rame-rame lawan pada orang Japan dengen 
soenggoe-soenggoe hati hantem pada orang Japan beklai, 
siang hari malem melabrak kalang kaboetan sahingga 

orang Japan mendjadi bingoeng lari terpentjar-pentjar 
sana kemari dan banjak djoega jang mati serta maitnja 
atau jang dapet loeka paja ada mengletakan di djalan 
besar, lantas di seret-seret dan di tjingtjang-tjingtjang 
di bikin saperti perkedel oleh orang kampoeng sitoe. 

Orang Japan jang ada 1000 kepala lebi, soeda ma
ti lebi dari separonja, dan jang dapet lolos lantas toe-
roen sekotji pergi lari kekapalnja kombali. 

Kapal kapal perangnja orang bangsa koelit poeti 
jang menonton perang disitoe samoea mendjadi kwa-
tir jang kaloe-kaloe ini perang samingkin lama nanti 
djadi samingkin koesoet, maka di prentaken pada 
orang-orang dagang bangsa koelit poeti jang tinggal 
disitoe disoeroe pinda di An Peng, ini kabar soeda 
sampe di koeliling tempat sabingga orang-orang 
dagang dari Siang Haij mendapet taoe maka 
marika itoe lantas ketok kawat pada orang-orang da
gang jang ada di Emoei aken menanja, apa sebabnja 
jang bebrapa hari ini ada keliatan bebrapa kapal pe
rang di An Peng. Maka di bales soerat itoe oleh 
orang dagang di Emoei, katanja, hal itoe, tiada oesa 
kwatier, jang makanja soeda djadi begitoe roepa me-
laenken tjoema sebab di sini jang Djendral Lauw hen
dak boeka peprangan besar, maka itoe sekalian otang i 
orang dagang di soeroe pinda ka An Peng, sebab 
kwatir nanti bole dapet katjilaka-an, dan lagi ini 
Djendral Lauw memang dia ada sa orang jang gagah 
dan adil, boekannja saperti itoe Go Tjeng Soe en 
Wee Dji Kwie jang tatkala doeloe soeda berprang 
pada Japan di negri tjina, blon apa-apanja soeda me-
naloek pada moesoe, tjoema sraka sama wang sad ja. 



Laen dari itoe saija dapet kabar lagi pada sa orang 
konsol bangsa koelit poeli dari kota Radja (Pak Khia) 
ada mengasi taoe, jang tatkala Japan baroe moela-in 
naek dan inenjerang poelo Taij Pak, sekalian anak 
negri dan orang-orang dagang samoea bala tentara 
Japan soeda rampas dan kaniaja serta di bakar, ka-
loe di pikir betoel itoe orang Japan begitoe tega hati 
sekali soeda kaniaja sama orang-orang fang sonder ada 
kadosa-annja, sahingga itoe orang-orang samoea djadi 
sanget sangsaranja, maka itoe waktoe baë djoega ada 
banjak soedagar-soedagar besar bangsa Europa dapet 
liat jang itoe orang-orang soeda di kaniaja hegitoe 
roepa, mendjadi kasian, lantas marika itoe jang tingal 
melarat, di bagi-bagiken sa-orang satoe pasma't serta 
bebrapa gantang beras boeat marika itoe poenja hi-
doep. serta di tanja pada marika itoe masing-masing 
poenja tempat di anter poelang kombali pada tem-
patnja. 

FATSAL XXIII. 

Perang jang ka-doea poeloe doea. 

Selang bebrapa hari maka ada kaliatan dari kwala 
Taij Wan jang di loear pelaboean ada 18 kapalnja 
^rang Japan, komedian baroe ketaoean jang di dalem 
satoe kapal ada moeat 2000 lebi bala tentara, djadi 
djoembla ada 50,000 lebi bala tentaranja orang Japan 
beserta lengkep dengen sendjata hendak serang be
toel betoel pada poelo Taij Wan. 

Komedian Djendral orang Japan ada minta toeloeng 

pada sa-orang bangsa koelit poeti aken mendjadi sa-
toe oetoesan boeat memboedjoek kombali pada Djen-
dral Lauw boeat menaloek pada Japan. 

Djendral Lauw dari darat soeda dapet liat betoel 
jang kapalnja orang Japan soeda dateng ada 18 ka
pal ada berlaboe di mana pelaboean poelo Taij Wan, 
tapi sentiasa Djendral Lauw poeiija hati tingal tetep, 
liada sedikit merasa djei'i, komedian sakoenjoeng-koe-
njoeng ada keliatan dateng satoe sekotji ja itoe oetoe
san sa-orang bangsa koelit poeti jang disoeroe oleh 
orang Japan boeat memboedjoek pada Djendral Lauw. 

Maka oetoesan itoe soeda menjataken maksoednja 
pada Djendral Lauw, dan disitoe Djendral Lauw lan
tas tolak perminta-annja itoe oetoesan serta berkata : 
»sobat sabetoelnja ada sa-orang dagang jang tiada pa-
"toet boeat tjampoer daleni ini perkara kita, pada Ja
span, dari itoe bae lekas-lekas sobat balik kombali 
»djangan sampe toeroet-toeroet dapet binasa." 

Dengen sigra itoe oetoesan balik poelang di kapal 
menjataken pada Japan jang Djendral Lauw tiada soe-
ka bitjara apa-apa padanja. 

Komedian orang Japan kirim lagi satoe oetoesan 
dari orangnja sendiri boeat bitjara atau memboedjoek 
lagi pada Djendral Lauw maka sigra djoega oetoesan 
itoe mengudep pada Djendral Lauw serta berkata : 
»Dengan nama sri baginda radja Japan hamba di 
»prentaken boeat sampeken pada toean Djendral disini 
»satoe kali lagi ini, jang sekarang hamba poenja radja 
»ada kirim 18 kapal perang beserta 50,0u0 bala ten-
»tara jang lengkep dengen sendjata dan bebrapaman. 
»tri peprangan dateng kemari, boeat minta dengen hor^ 

»mat soepaja toean soeka djoega menoeroet boeat dja-
»di satoe radja inoeda atau apa sadja jang toean ka-
»hendakin asal toean soeka parasken ini poelo Taij Wan 
»di tangan hamba poenja radja, belon taoe begimana 
»toean poenja pikiran." 

Djendral Lauw danger begitoe, ja-lantas berpikir 
serta dapet satoe akal, maka dengan moeka manis dia 
berkata: »Ja betoel sobat poenja perkata an tiada 
»sala, jang radja Japan memang kami soeda taoe dari 
»dia poenja manis boedi bahasa, kerna soeda ada 5 kali 
»dia ada kirim oetoesan pada kami boeat minta soepaja 
»kami soeka berdami sadja padanja, tapi sabetoelnja 
»kami jang keliwatan pake h;tti keras bentahan tiada 
»maoe menoeroet kahendakannja, itoe samoea memang 
»soeda kami poenja sala sendiri, sampe ini hari dia 
»ada kirim bala tentara begitoe banjak, dimanalah ka-
»mi bisa lawan lagi padanja sedeng kami disini poenja 
»soldadoe tjoema tingal tiada sebrapa banjaknja, dan 
»ramsoem djoega soeda maoe abis. dari itoe sekarang 
»perloe kami misti menoeroet perminta-annja, tjoema 
»kami salempaug nanti radja Japan tiada pegang be-
»toel perkata-annja, jang kaloe ini poelo Taij Wan 
»kami soeda pasraken padanja, ja-lantas maoe kaniaja 
»pada kami, dari itoelah jang kami boeat kwatir hati." 

Oetoesan orang Japan denger begitoe, ada sapoeloe 
bagian hatiaja poenja girang, maka sembari mesem 
dia menjaoet: »O, toean, dari itoe perkara toean 
»djangan boeat kwatir, hamba brani tanggoeng kerna 
»hamba soeda taoe betoel jang hamba poenja radja ada 
»adil kerna apa jang dia soeda kloearken kata tiada 
»jianti moengkir lagi, apa lagi jang ini hari toean soe-

I »da soeka toeroet boeat berdarai itoe dia bole bilanji 
: »banjak-banjak trima kasi jang dia nanti tiada bakal 
i »djadi poesing kepala lagi, dari itoe maiia hamba ha-
; »rep toean djangan boeat ketjil hati lagi." 

Ujendral Lauw berkata: »kaloe begitoe baelah ka-
. »mi bilang banjak-banjak trima kasi dan saija harep 

»sobat toeloeng sampeken pada toean Djendral Japan 
»jang kami kirim tabe dengan hormat, kapan sadja toean 
»Djendral soeka boeat dateng bertetamoean pada kami 
»nanti kami trima dengan segala kahormatan besar 
»padanja." 

Satelah Djendral Lauw abis kata begitoe lantas toe-
«is sepotong soerat boeat oendang pada Djendralnja 
orang Japan jang tandanja dia soeda soeka boeat ber-
dami dari perkara dan sehabisnja menoelis soerat itoe 
lantas di pasrabken pada itoe oetoesan jang sasoeda-
ija trima soerat itoe lantas berpamitan teroes ber-
djalan poelang. 

Djendral orang Japan jang ada di kapal soeda se-
d'a-sedia perloenja boeat raasoek di pelaboeannja poelo 
Jaij Wan aken menjerang disitoe, kerna dia soeda 
doega jang dia poenja oetoesan pergi pada Djendral 
Lauw pertama sadja, kerna soeda bebrapa kali jang 
«ia soeda kirim oetoesan boeat boedjoek pada Djen-

I dral Lauw tiada katrima, sebab katanja jang Djendral 
Lauw poenja hati ada keras sekali, dan setelah marika 
Uoe lagi berempoekan, sakoenjoeng-koenjoeng oetoesan 
jtoe lantas mengadep dengen moeka manis lantas ber-
''ata: »ini sekali kita ada banjak beroentoeng kerna 
"hamba soeda memboedjoek dan antjemin pada Djen-
*dral Lauw, jang kita poenja bala tentara ada begitoe 

»baujak, dari itoe sebab maka ija merasa djeri, lantas 
»ija soeka menoeroet apa jang hamba poenja permin-
»ta-an, dan sekarang ija ada bikin ini sepotong soerat 
»boeat toean Djendral bole liat," setelah abis kata 
begitoe lantas pasraken itoe soerat pada Djendralnja, 
dan sesoedanja Djendral Japan dapet liat itoe soerat 
bingp hatinja terlaloe amat senang tiada berkata lagi. 

Tjerita Djendral Lauw sepoelangnja itoe oetoesan 
Japan, maka Djendral Lauw dengen sigra bikin per-
koempoelan pada sekalian pongawa-pongawa dan ber
sama-sama anaknja ija itoe Laiiw Talj Kongtjoe boeat 
berempoekan tjara begimana ini perkara misti di atoer, 
maka setelah perkoempoelan soeda moel'akat, Djendral 
Lauw lantas prenta dengen spoed pada bilang riboe 
orangnja boeat bekerdja gali lobang dimana pingiran 
moeara serta di taroin dijnamid dan obat pasang, dan 
di prenta lagi bebrapa bataljon soldadoe terpetjar ampat 
pendjoeroe semboeni di samping-samping goenoeng 
jang ada berdekatan itoe moeloet moeara Taij Wan, 
beserta satoe orang boeat intip jang kaloe kapal-kapal-
nja orang Japan soeda masok samoea, moesti pasang 
mariam boeat tanda jang kapal itoe soeda masok samoea. 

Maka segala rasia soeda di atoer betoel, dengen sa-
bentaran pakerdjaän itoe soeda mendjadi rapi—Lepas 
bebrapa djem dari pada itoe, betoel-betoel ada kaliatan 
dari pingir moeara beroentoen-roentoen kapalnja orang 
Japan jang lagi mendatengin hendak berletamoean 
pada Djendral Lauw, maka tatkala kapal itoe soeda 
deket Djendral Lauw prenta orangnja soeroe tarik 
satoe bandera kahormatan di satoe tiang jang ada se 
dia di pinggir moeara itoe, boeat kasi hormat pada 

orang Japan poenja dateng, sedeng orang Japan jang 
ada di kapal lagi mendatengin dapet liat bandera itoe 
hatinja boekan patoet poenja girang, hingga hatinja tiada 
merasa tjemboeroean lagi, teroes ladjoeken kapalnja 
kasi masok didalem moeara itoe, tiba-tiba kapalnja 
Japan baroe masoek separonja didadera itoe moeara, 
maka jang djaga disitoe ja-itoe satoe panglimanja dari 
Djendral Lauw dapet liat begitoe banjak datengnja 
kapal Japan, ada merasa ketakoetan lantas boeroe-boe-
roe sadja pasang itoe mariam jang di boeat pertanda
an jang kapal Japan soeda masoek. 

Satelah orang-orangnja Djendral Lauw dapet de-
nger swaranja mariam, lantas berbareng kloear teroes 
pasang itoe dijnamid jang ada di moeloet moeara itoe, 
sahingga swaranja tiada kira-kira poenja keras seperti 
ada goenoeng jang roeboeh dan dari samping kere 
kanan lantas pasang boembardeer manoedjoe di mana 
kapalnja orang Japan, sahingga bebrapa boea kapalnja 
orang Japan lantas petja dan teroes tengelem, maka 
sekalian bala tentaranja orang Japan banjak jang mati 
kena di tembak dan tengelam didalem aer dan jang 
masi bisa bernang lantas di tembakin oleh bala Taij 
Wan, laen dari itoe ada bebrapa banjak bala Japan 
kena di tangkap idoep, beserta satoe panglima orang 
Japan tertangkep idoep lantas di iket. 

Disitoe Djendral Japan baroe bisa mendoesin jang 
dia soeda kena di tipoe oleh Djendral Lauw, bae djoe-
ga kapalnja Japan belon keboeroe masoek samoea, 
kaloe tiada, O Allah soeda tentoe orang Japan abis 
sama sekali 18 kapal balanja Japan masoek di pe-
roet ikan. 

7 

Satingalnja ada 7 boewa kapal Djendral Japan prenta 
dengen lekas lari kloear moeara soepaja djangan sam-
pe kena binasa lagi. 

Sabelonnja kedjadian perang di atas ini, satoe Con
sul bangsa koelit poetih jang ada doedoek di Pak Khia 
(kota radja) ada ingetan boeat kirim bala tentaranja 
di Taij Wan niatannja boeat malindoengin marika iloe 
poenja bangsa jang ada berdagang disitoe, tetapi tiada 
djadi, sebab satoe dari dia poenja kapala perang jang 
ada di kapal tiada moefakat padanja, kaloe djadi ang
katan itoe soeda tentoe marika iloe misti djadi toe-
roet toeroetan dapet binasa di itoe waktoe djoega 
soekoerlah. 

Bebrapa kapal perangnja orang bangsa Duit jang 
ada di loear moeara Taij Wan jang selagi menonton 
perang, dia soeda taoe dan djoega jang Djendral Lauw 
poenja peratoeran ada bagoes, hingga tiada soeka gang-
goe pada laen laen bangsa atau orang-orang dagang 
jang ada disitoe, dari sebab itoe maka orang Duit 
tiada kwatier satoe apa lagi pada bangsa jang berda
gang disitoe jang sentiasa dapet perlindoengan oleh 
Djendral Lauw. 

Sehabisnja perang di atas ini, maka Djendral Lauw 
lantas preksa pada bala tentaranja keliatan banjak 
djoega jang terkena binasa ada kira 200 orang lebi, 
lantaran meledoeknja itoe dijnamid, komedian ada 
jang kasi taoe ada bebrapa kapainja orang Japan jang 
soeda dapet lolos dari moeara, jang sekarang masi ada 
lagi berlaboe di loear pelaboean. 

Djendral Lauw denger begitoe lantas djadi 
heran begimana itoe kapal Japan masi ada jang 

bisa lolos, lantas preksa itoe perkara, komedian 
baroe dapet taoe, kerna satoe mantri jang djaga 
di kwala soeda tiada menoeroet betoel sabegi-
mana soeda di prentabken padanja, sebab sebionnja 
kapal Japan masoek samoea didalem moeara dia itoe 
soeda pasang itoe tanda mariam jang mana mendjadi 
itoe tipoe tiada landjoet samoea, maka dari itoe Djen-
dral Lauw lantas prenta soeroe potong kepala nja itoe 
mantri jang soeda bikin sala begitoe roepa, soepaja 
jang laen-laen djoega djangan sampe brani bikin alpa 
lagi didalem pakerdja-annja. 

PATSAL XXIV. 

Perang jang ka-doea poetoe tiga. 

Sasoedanja selese perang di atas ini, maka di bi
langan Taij Lam poenja orang-orang ketjil ada men-
dapet senang dan itoe tempo ada keliatan sepi sadja, 
tapi di bilangan Taij Pak orang-orang ketjil samoea 
masi merasa kwatir jang kaloe-kaloe itoe orang-orang 
Japan jang masi ada di sebla laoet nanti dateng lagi, 
tetapi bole di kata ini tempo orang Japan soeda mati 
koetoenja bingga tiada brani bergerak lagi. 

Komedian ada dateng kabar, jang di bilangan Taij 
Tiong poenja tempat soeda kedatengan satoe kawan 
perampok jang kepala-in itoe perampok bernama Lie 
Hong Kwe, orang dari bilangan negri Tjina jang da
teng disitoe dengen praoe-praoe ketjil sadja, orangnja 
ada bilang ratoes banjaknja sakoenjoeng-koenjoeng 
soeda dateng menjerang di Taij Tiong dan soeda me-



rampok sekalian orang-orang dagang besar dan ketjil 
poenja harta banda, komedian itoe brandal soeda da-
teng pada Thung Soe Hoan (Resident) di itoe tempat 
aken merampas kalang kaboet sahingga Thung Soe 
Hoan kena terboenoe mati. 

Komedian itoe brandal-brandal dengen gagah brang-
kat pergi di Emoei aken mendjalanken pakerdja-annja 
disitoe, satelah marika itoe soeda sampe di Emoei 
lantas djoega merampas teroes pada orang-orang da
gang hingga membikin roesak kasenangannja orang di 
itoe tempat. Komedian Gouverneur dari Emoei men-
dapet taoe hal itoe, lantas preiita satoe panglima prang 
bernama Ang Tjoe Tjeng dengen bebrapa bala tentara 
boeat pademken itoe brandal, satelah perampok itoe 
bertemoe pada bala tentara itoe lantas berantem, jang 
dengen saberitaran sadja itoe brandal-brandal lantas 
moesna mati lebi dari separonja dan jang laen lantas 
lari kalangkaboet pergi masoek kedalem district
district deket pinggir laoet, disitoe marika itoe 
masi djoega merampok pada orang-orang district. Ko
median kepala dari district Haij Lioe Kang Koen da-
pet taoe hal itoe, lantas dengen plahan-piahan padem
ken itoe perampok dengen boedjoeken jang mana 
plahan-plahan itoe perampok lantas dapet di tangkep 
samoea, komedian di preksa itoe orang brandal sa-
moea banjakan tjampoer bekas orang militair bangsa 
kwitang, lantas di antjemin sadja tiada di hoekoem 
dan di lepas kombali dengen di kasi ongkost pada 
marika itoe aken poelang kombali dimana tempatnja, 
tatkala itoe baroe orang-orang kampoeng merasa ada 
senangan. 

FATSAL XXV. 

Perang jang ka-doea poeloe ampat. 

Djendral Lauw bole di bilang ada sa-orang jang 
ber'otak tadjem, serta mempoenjai bebrapa ilmoe 
jang djarang bole di katahoei oleb menoesia, belon 
laoe apa asal doeloe kalanja jang soeda mendjelema 
di dalem doenia seperti Djendral Laiiw. Laen dari 
anak lelaki maka Djendral Lauw ada mempoenjai lagi 
2 anak prampoean jang terlampau amat Ijakep roepa-
nja serta djoega ada terpeladjar betoel, bae dari per
kara soerat-soerat, bae dari perkara ilmoe peprangan 
maski ija ada sa-oraug prampoean, tapi segala pela-
djaran dia tiada tampik lagi, hingga dateng kepada 
tamatnja, dan bole di bilang ampir tiada berbeda'an 
ilmoenja pada Djendral Lauw. 

Ini 2 anak prampoeannja Djendral Lauw ada ber
diam dimana tempat tinggalnja di An Lam serta 
mempoenjai satoe panglima perang jang amat gaga 
perkasa ja-itoe sa-orang she Tan badannja tinggi besar 
roepanja amat bengis, pekakasnja satoe pedang jang 
amat tadjem, di dalem 100 tindak poenja djaoe dia 
bisa koetoengin kepalanja moesoe, serta tenaganja jang 
begitoe koewat sekali, ampir tiada ada orang di dalem 
doenia seperti dia, ini 2 Siotjia masing-masing ada 
membawa 2500 bala tentara jang soeda terpeladjar 
roepa-roepa ilmoe peprangan hendak pergi membantoe 
pada bapanja di Talj Wan. 

Laen dari itoe ada lagi 10,000 orang lebi ja-itoe, 
bekas bala tentaranja Djendral Lauw jang tempo doeloe 



perang pada orang Prasman, dan soeda di kasi poe-
lang kombali katempatnja, sekarang marika itoedapet 
denger lagi jang Djendral Lauw ada memahioemken 
perang pada Japan di Taij Wan, maka masing-masing 
marika itoe lantas berkoempoel moetakat rame-rame 
hendak pergi membantoe pada Djendral Lauw, ko-
median marika itoe lantas moelai merampas pada antero 
Bank-Bank jang besar-besar disitoe dapet wangnja 
kira ada 500,000 tbail perak dan soeda dapet tipoe 
pada satoe kapal perang bangsa Europa beserta dapet 
bebrapa banjak pekakas perang sama lagi 400 pikoel 
obat pasang, semoea marika itoe lantas angkoet bawa 
pergi di Taij Wan. 

Sesampenja marika itoe di Taij Wan, maka sekalian 
orang bangsa koelit poeti jang ada berdagang disitoe 
semoea djadi ketakoetan, tapi dari sebab Djendral 
Lauw poenja komendir, maka masing-masing itoe bala 
tentara tinggal berkoempoel tiada brani boeat meram
pas, dan sekalian orang dagang djoega mendjadi senang 
tiada kwatir lagi nanti bole tergoda lagi pada bala 
tentara. 

Komedian Djendral Lauw lantas prenta pada orang-
nja boeat tjari boeloe ajam, bamboe, minjak pasang, 
minjak tana dan minjak menta, di toempoekin seperti 
goenoeng, tapi belon taoe ini barang apa jang Djen
dral Lauw hendak bikin. Komedian Djendral Lauw 
prenta keras pada ponggawa-ponggawa jang pegang 
perkara ramsoem soeroe sedia betoel djangan sampe 
djadi kalangkaboet atau kakoerangan apa-apa dan lagi 
di prenta pada masing-masing residentie poenja anak 
negri djikaloe ada soeka di dalem 1 roema kaloe ada 

10 orang di minta 3 orang boeat bantoe djadi solda-
doe boeat bikin tegoe di dalem ini kota Taij Wan. 

Prentaban ini berdjalan belon ada bebrapa hari 
dengen sebentaran soeda ada berkoempoel bebrapa 
riboe orang jang dengen segala soeka hati boeat bantoe 
pada Djendral Lauw. 

Komedian sakoenjoeng-koenjoeng Djendral Lauw 
dapet kabar jang dimana kota Taij Tiong ada keda-
lengan brandal jang soeda merampas orang-orang 
dagang dan anak negri poenja barta banda, maka 
dengen sigra Djendral Lauw lantas prenta satoe pang
lima dengen bebrapa bala tentara boeat pergi di Taij 
Tiong aken pademken itoe peroesoeban, tapi pertjoema 
sadja kerna brandal itoe soeda tiada ada, komedian 
Djendral Lauw prenta 2 panglima Khoe Tjin Soe sama 
Lim Tiauw Tong masing masing bawa bala tentara 
di soeroe djaga di kota Taij Ka sama di Sin Tiok 
Koan poenja kasenangan djangan sampe tergoda disitoe. 

Sasoedanja di atoer dalem negri poenja kasenangan, 
maka sentiasa Djendral Lauw ada intip sadja dari 
orang Japan poenja kapal, sahingga sampe bebrapa 
hari belon djoega ada kliatan orang Japan jang dateng, 
komedian Djendral Lauw soeroe pindaken bala tentara-
nja di sebla «lalem kira ada 10 pai poenja djaoe, 
soepaja orang-orang Japan biar brani naek kadarat, 
tapi maski begitoe belon djoega sampe bebrapa 
hari belon kliatan orang-orang Japan ada jang 
brani boeat naek, maka disitoe Djendral Lauw dapet 
pikiran, dari orang-orang anak negri jang ada tinggal 
di Tam Soei, Sin Tiok dan Taij Ka kaloe soeka bole 
pinda di Lwee Tee, sebab disitoe Djendral Lauw maoe 



boeka perang besar dan kaloe jang masi maoe tinggal 
disitoe misti djaga diri hati-hati soepaja djangan sampe 
dapet bahaja apa-apa. 

Komedian Djendral Lauw lantas komendir pada 
bala tentaranja di soeroe djaga dimana tempat-tempat 
jang perloe boeat mendjaga jang kaloe-kaloe nanti ada 
kedatangan moesoe. 

Selang bebrapa hari, sebab orang Japan masi ada 
penasaran serta dapet satoe akal boeat kasi madjoe 
kapalnja lantas dia pake 2 bandera dari laen bangsa 
ja-itoe satoe bendera Duits satoe bendera Inggris ki-
barken di atas tiang kapal teroes madjoe masok di 
moeara Tam Soei dan kasi naek disitoe bala tentaranja, 
disitoe orang Japan liat i toe tempat tiada ada jang 
djaga, raaka hatinja mendjadi senang teroes doedoekin 
dan kasi prenta pada anak negri disitoe misti potong 
tjatjing menoeroet dia poenja agama dan orang-orang 
prampoean tjina jang kakinja ketjil atau terboengkoes 
lantas di oesir tiada kasi tinggal disitoe, itoe tempo 
bole di bilang anak negri di dalem kota Tam Soei 
ada bilang laksa menoesia jang dapet sangsara terka-
niaja oleh orang Japan, sahingga ada jang trapoenja 
tempat tinggal serta kelaparan jang terlaloe amat 
sangsaranja, kasian! tiada laen marika itoe poenja 
pangarepan siang hari malem pada Toehan jang maha 
kwasa soepaja lekas dapet pertoeloengannja oleh Djen
dral Lauw. 

Orang Japan itoe tempo hatinja ada girang sekali 
serta timboel amat kotjaknja menoeroet soekanja, 
trapikirin kere kanan lagi. 

Komedian dari pada itoe ada dateng lagi 3 boea 

kapal perangnja orang Japan raenoedjoe di plaboean 
An Peng, kira-kira ada 100 mijl poenja djaoe orang 
Japan ada tembakin dengen mariam di kota An Peng, 
sahingga bebrapa kali, tapi tiada di balesin oleh moe-
soe, maka disitoe orang Japan dapet kira jang disitoe 
tempat ada kosong, lantas orang Japan kasi naek bala 
tentaranja kira ada satoe bataljon lebi teroes menje-
rang masok di kota An Peng, tiba-tiba soeda sampe 
di lenga-tenga sakoenjoeng-koenjoeng ada kadengeran 
swaranja mariam dan dari kere kanan samping goe-
noeng ada kloear bilang riboe bala bendera item teroes 
tembakin pada bala Japan lantas mendjadi perang 
besar, tapi belon ada bebrapa djem poenja lama orang 
Japan rasa tiada bisa tahan sebab bala Taij Wan ada 
mendatengin begitoe sengit ada madjoe tiada moendoer 
dan dari blakang ada menamba sadja datengnja, sa-
hingga orang Japan dapet karoesakan Jang mati ada 
60 orang lebi dan jang loeka tiada kataoean brapa 
banjaknja, dan jang laen samoea lantas lari balik 
kombali naek di kapalnja. 

FATSAL XXVI. 

Perang jang ka-doea poeloe lima. 

Djendral Lauw dapet liat dan berpikir jang soeda 
bebrapa kali ini memakloemken perang sasoenggoenja 
dapet kamenangan tapi menang ketjil-ketjil sadja, 
djadi batinja ada penasaran, dari sebab itoe maka 
Djendral Lauw lantas prenta pada 3 ponggawanja 
jang bernama Lim- Tiauw Tong, Khoe Hong Ka dan 

Go Kong Liang masing-masing bawa 1000 bala tentara 
orang balak dan di sebla blakang ada berikoet bebrapa 
riboe bala anak negri, di soeroe semboeni dimana 
district-district di hilangan kota Sin Tiok dan To Tjoe 
Wan, kerna Djendral Lauw soeda doega betoel jang 
orang Japan jang soeda naek di Tam Soei soeda ten-
toe marika itoe lantas teroes menjerang di kota Sin 
Tiok, maka disitoe Djendral Lauw soeda atoer betoel-
betoel dan dimana tenga-tenga djalan besar di bikinia 
lobang-lobang di atasnja di toetoepin oleh roempoet-
roempoet soepaja rata kombali begimana biasa. 

Belon ada bebrapa hari poenja lama, maka betoel-
betoel ada kliatan meudatengin bebrapa riboe bala 
tentara orang Japan jang lagi djalan mendatengin, 
separo ada jang toenggang koeda ada madjoe dengen 
gaga, kabetoelan sesampenja di kota Sin Tiok waktoe 
soeda mendjadi malem, maka orang Japan poen soeda 
merasa tjnpe lantas bikin tangsi dimana swatoe tempat 
lapangan boeat sedikit waktoe. 

Kabar ini lantas sampe pada itoe 3 ponggawa Lim 
Tiauw Tong, Khoe Hong Ka dan Go Kong Liang jang 
lantas moefakat dengen sigra berbareng kloear dari 
dalem district-district kebetoelan itoe waktoe soeda 
tenga malem, lantas marika itoe teroes koeroeng pada 
orang Japan poenja bala tentara jang lagi brenti di
sitoe, dan tembakin dari kere kanan berbareng hantem 
sedeng orang Japan selagi enak tidoer sebab ketjape-
an djalan djadi bangoen kalangkaboet dengen goegoep 
maoe ambil suapan tapi ada djoega jang tiada keboeroe 
kerna pelor dari sebla moesoe soeda mendatengin se
perti oedjan dan jang mana lari ada jang kena masok 

di dalem lobang, ada jang kena pelor, dan ada djoeg» 
jang kena pana besi, ija itoe swat<ie matjem pana 
seperti pakoe jang pandjangnja satoe djengkal lebi di-
mana oedjoengnja soeda di laroin ratjoen dan ini pana 
dari orang bangsa Tjhe Hoan poenja bawa'an zonder 
pake gandewa lagi, di sambit sadja dari tangan jang 
memang soeda di pladjarin, ja-itoe jang di seboet 
(Hoan Pioj di dalem 30 toembak kaloe di sambet tiada 
gagalnja lagi, jang mana kena misti mati, tiada obat-
nja lagi. 

Komedian tatkala hari soeda djadi siang dan perang 
soeda brenti, maka baroe ketaoean jang orang Japan 
soeda mati ada 2000 orang lebi, jang loeka tiada 
kataoean, jang lagi mengero-gero di tenga lapangan 
itoe lantas djoega di boenoe mati oleh orang Tjhe 
Hoan, dan ada djoega jang bisa lari pergi balik di 
Tam Soei dengen satenga mati sengal-sengal menga-
dep pada kambratnja. 

Disitoe orang Taij Wan soeda dapet bebrapa pekakas 
perang, seperti snapan, mariam, dan ramsoem jang 
lantas sadja di angkoetin poelang di Taij Wan. 

Orang Japan jang ada di Tam Soei dapet kabar itoe 
mendjadi sedi sekali, tapi tiada oerpeng manka itoe 
soeka ganggoe sama orang ketjil poenja anak bini, dan 
kaloe ada satoe anak negri jang dateng mengadoe pada 
pembesarnja orang Japan, tapi pertjoema sadja kerna 
pembesar itoe tiada sekali maoe taoe dari hal itoe, 
mala-mala ija berkata : »itoe memang soeda djamak-
»nja jang angkau poenja anak bini misti kasi pindjen» 
«pake pada kita poenja bala tentara, kerna kita poenja 
»bala tentara dateng kemari tiada ada satoe orang 

»jang bawa bininja, dan nanti kaloe ini perang soeda 
Dselese dan kita soeda tetep doedoekin ini tempat kita 
»nanti briken banjak persent padamoe." 

Tjoba pembatja bole denger ini perkata'an bagoes 
sekali, betoel orang Japan tiada poenja ka'adilan, 
patoet djoega orang Japan jang dimana tempat dia 
berdiam, sabentar-bentar dia di serang oleb roepa-
roepa penjakit, kerna itoe samoea soeda di takdirken 
oleh Toehan jang maha kwasa jang soeda morka 
padanja. 

Lantaran begitoe mika orang-orang ketjil jang ting
gal disitoe banjakan jang lari pergi di laen tempat 
boeat melindoengin masing-masing poenja diri, sahingga 
membikin oentoeng pada bangsa koelit poeti jang ada 
berdagang disitoe, kerna ada bilang poeloe riboe anak 
negri jang soeda menoempang kapal padanja. 

FATSAL XXVII. 

Perang jang ka-doea poeloe anem. 

Orang-orang Japan jang ada di loear poelo Taij 
Pak, atau di Kie Liong dan laen-laen tempat semoea 
ini tempo ada merasa bingoeng sekali hatinja, kerna 
sebab satoe perkara soeda bebrapa kali madjoe perang 
sentiasa tiada bisa dapet kamenangan, dan kadoea 
perkara marika itoe sentiasa di serang oleh roepa-roepa 
penjakit, seperti belon brenti penjakit colera sementaran 
banjak jang dapet sakit demem panas, medjen dan 
laen-laen sebab dia orang memang belon biasa men-
doedoekin itoe tempat, djadi marika itoe tiada bisa 

tahan kerna kaloe lagi moesinnja dingin kliwat poenja 
dingin dan kaloe lagi moesinnja panas kliwat poenja 
panas, sahingga orang Japan jang mana ada berpangkat 
djikaloe ada dapet sedikit penjakit marika itoe lantas 
pergi tetira dimana deket-deket pegoenoengan, boeat 
bikin senang badannja, tapi dia tiada doega jang di 
samping-samping goenoeng atau di oetan-oetan dimana 
tempat jang soelit-soelit disitoe ada banjak tinggal 
bangsa orang batak, jang asal sadja dapet liat bangsa 
orang Japan dia tiada bitjara lagi lantas di boenoe 
mati dan badannja orang Japan di beset-beset daging-
nja lantas di panggang teroes di makan. 

Selaennja di serang eleh penjakit, tiap-tiap hari 
orang Japan kira 10 orang lebi jang dapet di binasaken 
oleh orang batak, demikianlah adanja orang Japan 
poenja sangsara. 

Selang bebrapa hari dimana pelaboean M'tosan ada 
kliatan lagi satoe kapal perangnja orang Japan jang 
berlapis besi dengen bawa beriboe-riboe bala tentara, 
sakoenjoeng-koenjoeng masok kadalem pelaboean hendak 
menjerang tetapi seblonnja balanja Japan keboeroe 
naek di darat, lantas sadja di tembakin oleh bala Taij 
Wan dengen mariam jaug besar-besar sahingga balanja 
orang Japan jang niasi ada di alas kapal niendjadi 
bingoeng hendak membales tembak pada bala Taij 
Wan, aken tetapi kapal soeda keboeroe boljor 
kena di tembak oleh satoe mariam besar, bala Japan 
terlaloe ripoe sekali lakoenja lantas boenjiken djoega 
mariamnja aken tembak pada bala Taij Wan tapi 
pertjoema sadja, sebab kapalnja Japan dapet lagi satoe 
kali tembakan jang keras hingga djadi petja dan an-

tjo«r dimana lamboengnja kapal itoe, dan sebelonnja 
tenggelem maka orang Japan lantas kasi toeroen seko-
tjinja bebrapa bidji serta pekakas perang dan ramsoem 
serta semoea bala tentaranja lantas di kasi toeroen di 
sekotji hendak lari menjebrang, tapi pertjoema djoega 
kerna bala Taij Wan soeda dapet liat, lantas pasang 
boombardeer satoe kali sadja jang toeroennja seperti 
oedjan menoedjoe pada sekotji-sekotji orang Japan jang 
lagi maoe lari lantas djoega djadi tenggelem sania 
sekali, sahingga tiada ada sebidji orang Japan jang 
dapet ketoeloengan, ada jang mati kena tertembak, 
ada jang mati di dalam aer, dan kapalnja djoega te-
roes djadi tenggelem. 

PATSAL XXVIII. 

Perang jang ka-doea poeloe toedjoe. 

Orang Japan jang masi ada tinggal di loear poelo 
Taij Pak bebrapa kali soeda mendapet kabar dari 
karoesakannja dia poenja bala tentara sahingga hatinja 
djadi kesel sekali, lantas marika itoe moefakatan pada 
sèkalian ponggawa-ponggawanja jang tjara begimana 
marika itoe misti berboeat, lapi semoea ponggawanja 
tiada bisa kasi satoe apa akal, sahingga marika itoe 
semoea djoega djadi kesel, lantas marika itoe bikin 
pesta makan minoem boeat ilangken hatinja jang lagi 
kesel, tatkala itoe masi sadja marika itoe penasaran 
hati ada ingetan maoe serakain itoe poelo Taij Wan 
djoega. 

Komedian Djendralnja orang Japan ada dapet ingetan 

pada bala tentaranja jang naasi ada di Tam Soei, 
saban hari di atoer 10 bala tentara boeat meronda 
di kere kanan soepaja djangan tergoda oleh bangsa 
orang batak dan laen-Iaen, tetapi maski begitoe djoega 
tiada oeroeng di serang oleh anak negri jang tinggal 
disitoe, kerna marika itoe soeda taoe betoel jang bala 
tentara orang Japan soeda tiada ada bebrapa banjaknja, 
maka sekalian tangsi-tangsinja orang Japan di bilangan 
Tam Soei semoea soeda dapet di binasaken oleh anak 
negri dan bala Japan semoea lari moendoer sampe di 
bilangan Taij Pak Hoe. 

Djendral Japan jang ada di Taij Pak Hoe dapet 
meliat jang bala tentaranja sakoenjoeng-koenjoeng soeda 
sampe disitoe dan banjak jang loeka, hingga mendjadi 
kaget, komedian baroe dia dapet taoe jang di Tam 
Soei poenja orang ketjil ada begitoe bengis soeda bisa 
oesir pada bala tentaranja dan bebrapa banjak alat 
peprangan dan ramsoem djoega soeda dapet di rampas 
pada orang ketjil. 

Komedian pada swatoe hari ada kliatan lagi 7 boewa 
kapal perangnja orang Japan ada berlaboe di pela-
boean Taij Wan lantas kasi toeroen bala tentaranja 
4000 lebi teroes menoedjoe dimana kwala bilangan 
Taij Lam, lantas menjerang disitoe dengen sengit. 

Djendral Lauw memang soeda sedia dan atoer betoel-
betoel dia poenja bala tentara dengen rapi boeat men-
djaga sana sini, maka kebetoelan pada swatoe hari 
sakoenjoeng-koenjoeng bala tentara Taij Wan dapet 
meliat jang orang Japan ada dateng menjerang disitoe, 
maka bala Taij Wan kloewar dari 4 pendjoeroe aken 
pegat datengnja orang Japan, maka sebermoela bala 



Taij Wan ketemoe pada bala Japan dari loear teroes 
berprang, tapi bala Taij Wan melaga kala dan lari 
masok kesebla dalem, tiba-tiba soeda sampe di dalem 
lantas kloewar dari 4 pendjoeroe bala Taij Wan teroes 
kepoeng pada bala Japan, dan bala Japan poen tiada 
maoe moendoer maka disitoe djadi perang besar, tapi 
dari sebab orang Japan dapet liat jang bala Taij 
Wan mati satoe dateng sapoeloe sahingga semingkin 
tamba sadja, djadi bala Japan merasa tiada bole tahan, 
lantas lari balik kombali, dan bala Taij Wan teroes 
kedjar sadja, tapi dimana djalan besar jang maoe djalan 
kloewar soeda di bikin bebrapa lobang jang besar-besar 
maka tiba-tiba orang Japan lagi sedeng enak lari, tiada 
doega jang itoe djalanan ada lobang, lantas semoea 
bala Japan pada masok di dalem itoe lobang djato 
soesoen tindi, dan bala Taij Wan dari blakang lantas 
tembakin sadja dari atas, dan jang mana tiada masok 
di dalem itoe lobang semoea teroes djalan menjimpang 
masok kadalem oetan terpentjar sana kemari lari me-
loenta-loenta hingga djadi lapar kelaparan, pada makanin 
daon-daonan sadja, dan djikaloe dapet ketemoe pada j 

orang bangsa Tjhe Hoan lantas di beset-beset dagingnja 
orang Japan teroes di makan oleh orang Tjhe Hoan. 

Itoe 7 kapal perangnja orang Japan semoea soeda 
dapet di binasaken dan di bakar oleh bala tentara 
Taij Wan, jang biasa maen di dalem aer, ada 1000 
lebi bala tentara orang Japan jang masi ada di dalem 
kapal semoea soeda di binasaken oleh soldadoe laoet 
dan sekalian pekakas perang atau ramsoem jang ada 
di kapal lantas djoega di rampas sama sekali oleh i 
bala tentara Taij Wan. i 

FATSAL XXIX. 

Perang jang ka-doea poeloe dlapan. 

Sehabisnja perang di atas ini maka Djendral Lauw 
sasoedanja kasi koempoel kombali sekalian bala ten-
taranja dan ponggawa-ponggawanja teroes di kasi per-
sent serta bikin perkoempoelan makan minoem menj-
bri slamat jang tandanja soeda menang berperang, 
dan sehabisnja makan minoem maka Djendral Lauw 
dapet saloe ingetan, serta ja berkata pada sekalian 
pengawanja jang betoel sekarang ini kita soeda bisa 
dapet itoe kemenangan perang, tapi kami slempang, 
jang kaloe orang Japan ada penasaran hati dan 
kirim lagi bala tentara lebi banjak lagi dateng ke
mari, dari sebab itoe sekarang ini kita orang djangan 
terlaloe enak-enakkan tingal diam sadja, harep angkau 
sekalian bole bantoe dengen sesoengoenja. 

Sekalian ponggawa samoea menjaoet jang dia slama-
nja dengen soengoe-soengoe hati boeat oesir pada 
moesoeh. 

Sehabisnja berdami maka Djendral Lauw lantas pa-
renta pada orangnja soeroe sediaken biar banjak ka-
joe bakar jang besar-besar dan jang ketjil misti di 
iket-iket lantas di rendemin oleh minjak pasang, sa
ban hari misti di djemoer biar kering betoel, dan lagi 
bebrapa banjak tali tambang dengen beriboe-riboe ge
tek dari bamboe jang di bawanja misti di gandoelin 
batoe tjina jang besar-besar soepaja itoe getek bola 
bisa ten gelam dan di atasnja itoe getek di taroken 
bebrapa banjak obat pasang atau dljnamid jang soeda 

8 

di boengkoes oleh karet, di soeroe tengelarain diiuana 
loear moeara-raoeara Taij Lara dan An Peng, serta di 
getek bebrapa orang jang paham i)oeat djaga itoe ge
tek jang kaloe sadja kapainja orang Japan ada dateiig 
disitoe lantas di pasang bikin moesna sama sekali. 

Orang-orang dagang dimana 2 tempat itoe samoea 
pada pinda ka Emoei kerna marika itoe dapet doega 
jang disitoe tentoe misti djadi perang besar pada 
Japan. 

Koraedian Djendral Lauw ])renla lagi pada orang-
nja itoe boeloe aLjam jang doeloe soeda disoeroe koem-
pofclin sekarang disoeroe bikin seperti kipas j'ng be-
saruja ada 2 kaki, rata samoea disoeroe rondemin 
minjak dan di djemoer sarape kering, laen dari itoe 
disoeroe sediaken bebrapa riboe karoeng dedek jang 
kasar samoea di soeroe renderain minjak tanah, be
serta bebrapa ])anjak rante besi dan laen pekakas se-
baginja. 

Sasoedanja itoe barang barang sedia samoea maka 
belon brapa hari poenja lama betoel-betoel ada orang 
kasi kal)ar pada Djendral Lauw jang dimana pelaboe-
an An Peng ada keliatan 50 boea kapal perangnja 
orang J;ipan lagi mendatengin hendak masoek menje-
raiig didalem kota An Peng dan Taij Lam. 

Satelah Djendral Lauw denger itoe kabar maka de/ 
ngen spoed di prentaken pada orangnja itoe barang-
barang samoea disoeroe moeatken di atas getek, ko-
median di prenta lagi pada bala jang biasa maen di 
dalem aer disoeroe tolak itoe getek-getek bilang riboe 
jang soeda di moeatkeu itoe dedek jang soeda di ren-
demin minjak dan di atasnja itoe dedak di taro-in itoe 

kajoe bakar dan roeiupoet-roeinpoet kering atau boe-
loe aijani boeat pengoempan api, dan di pesen lagi 
djiga kaloe itoe kapal kapalnja orang Japan soeda ma-
soek didaiem moeara, sekalian itoe getek-getek lantas 
di bakar kasi anjoet keloear boeat bakar itoe kapal 

Satelah soeda di prenta selese, komedian besok pa-
ginja l>etoel-beloel keliatan kapalnja orang Japan pada 
lagi mendatengin. dan kabetoelon sesanipenja itoe ka
pal dimana moeara An Peng itoe waktoe soeda ma
lern, maka ada kabetoelan sekali jang itoe bala tentara 
jang bisa maen di dalem aer lantas saloeloep dengen 
membawa rante lantas iket-iketin rodanja serta di 
soempelin batoe soepaja kapal itoe djangan bisa lari lagi. 

Komedian dari pada itoe kapal Japan sedeng lagi 
brenti disitoe maka sakoenjoeug-koenjoeng ada anjoet 
mendatengin bebrapa getek jang lagi menjala, orang 
Japan liat begitoe dia tiada taoe apa maksoednja itoe, 
maka samingkin lama itoe getek samingkin dekel 
lantas deket pada kapalnja dan sedeng orang Japan 
lagi tolakin itoe getek soepaja djangan deket pada 
kapalnja tapi getek itoe samingkin lama samingkin 
banjak jang mendatengin, maka disitoe orang Japan 
baroe dapet taoe jang itoe api hendak bakar dia poenja 
kapal, dengen sigra prenta kapalnja soeroe nioendoer, 
tapi tiada bei'goena, kerna sekaban rodanja soeda di 
libet dengen rante besi sahingga tiada bergerak lagi, 
disitoe orang .lapan djadi bingoeng, maoe tembakin 
tapi tiada kliatan moesoe komedian dia lantas prenta 
soeroe toeroenin sekotji boeat kasi toeroen orangnja 
pergi lari, tapi marika itoe lagi sedeng ripoe, sakoe-
njoeng-koenjoeng itoe dljnamid jang ada di tanem di 

dalem aer lantas meledak terpoekoel pada kapalnja 
orang Japan dan itoe api jang ada di alas gelek tadi 
lantas berlompat sana kemari sahingga terbakar bebrapa 
kapalnja orang Japan, dan itoe api ada kliatan terang 
sekali di dalem moeara seperti siang. 

Itoe tempo orang Japan poenja kapal jang terdampar 
oleh meletosiija iloe dljnam d dan terbakar ada 30 
kapal lel)i selaennja ili e seinoe.i soeda kena tertembak 
dengen niariam oleh balanja Taij Wan dari daratan, 
sahingga 50 kapal orang Japan dengen 2Ü.000 bala 
tentaranja semoea mati terbakar dan kelelep di dalem 
aer, sahingga sabidji tiada ada jang ketinggalan. 

Sahabisnja perang ini kahesokan harinja Djendral 
Lauw sendiri dateng preksa diinana itoe moeara, 
kliatan api itoe masi ada j^ing menjala dimana kapal 
Japan lantas di soeroe padeiuken, dan bebrapa kapal 
Japan jang tjoema dapet keroesakan sedikit lantas di 
soeroe orang preksa dan ambil sekalian pekakas pe-
rangnjn jang masi katinggalan disitoe, komedian baroe 
ketaoeai) jang berikoet itoe ada bebrapa kapalnja orang 
bangsa koelit poeti jang maoe noiiton perang soeda 
dapet karoesakan lanturan meletosnja itoe dijnamid. 

Sehabisnja perang besar di atas ini belon ada kliatan 
lagi orang Japyn jang brani madjoe, roepanja brangkali 
baroe merasa kapok. 

Orang-orang ketjil semoea anak negri pada raemoe-
dji dari kepandeannja Djendral Lauw serta mengoetjap 
sjoekoer pada Allah jang soeda toeroenin sa-orang 
jang seperti Djendral Lauw jang soeda bisa sampek 
datengnja orang Japan jang kliwat dari misti poenja 
seraka. 



— 117 — 

Dari sebab itoe maka sekalian anak negri saban 
hari tiada brentinja kirim penganteran barang-barang 
perhiasan aken kasi hormat pada Djendral Lauw, de
mikian poen Djendral Lauw mengoetjap banjak- banjak 
Irima kasi pada sekalian anak negrinja jang soeda 
begitoe tjinta hati soeda menganterken barang perhiasan 
padanja, dan Djendral Lauw berkata djoega jang ang
katan perang ini soeda bisa bikin binasa pada orang 
Japan iloe seraoea dari kita orang poenfa ponggawa 
dan bala tentara poenja tenaga jang soeda begitoe 
soenggoe hati boeat tangkis dari datengnja moesoe, 
serta djoega sekalian anak negri poenja tjinta hati 
hoeat bantoe ongkost-ongkost atau ramsoem sahingga 
bole dapet ini kanienangan, aken tetapi sekarang ini 
hingga kablakangan, itoe djoega kita belon bole fen-
toeken tapi sebrapa bole kita harep pada sekalian kita 
poenja ponggawa-ponggawa atau bala tentara dan 
sekalian anak negri soepaja bole tinggal tetep aken 
setia hati boeat menolak datengnja moesoe, jang mana 
membikin kita poenja negri soepaja bole semingkin 
djadi moelia. 

Sehabisnja Djendral Lauw kata begitoe maka sekalian 
ponggawa dan bala tentara semoeanja tampik soeraknja 
jang begitoe gemper sekali swaranja hingga koeping 
merasa toeli, komedian medan pesta soeda sedia lantas 
Djendral Lauw sendiri soeda angkat satoe glas arak 
boeat kasi slamat pada sekalian ponggawa dan bala 
tentaranja serta Djendral Lauw mengeloearken perka
taan jang lemah lemboet di hadepan orang banjak, 
sahingga jang mana mendenger perkataan itoe men-
djadi terlaloe amat senang hatinja. 

FATSAL XXX. 

Menjeritaken hal DJENDRAL LAUW. 

Sekalian apa jang di tjeritaken di alas ini sahingga 
sampe terang begimana adanja perang antara Japan 
dan Taij Wan, dan begimana kagagahannja Djendral 
Lauw jang soeda bikin uioendoer sekalian bala tentara-
nja orang Japan, aken tetapi tentoe sekalian pembatja 
hendak tjari taoe djoega siapaka itoe jang di seboet 
Djendral Lauw dan dari mana asal oesoelnja dan be
gimana ija sampe bole dapet pangkat Koen Boen, 
hingga bisa mendoedoekin poeio Taij Wan aken me-
makloemken perang pada Japan. Maka sebrapa bole 
kita soeka djoega kaboelken pada sekalian pembatja 
ampoenja maksoed, sekedar apa jang kita taoe, seperti 
apa jang terseboet di bawa ini; 

Jang di seboet Djendral Lauw nama Eng Hok asalnja 
orang dari bilangan Kwi Saij, tempo masi moedanja 
orang seboet padanja Lauw Gie alias üng Hok badannja 
lebar serta tinggi besar, roepanja begitoe tjakep dan 
angker, dari dia poenja dandanan ada setimpal sama 
dia poen,a tenaga jang koeat serta mempoenjai pikiran 
tadjem, maka dari segala roepa pladjaran gampang 
sekali dia dapet mengarti, dia ada hidoep dengen 
berdagang ketjil sadja, tetapi dari sebab dia poenja 
moeloet manis serta hormat satoe sama laen djadi 
semingkin lama dagangannja semingkin madjoe serta 
banjak memoenjai sobat handei, sana kemari orang 
soeka tjampoer bergaoelan padanja, komedian Lauw 
Gie ada gerakin swatoe perkoempoelan resia kira ada 

200 orang lebi, jang di kepalai oleh Lauw Gie sendir' 
soeda atoer dan bikin platoeran jang bagoes sahingga 
itoe 200 orang lebi semoea dengen segala soeka hati 
luenoeroet padanja, saloe sama laen ada seperli soedara. 

Itoe tempo waktoe keradja'an merk Tong Tie baroe 
moelai pegang tachta keradja'an, hingga sana sini di 
koeliling tempat banjak peroesoehan aken merampas 
boeta toeli sekalian anak negri poenja hak. hingga 
bikin banjak poesing pada negri. 

Ada swatoe hari di bilangan An Lam Afdeeling In 
Lam disitoe ada kedatengan swatoe perkoempoelan 
brandal jang soeda bikin hoeroe hara disitoe jani? 
ampir tra dapet di pademken oleh radja An Lam, 
hingga membikin koesoet di dalem negri, itoe tempo 
kebetoelan Lauw Gie bersama-sama kambratnja ada 
dateng aken bawa dagangannja disiloe mendapet liat 
ka-ada'annja itoe brandal-brandal jang sanget berbanta, 
maka disitoe Lauw Gie pake tipoe boeat pademken 
itoe peroesoehHn sahingga sekalian brandal-brandal 
banjak jang menaloek padanja maka itoe tempo bole 
di bilang tiada ada hoeroe hara lagi di dalem bilangan 
An Lam, dan sekalian anak negri merasa senang. 

Kabar ini begitoe lekas soeda sarape pada radia An 
Lam jang lantas saiija panggil pada Lauw Gie serta 
di briken persen t padanja swatoe tempat tanah oetan 
di pegoenoengan boeat bersiken dan poengoet kaba-
silannja disiloe. Tiga tabon poenja lama Lauw Gie 
soeda rawatin disiloe dengen radjin hingga itoe tempat 
oetan mendjadi bersi dan terang serta di bikin sawa 
dan kebon serta boea-boeaiian jang mengasi basil 
padanja, maka tatkala radja An Lam dapet laoe dari 

karadjinannja Lanw Gie, inaka radja An Lam merasa 
soeka hatinja, apa lagi sedari adanja Lauw Gie disitoe 
tiada kadeageran lagi ada peroesoehan atawa jang 
bikin hoeroe hara disitoe, kerna sekalian anak negri 
jang mana soesa atau jang miskin semoea di panggil 
oleh Lauw Gie di soeroe bekerdja boeat boeka sawa 
atau bikin kebon serta di bajar oepa begimana patoet. 
Dari sebab itoe maka radja An Lam poedji betoel 
padanja serta di briken persent lagi pada Lauw Gie 
bebrapa kerbo, sampi, koeda dan bibit-bibit boeat 
goenanja orang tani bekerdja, maka Lauw Gie sesoe-
danja trima itoe persenan, lantas djoega di bagi-bagi 
pada orang-orang tani boeat bekerdja sawa dan kebon, 
serta bikin ])ebrapa banjak roema atau gedong-gedong 
jang di atoer begitoe rapi sekali, sahingga itoe tempat 
jang tadinja oetan, sekarang soeda djadi seperti swatoe 
negri jang netjis, dan itoe tempo namanja Lauw Gie 
di koeliling tempat telah terpoeiJji dari kepandeannja. ; 

Satelah Lauw Gie meliat dan i)erpikir jang tempatnja 
sekarang soeda djadi bagoes serta banjak djoega poe-
ngoet kehasilan. mendjadi Lauw Gie ingetan peganjî 
tetep itoe tempat serta di bikin swatoe kota jang di 
atasnja lantas di kiberken satoe bendera item, serta 
di kabarken pada di koeliling tempat poenja orang 
jang ada poenja kapinteran bole dateng padanja hendak 
di briken pakerdjahan dengen sepantesnja. 

Kabar ini sigra djoega soeda sampe di koeliling H 
tempat dan sekalian orang-orang jang pandei sigra 
djoega dateng padanja aken mendjabat pakerdjahan 
boeat berdiriken bebrapa banjak fabriek-fabriek roepa-
roepa matjem disitoe. 

Wet atau platoeraii negrinja sendiri telah di atoer 
bagoes serta dengen keadilan tertimbang sama ratanja 
hingga anak negri semoea poedji betoel dari ka-adilannja 
Lauw Gie, serta itoe tempat djadi bertamba rataenja 
kere kanan banjak soedagar-soedagar pada dateng 
disitoe boeat dagang barang-barang roepa-roepa matjem. 

Komedian di bilangan kota Hin Hoa residentie Po 
Sin Hoe disitoe ada kedatengan bebrapa banjak pe
rampok jang soeda bikin hoeroe hara di dalem negri 
sahingga pembesar di itoe tempat soeda tiada sanggoep 
lagi boeat pademken itoe hoeroe hara jang sanget 
koesoetnja, komedian pembesar itoe lantas minta per-
toeloengannja Lauw Gie boeat bantoe pademken itoe 
hoeroe hara, sigra djoega Lauw Gie lantas dateng 
dengen membawa kawan-kawannja ka-kota Hin Hoa, 
tiba-tiba soeda sampe di residentie Po Sin Hoe disitoe 
ada bertemoe oleh bebrapa brandal jang lagi maoe 
merampas jang lantas sadja di pegat oleh kambratnja 
Lauw Gie disitoe djadi berklai sanget, tetapi dari sebab 
bodonja itoe brandal-brandal sigra djoega kena tertang-
kep dengen akal oleh Lauw Gie, maka brsndal itoe 
kira ada 50 orang lebi semoea kena terboedjoek jang 
lantas menaloek pada Lauw Gie. 

Komedian Lauw Gie dengen kambratnja teroes pergi 
di kota Hin Hoa, jang disitoe memang ada 2 per-
koempoelan brandal, jang satoe pake bendera koening 
dan jang satoe lagi pake bendei'a poeli, lagi sedeng 
enak mendjalanken pakerdjabannja merampok tiba-tiba 
dapet meliat bendera item lagi djalan mendatengin. 
marika itoe lantas dapet taoe jang itoe bendera item 
ada di kepalai oleh Lauw Gie jang namanja soeda 

tersohor gaga, djadi luarika itoe merasa djeri, dari 
djaoe marika itoe lantas kasi liormat teroes bertaloek 
pada Lauw Gie, djadi zonder berprang lagi itoe 2 
bendera koening dan poeli lantas angkat pada Lauw 
Gie mendjadi Toa Ko (kepala). 

Kabar ini lantas djoega radja An Lam mendapet 
taoe jang lantas di koerniaken pangkat pada Lauw 
Gie djadi Hoe Tee Tok serta di tamba lagi swatoe 
tempat oetan jang loewas dan besarnja ada 700 pai 
lebi, sengadja radja An Lam kasi persent pada Lauw 
Gie kerna di dalem ini oetan besar banjak sekali bi
natang liar. seperti: matjan, gadja, badak dan laen-laen 
binatang, tetapi di dalem ini oetan jang paling banjak 
ja-itoe binatang monjct, jans? bole di kata bilang 
milioen poenja banjak jang sermg-sering soeda goda 
pada anak negri poenja telaneman, aken tetapi sedari 
Lauw Gie soeda dapet persent dari radja An Lam 
lantas Lauw Gie prenta orangnja soeroe babat itoe 
oetan jang mEna pantes di bikin sawa dan kebon 
bmgga mendjadi terang, jang semingkin lama djadi 
bertamba ramenja, dan lagi itoe tempat pegoenoengannja 
ada kloear satoe bangsa jang orangnja tinggi besar 
kira ada 20,000 orang lebi banjaknja semoea lantas 
bertaloek pada Lauw Gie mendjadi satoe djoembla 
orangnja Lauw Gie bersama jang di kepalai oleh ben
dera poeti dan koening ada '200,000 orang lebi, laen 
dari itoe sentiasa banjak orang jang dari laen bilangan 
ada dateng tinggal disitoe sahingga roema-roema jang 
di bikin begitoe rapet sampe mendjadi sesek. 

Komedian Lauw Gie lantas gerakin soeroe bikin 
tangsi-tangsi tempat soldadoe, kantor alau goedang-

goedaiig, dan bebrapa rnema sekola'an boeat aiiak negri» 
sedeijg dimana satoe-saloe kampoeng di taro satoe 
kepala boeat mengoeroes kampoeng, dan lagi di sediakan 
satoe tempat lapangan boeat adjar soldadoe, jang soeda 
terpili gaga dan brani, jang oemoernja tiada lebi dari 
24 dan tiada koerang dari 17 tahon. Laen dari itoe 
ada lagi 20.000 soldadoe bangsa orang item jang 
tinggi besar, serta bisa berlompat djaoe kaloe djalau 
di atas goenoeng seperti nionjet serta mengarti roepa-
roepa ilmoe peprangan. 

Ini Lauw Gie poenja tempat di 4 pesegi ada ter-apit 
oleh goenoeng jang besar-besar, jang tiada gampang 
kaloe moesoe dateng menjerang disitoe, tambahan lagi 
di kere kanannja ada ter-apit oleh soengei Hong Ho 
jang begitoe besar. 

Dari sebab radjin maka itoe sawa-sawa poenja 
kehasilan padi sampe trahabis di makan, hingga banjak 
soedagar-soedagar besar dateng disitoe boeat beli beras 
aken djoeal k a-laen tempat. 

Kepala dari bendera poeti dan koenmg, masing-
masing di kasi satoe tempat oleh Lauw (rie dan di 
bikinin bebrapa kantor boeat mereksaken marika itoe 
poenja orang sendiri. 

Satoe perkoempoelan brandal di bilangan Kwi Tang 
jang mempoenjai kambrat ada bilang riboe banjaknja 
jang djadi kepala sa-orang she Lie nama Yang Tjaij, 
soeda bikin hoeroe hara serta niatannja maoe rampas 
itoe tempat boeat djadi radja disitoe. 

Komedian Keizer Tong Tie Koen mendapet taoe itoe 
hal dan soeda prentaken pada sa-orang mantri jang 
bernama Pang Tjoe Tjaij serta membawa bala tentara 
boeat pademken itoe brandal-brandal tetapi tiada ber-
goena kerna brandal itoe ada lebi kosent dari padanja 
sebab begitoe maka Pang Tjoe Tjaij soeda djadi keteter, 
bae djoega itoe tempo Lauw Gie soeda dapet denger 
dan bawa bala tentaranja boeat toeloeng pada Pang 
Tjoe Tjaij, kaloe tiada belon taoe apa djadinja, dari 
sebab itoe maka Lauw Gie soeda di koerniaken pang-
kat oleb Keizer Tong Tie Koen Ngo Pin Teng Talj, 
ini sekali soeda bikin Lauw Gie poenja nama moelai 
kesohor di negri tjina. sahingga dat i itoe tempo ke-
mari'in di negri tjina auipir tiada ada hoeroe hara lagi. 

Belon hebrapa lamanja tatkala keradja'an Tong Tie 
meninggal doenia, telah terganti oleh Keizer Kong 
Sie Koen mendoedoek di tachta keradja'an ka 8 tahonnja, 
sakoenjoena-koenjoeng Keizer Kong Sie Koen dapet 
soerat dari radja An Lam boeat minta bantoean pada 
Keizer kerna katanja orang bangsa Fransman soeda 
poekoel di negri An Lam, dari itoe sebrapa hole Keizer 
misti toeloeng pada Hindianja di An Lam, maka Keizer 
soeda kirim bebrapa banjak bala tentara di An Lam 
sahingga mendjadi perang be«ar. sedeng Lauw Gie itoe 
tempo ada bergiat sekali boeat tangkis pada orang 
Fransman poenja bala tentara sahingga perang ini 
djadi berdami kombali, sebab itoe maka Keizer Kong 
Sie Koen soeda koerniaken pangkat pada Lauw Gie 
djadi radja moeda. 

Lauw Gie Irima itoe pangkat dengen segala ke-
l;ormatan besar, tetapi Lauw Gie ada berdjandji pada 

Keizer, dari iioe pangkat dengen soekanja Keizer sen
diri soeda koerniaken padanja, tapi dia harep Keizer 
tiada bole soeka-soeka boeat pangil menghadep pada
nja, djikaloe tiada dengen soekanja sendiri, dan laen 
dari iloe Keizer bole prenta dengen soerat sad|a pada
nja, jat'g dia nanti toeroet dengen segala soeka hati. 

Selang bebrapa tabon dari itoe tempo keradjaan 
tjina tiada koerang swatoe apa, maka tatkala di tabon 
jang soeda. Keizer Kong Sie Koen ka 20 tabonnja soeda 
dapet moesoeb pada orang Japan, lantas Keizer Kong Sie 
Koen prentaken pada Lauw Gie boeat bikin tegoeb di bi
langan Tai] Wan seria di briken pangkat lagi mendjadi 
Koen Boen (Djendral). 

Djendral Lauw Gie alias Eng Hok jang ada berdiam 
di An Lam satrimanja iloe prenta dari Keizer dengen 
sigra ja lantas brangkat pergi di Tuij Wan, dan tem-
pelnja lantas di kwasaken oleh anak-anaknja dan soe-
dara-soedaranja jang pake bandera poelib dan koening. 

Sesampenja d^. Taij Wan Djendral Lauw di samboet 
oleh pembesar di itoe tempat saorang she Siauw 
pimgkat Taij Tiong Tjin, maka disitoe Djendral Lauw 
dengen radjin teroes preksa di itoe tempat dan bikin 
tegoeb dimana Taij Pak sama Peng Ouw serta di sediaken 
roepa-roepa alat peprangan, seperti: bebrapa banjak 
mariam, besar ketjil snapan, roepa-roepa matjem, 
goedung-goedang obat semoea di soeroe isi biar penoe seria 
di tamba bebrapa banjak benteng-benteng boeat sem-
boeninja soldadoe dan sebaginja jang perloe misli di pake. 

Setelah soeda abis preksa itoe tempat maka Djendral 
Lauw balik kombali di Taij Lam di tempat pembesar 
Siauw Tiong Tjin aken moefakat disitoe begimanabaenja. 

Tatkala orang Japan ada begitoe angsek aken uie-
njerang di negri tjina, maka Keizer tjina merasa laen 
d^ri Djendral Lauw tiada ada satoe maiilri jang bole 
di harep boeat tolak datengnja orang Japan, maka 
Keizer tjina lantas toelis soerat lagi aken panggil pada 
Djendral Lauw boe;it bantoe di negri tjina, seria Djen-
dral Lauw dapet trima Keizer poenja soerat lantas dia 
maoe brangkat pergi tetapi tertjega oleb Siauw TiongTjin 
sebole-bole minta Djendral Lauw djangan pergi dari sitoe. 

Komedian Djendral Lauw berpikir betoel djoega 
maski kita ada bebrapa banjak bala tentara nanti bole 
moesna sama sekali, sebab ada satoe mantri besar 
di negri tjina jang soeda moelakat lebi doeloe pada 
nioesoe, seperti oeler kepala doea jang amat mandjoernja. 

Sigra djoega Djendral Lauw lantas bales Keizer 
poenja soerat, aken menjataken jang dia tiada bisa 
dateng bantoe pada Keizer, sebab tiada bisa pake bala 
tentara jang boekan bala tentara sendiri, jang sekarang 
soeda banjak terpentjar sana kemari. 

Sasoedanja Djendial Lauw merabales Keizer am-
poenja soerat, disitoe Djendral i.auw lantas toelis lagi 
satoe soerat boeat di kirim pada kantoor Tjong Lie 
Gee Moei boenjinja seperti di bawa ini: 

Dengen hormat terlioendjoeken kabadepau so
bat mantri perdana jang kwasa di dalem kantor 
Tjong Lie Gee Moei jang bertanda di bawa 
ini saija Lauw Eng Hok pangkat Koen l'oen, 
disini saija banjak barep toeloeng aken di sem-
baken kapada Keizer, jang saija soeda dapet 
prenta boeat di soeroe bantoe perang antara 
orang Japan di kota Lie Soen, baboea saija 

dengen segala soeka hati, mendjalauken Keizer 
ampoenja tita, tetapi saija kasi bertaoe jang 
sekarang saija tiada bisa bantoe, dari sebab 1 
perkara saija tiada bisa pake bala tentara jang 
belon di pladjarin, '2 perkara bala tentara Japan 
semoea ada gaga dan elmoe perang memang 
soeda di pladjarin lebi doeloe sebab orang Japan 
soeda lama dia ada ingetan hendak merampas 
tachta karadja'an negri tjina. dari itoe siang 
malem dia orang poenja bala tentara dengen 
dia poenia alat peprangan semoeanja langkep, 
5 perkara saija sama manlri-mantri jang kwasa 
pegang ramsoem tiada begitoe kenal, 4 perkara 
djikaloe saija kasi dateng saija poenja bala ten
tara dari bendera item tentoe banjak pake 
ongkos, dan belon tentoe djikaloe bisa lekas 
dateng koemj'oel, sebab apa tempo doeloe saija 
sesoedanja abis perang sama orang Fransman 
itoe soldadoe bendera item masing-masing soeda 
pada pergi, satoe sama laen ada masok mendjadi 
orang tani atau orang dagang. 5 perkara djikalce 
saija paksa berprang sama Japan tentoe saija 
bole mendjadi kepiran besar, sebab saija poenja 
bala tentara jang saija boeat melawan pada 
moesoe, ada soldadoe baroe belon taoe perang, 
6 perkara saija misti dapet dosa besar pada 
Keizer, 7 perkara koetika boelan 4 Sie Gwee 
Keizer soeda prenta pada saija, boeat oeroesin 
di negri Taij Wan aken bikin tegoeh adanja 
benteng-benteng dimana itoe kota, maka seka
rang saija sebole-bole misti oeroesin itoe tempat, 

djangan sampe koerang swatoe apa, dan semoea-
nja di dalem kota Taij Wan adanja benteng-
benteng merijem atau plaboean ketjil besar 
sekalian moeara-moeara saija soeda liat, misti 
di atoer jang soepaja bole menamba koeat dja
ngan sampe nanti di blakang hari terserang 
oleh moesoe dengen gampang,djoega saija harep di 
atas saija poenja soerat ini Toean mantri jang 
kwasa di dalem kantoor Tjong Lie Gee Moei 
soepaja toeloeng di sembaken pada Keizer sebole-
bole saija poenja permintaan djanganlah di kasi 
dosa pada saija boekannja saija tiada soeka boet-
bela sama Keizer, kerna dari itoe sebabnja janj 
saija soeda tjerita sebagi di atas ini soeral 
adanja. 

Setelah Keizer soeda abis batja DJendral Lauw poenja 
soerat, maka sakoenjoeng-koenjoeng ada dateng mantri 
Tjong Lie Gee Moei lantas mengadep pada Keizer aken 
kasi taoe serta moefakat dari itoe perkara. 

Komedian Keizer dengen pendek lantas bikin poetoes 
sama ini perkara oleh sebab Keizer poenja ingetan tiada 
maoe lawan lagi pada Japan dan soeka men'era ganti 
karoegiannja Japan, maka itoe poelo Taij Wan di kasi 
pada orang Japan, jang mana sekarang mendjadiken 
berprang sama , Djendral Lauw sampe sekarang masi 
belon brenti tiada taoe apa djadinja nanti di blakang 
hari. Siapa jang menang atau jang kala, sekarang 
sampe disnn sadja saija bikin brenti ini tjerita di bla
kang hari kaloe ada samboengannja nanti saija karang 
teroesken. 

